
بارزانی بۆ پێویستە؟

بۆ ئەوەی س������ازانی نیشتمانی سەركەوتوو و گش������تگیر بێت، پێویستی بە هەندێ پێش مەرج هەیە، 
لەوانە: بەرژەوەندی و ئامانجە باڵاكان چوارچێوەی رێككەوتنەكە بن. بارودۆخی هەرێمی كوردستان 
و هەڕەش������ە و دەرفەت������ەكان لەبەر چاو بگیرێن. لایەنەكان لەگەڵ یەك راس������تگۆ بن و پابەند بن بە 
رێككەوتنەكە. سازانی نیشتمانی نەبێتە وەلانانی سیاسیی هیچ لایەنێكی سیاسی كە ئەمەش دەبێتە 
هۆی دروستكردنی نامتمانەیی سیاسی لە نێوان لایەنەكان و گەڕان بە دوای پیلان لە دژی یەكتری 

و لە ئەنجامیشدا لاوازكردنی یەكڕیزی و تەبایی.

خوێندنەوەی ئەو لایەنانەی كە بەش������دارن لە حكومەتی 
هەرێم بە شێوەیەكی بابەتییانە و دوور لە دەمارگیری و 
ناكۆكیی سیاسیمان بۆ ژینگەی ناوخۆیی و دەرەكی، 
تەنها بە لەبەرچاو گرتنی ئامانج و بەرژەوەندییە باڵاكان، 
نەخش������ە رێگەیەكی لەبار و گونجاومان بۆ دەخوڵقێنێ 
كە تیایدا زەمینەی گەلس������الاری )دیموكراسییەت( لە 
كوردس������تان بەهێز دەكات. ئەوەش دەربازبوون لەو دۆخە 
ناهەموارەی ئابڵوقەی ئابووری عێراق و كێشەی بودجە 
و لە س������ەرووی هەموویانەوە سەركەوتنمان لە جەنگی 
دژ بە دەوڵەتی خەلافەتی تیرۆریس������تی كە دڕندەترین 
رێكخراوی تیرۆریستییە مسۆگەر دەكات و لە گەیشتن 
بە ئامانجی باڵا كە سەربەخۆییە نزیكترمان دەكاتەوە.

 خوێندنەوەیەك بۆ ژینگەی نێوخۆیی
بە درێژایی مێژوو لەوەتەی بزووتنەوە رزگاریخوازەكانی 
كورد س������ەریان هەڵداوە، مەزنترین كێش������ەی بەردەمیان 
بوونی درز و كەلێن بووە لە نێو كۆمەڵگەی كوردەواری، 
كە هەمیشە دوژمنانی كورد بە پلان و بەرنامە كاریان 
لەسەر كردووە و بە باشترین شێوە سوودیان لێ وەرگرتووە. 
دژایەتیكردن������ی یەكتر، قبووڵنەكردن������ی بیروبۆچوونی 
یەكتر، تەنانەت گەر باشترین بژاردەش بووبێت، هەوڵدان 

نەزهەت حالی

بۆ گوڵان نووسیویەتی

بۆ ش������كاندنی یەكتری تا دەگاتە یەخەگرتنی یەكتر، 
ئەوە ئەو پەتایەیە كە پێی دەگوترێت »دەردە كورد«! بە 
پێشكەوتنی بزاڤی رزگاریخوازی كورد و كۆمەڵگە ئەو 
دەردە نەك هەر لە رەگ و ریشە چارەسەر نەكرا، بەڵكو 

شێوەی تریشی بەخۆوە بینی.
گەلی كوردس������تانی باش������وور بە خوێنی ش������ەهیدانی 
و زەحم������ەت و ماندووبوون������ی رۆڵەكانی ئەم هەرێمەی 
گەیاندۆت������ە ئەو رۆژە و بۆ بەرگری و پاراستنیش������ی 
بەردەوام������ە ل������ە قوربانی������دان. هەموو هێ������ز و لایەنە 
سیاسییەكانی، بەتایبەت هێزە سەرەكییەكانی كە پارتی 
و یەكێت������ی بوون، توانیویانە مێژوو و دەس������تكەوتێكی 
گرنگ لە كوردس������تانی باش������وور دروس������ت بكەن، كە 
ئەویش دامەزراندن������ی پەرلەمان و حكومەتی هەرێمی 
كوردس������تان بوو، كە ئەو بڕیارە ل������ەو كاتدا بڕیارێكی 
بوێرانە بوو. دەستوەردانی وڵاتان لەو كات زۆر زیاتر بوو 
لەو سەردەمەی ئێستا كە كورد هەم خاوەنی ئەزموونی 
زیاتری بەڕێوەبردنی وڵاتە، هەم لە بواری دیپلۆماسی 
و سیاس������ەتی نێودەوڵەتی چالاكت������رە، هەم لە جەنگی 
دژ بە تیرۆرس������تان پێش������مەرگە و دەزگا هەواڵگری و 
ئەمنییەكانی هەرێمی كوردستان سەلماندیان كە كارامەن 
و بە پاڵپش������تی هاوپەیمانی نێودەوڵەتی پێشڕەوییەكانی 

داعشیان تێكشكاند.
یەكێ������ك ل������ە رەگەزەكانی هێ������زی وڵاتێ������ك تەبایی و 
یەكڕی������زی نێوخۆی������ی وڵاتەكەیان������ە، بەتایبەتیش لە 
هەرێمی كوردستان كە وڵاتێكی فرەنەتەوە و فرەئایینە. 
بەداخەوە ژینگەی سیاسی نێوخۆی هەرێمی كوردستان 
لە ئەنجامی ململانێی توندی لایەنە سیاس������ییەكان، بە 
لەبەرچاونەگرتنی بارودۆخی هەرێمی كوردس������تان كە 
وڵاتێكی س������ەربەخۆ نییە و لە رووی جوگرافیش������ەوە 
س������نووری فراوانتر ب������ووە و بەبێ بوونی س������ەرچاوە و 
تواناكان چاوەڕوانی ئەدای وڵاتێكی س������ەربەخۆی لێ 
دەكرێت، هەر لایەنێك تەنیا بۆ ئەوەی كاریگەری لەسەر 
هەستی هاووڵاتییان دروست بكات بۆ كاتی دەنگدان، 
بەب������ێ لەبەرچاوگرتنی دەرئەنجام������ە نەرێنییەكان لە 
داهاتوو كە پارچە پارچە بوونی نێوخۆیی لێدەكەوێتەوە، 
بە راس������تەوخۆ و ناراستەوخۆ دەبنە هۆكاری لێكترازان، 
ئەمەش بە رێگای راگەیاندن و سۆش������یال میدیا كە لە 
راس������تیدا دەبوایە هاوكار بن ب������ۆ پتەوكردنی یەكڕیزی 
و كۆكردن������ەوەی جەم������اوەری هەم������وو لایەن������ەكان لە 
چوارچێوەی ئامانجی باڵا كە سەربەخۆیی كوردستانە. 
راگەیاندن لە بری ئەوەی ئامڕازی گەیاندنی زانیاری 
و هۆشیاركردنەوەی هاووڵاتییان و دروستكردنی گیانی 
بەرگری بێت، زیات������ر بۆتە ئامڕازی پڕوپاگەندەی دژ 

ب������ە یەكتری. هەم������وو پارتە سیاس������ییەكان و تەنانەت 
زۆرێك ل������ە كۆمپانیا ئەهلییەكان خ������اوەن دامەزراوەی 
میدیایی خۆیانن، هەر كەس و لایەنێكیش وەكو پێویست 
رەچاوی پاراستنی ئاسایشی نیشتمانی و بەرژەوەندییە 
نیش������تمانییەكان ناك������ەن. جێگای داخە تاكو ئێس������تا 
حكومەت������ی هەرێمی كوردس������تان خاوەنی دامەزراوەی 
راگەیاندنی فەرمی خۆی نییە لە بینراو و بیستراو كە 
پەیامی حكوم������ەت بگەیەنێتە هاووڵاتییان لە ناوخۆ و 

دەرەوەی كوردستان.
لایەنە سیاس������ییەكان لەوەی زیاتر بە رێگای گفتوگۆ 
پلانی هاوبەش دابنێن بۆ گەیش������تن بە ئامانجی باڵا، 
ب������ە رێگای راگەیاندن و بە ش������ێوەیەكی نەرێنی یەكتر 

دەدوێنن.
لەدوای پێكهێنانی حكومەتی هاوبەش و بەش������داریی 
ئۆپۆزس������یۆن لە دەس������ەڵات ئەوەی تێبین������ی دەكرێت، 
نەتوانراوە وەكو پێویس������ت لە كرداردا هەموو گرفتەكان 
بە دیالۆگ چارەس������ەر بكرێت. ئابڵوق������ەی ئابووری 
عێراق و كێش������ە داراییەكان گەرچی گوشاری لەسەر 
حكومەت و هاووڵاتییان دروس������ت كردووە و بەشێكە لە 
سیاس������ەتی خراپی حكومەتی فیدڕاڵی عێراق و وەكو 
كارتێكی گوش������ار بۆ س������ەر هەرێم بەكار دەهێندرێت، 
دەبوایە خاڵێك بێت بۆ لە یەكتر نزیككردنەوەی زیاتری 
لایەنە سیاس������ییەكانی هەرێم، هەروەها وەكو پێویس������ت 
لەلایەن ئەو لایەنانەوە سوودی لێ وەرنەگیراوە بەرانبەر 
ب������ە كۆمەڵگ������ەی نێودەوڵەتی بۆ نیش������اندانی رەوایی 
داواكارییەكانی خەڵكی كوردستان بە بەراورد لەوەی كە 
لایەنێكی پێ تاوانبار بكرێت لە ش������ێوازی حوكمڕانیی 
كوردس������تاندا. گەلی كوردس������تان توانی بەرگەی ئەو 
ئابڵوق������ە ئابوورییەی عێراق بگرێت كە س������اڵێك زیاترە 
بەسەر ئێمەیدا سەپاندووە، سەرەڕای گوشاری زۆری بۆ 
سەر هاووڵاتییانی كەم دەرامەت. لێشاوی بە كۆمەڵی 
هاتنی ئاوارە و كۆچبەرەكانیش بارێكی قورسی بۆ سەر 

حكومەت و هاووڵاتییانی هەرێم دروست كردووە.
كێش������ەی گەندەڵی دارایی و كارگێڕی������ش یەكێكە لە 
هەڕەشە و مەترسییەكانی سەر كۆمەڵگەی كوردستان، 
كە پێموایە لە داهاتوودا لە مەترسی تیرۆر كەمتر نییە، 
بەڵكو هۆكارێك دەبێت بۆ گەشەسەندنی تیرۆر و تاوانی 
تر. گەر ش������ەڕی تیرۆر دەرفەتی پاڵپشتی نێودەوڵەتی 
بۆ رەخساندین، بە پێچەوانەوە گەندەڵی دەبێتە هۆكاری 
دەس������توەردانی وڵاتان بە تایبەت نەی������اران، ئەو دیاردە 
مەترسیدارە پێویستی بە رووبەڕووبوونەوە هەیە بە پلانی 

ستراتیژی و كاریگەركردنی دامەزراوە فەرمییەكان. 
تاكو ئێستا سایەی دوو ئیدارەیی باڵی بەسەر هەرێمی 

كێشەی گەندەڵی دارایی و 
كارگێڕیش یەكێكە لە هەڕەشە و 
مەترسییەكانی سەر كۆمەڵگەی 

كوردستان، كە پێموایە لە 
داهاتوودا لە مەترسی تیرۆر 
كەمتر نییە، بەڵكو هۆكارێك 

دەبێت بۆ گەشەسەندنی تیرۆر و 
تاوانی تر

یەكێك لە خاڵە بەهێزەكانی 
گەلی كوردستانی باشوور 

رۆڵی كاك مسعود بارزانی و 
مام جەلال تاڵەبانی بوو كە 

هەردووكیان لە دوای رووخانی 
رژێمی بەعس بە لێك تێگەیشتن 

و هەنگاوی تەواوكەری یەكتر 
وەكو مەرجەعی سیاسی گەلی 

كوردستانی باشوور رۆڵیان گێڕا. 
دوای نەخۆشكەوتنی مام جەلال 
قورسایی بەرپرسیارێتییەكە بە 
گشتی كەوتە سەر شانی بارزانی

دوای هێرشی تیرۆریستان 
بۆ سەر هەرێم و بەرگری 

قارەمانانەی پێشمەرگە بە 
سەرۆكایەتی راستەوخۆی 

سەرۆك بارزانی و پاڵپشتی 
نێودەوڵەتی، كوردستانی 
باشوور زیاتر سەلماندی 

كە شایەنی دەوڵەتی 
سەربەخۆیە، تیرۆریستان بە 
كردەیی عێراقیان لەبەر یەك 

هەڵوەشاندۆتەوە و سنووری 
دەستكردی پەیماننامەی سایكس 

بیكۆیان لەناوبرد.

پارچەدا، بوونی مەرجەعێكی سیاس������ی لە كوردستانی 
باش������وور فاكتەرێكی بەهێز بووە بۆ پێشكەوتنی دۆزی 
كورد لە باش������وور بە بەراورد لەگەڵ پارچەكانی تری 
كوردس������تان و تەنانەت هاوكاریش بووە بۆ پێشڤەچوونی 

دۆزی كورد لەو پارچانە.
 ژینگەی دەرەوە

لە دوای مانگی حوزەیرانی ٢٠١٤ و دەستبەسەرداگرتنی 
رێكخراوی تیرۆریستی داعش بەسەر رووبەرێكی فراوانی 
عێراق و سووریا و پاشان راگەیاندنی دەوڵەتی خەلافەتی 
تیرۆریستی، دەرفەتی زێڕین بۆ كوردستانی باشوور بە 
لەبەرچاو گرتنی دۆخی نێودەوڵەتی و هەرێمایەتی هاتە 
ئاراوە كە كوردس������تان بڕیاری سەربەخۆیی بدات. خۆم 
یەكێك بووم لەوانەی كە لەو كاتدا لەگەڵ راگەیاندنی 
دەوڵەتی س������ەربەخۆ بووم، دوای هێرش������ی تیرۆریستان 
بۆ س������ەر هەرێم و بەرگری قارەمانانەی پێشمەرگە بە 
سەرۆكایەتی راستەوخۆی سەرۆك بارزانی و پاڵپشتی 
نێودەوڵەتی، كوردستانی باش������وور زیاتر سەلماندی كە 
شایەنی دەوڵەتی س������ەربەخۆیە، تیرۆریستان بە كردەیی 
عێراقی������ان لەبەر یەك هەڵوەش������اندۆتەوە و س������نووری 

دەستكردی پەیماننامەی سایكس بیكۆیان لەناوبرد.
دیپلۆماس������یەتی س������ەركەوتووانەی هەرێمی كوردستان 
بە س������ەرۆكایەتی بارزانی پشتگیری زۆری بۆ گەلی 
كوردستان لە ئاس������تی نێودەوڵەتی هێناوەتە ئاراوە، ئەو 
لێبووردەی������ی و پێكەوەژیانەی كە لە كوردس������تان هەیە 
لەگەڵ پلورالیزمی سیاسی وێنەیەكی جوانی بەخشیوەتە 

كوردستان لەنێو كۆمەڵگەی نێودەوڵەتی.
دۆخ������ی خراپ������ی عێراق و س������ووریا ك������ە هۆكارەكەی 
چارەسەرنەكردنی كێش������ە نێوخۆییەكان بووە لە رابردوو، 
هیچ كەس ناتوانێت گەلی كورد تاوانبار بكات، بەتایبەت 
لە عێراق������دا كە گەلی كورد هەموو سیس������تەمەكانی 
پاش������ایەتی و كۆماری، دیكتاتۆریەت و دیموكراسی، 
یەك دەوڵەت و ئۆتۆنۆم������ی و فیدڕاڵی تاقی كردەوە، 
بەڵام كێش������ەكان هەر چارەسەر نەكران و دۆخەكان هەر 
ئاڵۆزتر دەبن و ئەمەش مەشرووعییەت و رەوایی دەداتە 

داواكاری كورد بۆ سەربەخۆیی.
 سازانی نیشتمانی

رۆژانە وش������ە و چەمكی نوێ دادەهێندرێن و دەخرێنە 
نێو فەرهەنگی زمانەوانی نەتەوەكان. سازان وشەیەكی 
جوانی كوردییە و دوو س������اڵ دەبێت گرێدراوە بە وشەی 
نیشتمان و چەمكی سازانی نیشتمانی لێ دروست بووە، 
بەڵام ئەگەر ئەو چەمكە لە چوارچێوەی پاراس������تنی 
بەرژەوەندیی������ە نیش������تمانییەكان و ئامانجە باڵاكان رێك 
نەخرێت، هەر پارت و لایەنێكی سیاس������ی خوێندنەوەی 

كوردس������تاندا كێش������اوە، ئەمەش واقیعێكی تاڵە، بەڵام 
س������ەرەڕای ئ������ەوە، ل������ە رووی س������ەربازی و ئەمنی و 
هەواڵگریی������ەوە هێزەكانی هەرێ������م توانییان بە هاوكاری 
و پاڵپش������تی هاوپەیمانی نێودەوڵەتی و ئیرادەی گەلی 
كوردس������تان بەسەر تیرۆریس������تانی دەوڵەتی خەلافەتی 
تیرۆریستی س������ەربكەون، كە ئەمەش خاڵێكی بەهێزی 

هەرێمی كوردستانە. 
 بوونی مەرجەعی سیاسی

یەكێك لە خاڵە ه������ەرە بەهێزەكانی ژینگەی ناوخۆیی 
بوونی مەرجەعی سیاس������ییە، بە ئەزموون سەلمێندراوە 
كە مەرجەعی سیاس������ی چ رۆڵێكی كارا دەگێڕێت لە 
پێش������كەوتنی ئەو كۆمەڵگەیانەی ك������ە بە بارودۆخی 
سیاسیی ناگونجاودا تێدەپەڕن. یەكێك لە خاڵە بەهێزەكانی 
گەلی كوردستانی باشوور رۆڵی كاك مسعود بارزانی 
و م������ام جەلال تاڵەبانی بوو ك������ە هەردووكیان لە دوای 
رووخانی رژێمی بەعس بە لێك تێگەیشتن و هەنگاوی 
تەواوك������ەری یەكتر وەكو مەرجەعی سیاس������ی گەلی 
كوردستانی باشوور رۆڵیان گێڕا. دوای نەخۆشكەوتنی 
مام جەلال قورسایی بەرپرسیارێتییەكە بە گشتی كەوتە 

سەر شانی بارزانی.
بوونی ئەو مەرجەعە سیاس������ییە فاكتەرێكی بەهێز بوو 
بۆ پێشكەوتنی گەلی كوردستان لە هەموو روویەكەوە، 
تەنان������ەت وەك هەرێمێك������ی ن������او دەوڵەت������ی عێراقی 
فی������دڕاڵ بەش������ێكی گرنگی ئەو پێش������كەوتنەمان بۆ 
ئەو مەرجەعە دەگەڕێت������ەوە. ئەگەر بەراوردی خۆمان 
لەگەڵ پێكهاتەكانی تری عێراق بكەین زیاتر لە رۆڵی 
مەرجەعی سیاس������ی تێدەگەین. ش������یعەكان هەرچەندە 
خ������اوەن مەرجەعی ئایینین و تا رادەیەك توانیویانە ئەو 
كەلێنە پڕ بكەنەوە، بەڵام نەبوونی مەرجەعی سیاس������ی 
كاریگەری هەب������ووە لەوەی كە نەتوانن سیاس������ەتێكی 
دروس������تی پێكەوەژیان لەگەڵ پێكهاتەكانی تر دابڕێژن 
و ل������ە داواكاری رەوای پێكهاتەكان������ی ت������ر تێبگەن و 
بەڕێوەبردنێكی باش������ی ئەو وڵاتە بكەن. سوننەكان لە 
نەبوونی مەرجەعی سیاسی پەرتەوازە بوون، نەیانتوانی 
رۆڵی سیاس������ی خۆیان بە باش������ی بگێڕن، ئاسایش و 
س������ەقامگیری بۆ خەڵكی ناوچەكەیان دابین بكەن، لە 
رووی ئاوەدانییەوە نەیانتوانی پارێزگا سوننەنش������ینەكان 
بەرەو پێش������ەوە ببەن، ت������ا وای لێهات داعش خەلافەتی 
تیرۆریس������تی ل������ەو ناوچانە رابگەیەنێ������ت، تەنانەت لە 
س������ەرەتادا بیروبۆچوونی خەڵكی ئ������ەو ناوچانە وابوو 
كە تیرۆریس������تان باش������ترین جێگرەوەی دامەزراوەكانی 

حكومەتی فیدڕاڵ بن.
لە بەراوردكردنی دۆزی كورد لەسەر ئاستی هەر چوار 

خوێندنەوەی ئەو لایەنانەی كە 
بەشدارن لە حكومەتی هەرێم بە 
شێوەیەكی بابەتییانە و دوور لە 
دەمارگیری و ناكۆكیی سیاسیمان 
بۆ ژینگەی ناوخۆیی و دەرەكی، 
تەنها بە لەبەرچاو گرتنی 
ئامانج و بەرژەوەندییە باڵاكان، 
نەخشە رێگەیەكی لەبار و 
گونجاومان بۆ دەخوڵقێنێ كە 
تیایدا زەمینەی گەلسالاری 
)دیموكراسییەت( لە كوردستان 
بەهێز دەكات

بە درێژایی مێژوو لەوەتەی 
بزووتنەوە رزگاریخوازەكانی 
كورد سەریان هەڵداوە، 
مەزنترین كێشەی بەردەمیان 
بوونی درز و كەلێن بووە لە 
نێو كۆمەڵگەی كوردەواری، كە 
هەمیشە دوژمنانی كورد بە پلان 
و بەرنامە كاریان لەسەر كردووە 
و بە باشترین شێوە سوودیان لێ 
وەرگرتووە

پێشمەرگە و دەزگا هەواڵگری و 
ئەمنییەكانی هەرێمی كوردستان 
سەلماندیان كە كارامەن و 
بە پاڵپشتی هاوپەیمانی 
نێودەوڵەتی پێشڕەوییەكانی 
داعشیان تێكشكاند

تایبەت������ی خۆی بۆی هەبێت و ب������ۆ بەرژەوەندی حزبی 
خۆی ب������ەكاری بهێنێت، بنەماكان������ی ئەو چەمكەی 
لەس������ەر جێبەجێ نابێت و ئەو كاتە دەتوانین ناوی لێ 

بنێین سازانی حزبی، نەك نیشتمانی.
سازان واتە رێككەوتنی دوو لایەن، یان زیاتر كە لەسەر 
شتێك، یان بابەتێك ناكۆكن و بەرژەوەندی هاوبەشیان وا 

دەخوازێت كە لە سەری رێك بكەون.
س������ازان هەمان رێككەوتنە كە پێشتریش بەر لە راپەڕین 
بەرەی كوردستانی لەسەر پێكهات، دەستبەرداری پارتی 
لە ئیستیحقاقی هەڵبژاردنی سالی ١٩٩٢ و پێكهێنانی 
كابینەی یەكەمی حكومەتی هەرێم سازانی نیشتمانی 
بوو. رێككەوتنی س������تراتیژی نێ������وان پارتی و یەكێتی 
س������ازان بوو، بەش������داری پێكردنی هەموو لایەنەكان لە 
پێكهێنانی كابینەی هەشتەم و خولی ئێستای پەرلەمان 
و دابەش������كردنی پۆس������تەكانی كورد لە بەغدا لەسەر 
بنەمای س������ازان بووە، تەنانەت نەخس������تنە ریفراندۆمی 
دەس������تووریش كە هەرچەن������دە بە نایاس������ایی بوو، بووە 
پێشینەیەكی خراپی سیاسی و یاسایی، لەسەر بنەمای 

سازان بوو.
پێموایە بۆ ئەوەی س������ازانی نیش������تمانی سەركەوتوو و 
گش������تگیر بێت، پێویستی بە هەندێ پێش مەرج هەیە، 
لەوان������ە: بەرژەوەندی و ئامانجە ب������اڵاكان چوارچێوەی 
رێككەوتنەك������ە بن. بارودۆخی هەرێمی كوردس������تان و 
هەڕەش������ە و دەرفەتەكان لەبەر چاو بگیرێن. لایەنەكان 
لەگەڵ یەك راستگۆ بن و پابەند بن بە رێككەوتنەكە. 
س������ازانی نیش������تمانی نەبێتە وەلانانی سیاس������یی هیچ 
لایەنێكی سیاسی كە ئەمەش دەبێتە هۆی دروستكردنی 
نامتمانەیی سیاسی لە نێوان لایەنەكان و گەڕان بە دوای 
پیلان لە دژی یەكتری و لە ئەنجامیش������دا لاوازكردنی 

یەكڕیزی و تەبایی.
بۆیە حیكمەت لە سازان سفركردنەوەی كێشەكانە، نەوەك 
قووڵكردنەوەی و س������فركردنەوەی دەستكەوتەكان. گەر 
بەرژەوەندی و ئامانجە باڵاكان چوارچێوەی ئەو سازانە 

بن، هەموو لایەك خۆ بە براوە دەزانێت، نەك دۆڕاو.
 بارزانی بۆ پێویستە

بارزانی جگە لەوەی مەرجەعێكی سیاسییە و مێژوو و 
شەرعییەتێكی شۆڕشگێڕانەی هەیە، لە هەمان كاتدا 
وەكو سەرۆكی هەرێم شەرعییەتی یاسایی و دەستووری 
هەیە ك������ە ئەمە هێزێكی تری داوەت������ە رۆڵی بارزانی 
بۆ بەرەو پێش������ڤەبردنی دۆزی گەلی كوردستان. لێرەدا 
پرس������یارێك دێتەپێش، ئەویش ئەوەیە كە بۆچی بارزانی 
-مان وەكو سەرۆكی هەرێم و خاوەن دەسەڵاتی یاسایی 

پێویستە؟ 

جۆزێف نای، پڕۆفیس������ۆری پێوەندیی������ە نێودەوڵەتییەكان 
ل������ە زانكۆی هارڤارد، وا پێناس������ەی رێب������ەر دەكات كە 
ئەو كەس������ەیە هاوكاری خەڵك دەكات بۆ دروس������تكردن و 
گەیش������تن بەو ئامانجە هاوبەش������انەی كە لەگەڵ یەكتر 
هەیانە، هەندێك هەوڵ دەدەن كە ئامانجەكانیان بسەپێنن، 
هەندێكی تریش ئامانج������ەكان لە خەڵك وەردەگرن، بەڵام 
رێب������ەرەكان خەڵك كۆدەكەنەوە بۆ گەیش������تن بە ئامانجە 
هاوبەشەكان و رێبەرایەتییان دەكەن. هەروەها دەڵێت: رێبەر 
بۆ ئەوەی بتوانێت رێبەرایەتی بكات، پێویستی بە هێزە.

لە بارودۆخی ئێس������تای هەرێمی كوردستان، بارزانی ئەو 
رێبەرەیە كە دەتوانێت گەلی كوردستانی باشوور كۆبكاتەوە 
و رێبەرایەتییان بكات بۆ گەیش������تن بە ئامانجی باڵا كە 
س������ەربەخۆییە. سەرۆك بارزانی متمانەی لە نێو خەڵكی 
كوردستان بە جیاوازی بیروبۆچوونی ئایدیۆلۆژی و ئایین 
و ئایینزاكان هەیە، بۆت������ە هۆكارێكی دڵنیایی دەروونی 
لە لایەن هاووڵاتییانی كوردس������تان و ئەو پێش������مەرگە و 
گیانفیدایان������ەی ك������ە بەرگری لە خاكی كوردس������تان و 

سەرجەم پێكهاتەكانی دەكات.
وەكو پرەنسیپ بۆ هەموو پۆستێك شوێنگرەوە، یان بەدیل 
رەنگە بە تواناتر بێت، یان لاوازتر، بەڵام لە راستیدا هیچ 
كەسێك وەكو كەسێكی تر نییە، هەر وەكو زانایەك دەڵێت: 
هەموو باش������ن، بەڵام نەك بۆ هەموو كارێك. بە دوور لە 
نەفەس و بیری تەس������كی حزبایەتی دۆخەكە هەستیارە 
و س������ەرۆكایەتی هەرێم دەبێ لە دەست كەسێكی شارەزا 
و خ������اوەن پێگە و ئەزموون و جێگ������ەی متمانەی خەڵك 
بێ������ت. چ بیانوویەك هەیە كە كوردس������تان لەو قۆناغەدا 
س������ەرۆكێكی پرۆتۆكۆلی و تەش������ریفاتی و بێدەسەڵاتی 

هەبێت؟
لێرەدا پێویستە هەموو لایەكمان تێگەیشتنمان بۆ واقیعی 
یەكبخەین، لایەنە سیاس������ییەكان  ئەمڕۆی كوردس������تان 
بە بەرپرسیارێتی هەڵس������وكەوت بكەن، ئامانجە باڵاكان 
نەكەینە قوربانی دروشم و ناكۆكییە سیاسییەكان و هیچ 
لایەنێك بە ناوی بەرگری لە دیموكراس������ییەت و یاس������ا 
دۆخەكە تێكنەدات، چونكە هەموو لایەنەكان خوازیاری 
دیموكراسین، دیموكراسییەت، یان گەلسالاری پەیوەستە 
ب������ە خاكی ئ������ازاد، میللەتێكی سەربەس������ت، دەوڵەتێكی 
س������ەربەخۆ. تاكو كیانێك������ی س������ەربەخۆ دانەمەزرێنین 
زەمینەی ت������ەواو و لەبار بۆ كایەكانی دیموكراس������یەت 
و دەوڵەتی دامەزراوەیی ناڕەخس������ێت. ب������ۆ ئەم قۆناغە 

سەرۆكێكی ڕێبەرمان پێویستە.

* ئەندامی ئەنجومەنی سەركردایەتی پارتی دیموكراتی 
كوردستان.

لە بارودۆخی ئێستای هەرێمی 
كوردستان، بارزانی ئەو 

رێبەرەیە كە دەتوانێت گەلی 
كوردستانی باشوور كۆبكاتەوە 

و رێبەرایەتییان بكات بۆ 
گەیشتن بە ئامانجی باڵا كە 

سەربەخۆییە

شیعەكان هەرچەندە خاوەن 
مەرجەعی ئایینین و تا 

رادەیەك توانیویانە ئەو كەلێنە 
پڕ بكەنەوە، بەڵام نەبوونی 
مەرجەعی سیاسی كاریگەری 
هەبووە لەوەی كە نەتوانن 

سیاسەتێكی دروستی پێكەوەژیان 
لەگەڵ پێكهاتەكانی تر دابڕێژن

گەر شەڕی تیرۆر دەرفەتی 
پاڵپشتی نێودەوڵەتی بۆ 

رەخساندین، بە پێچەوانەوە 
گەندەڵی دەبێتە هۆكاری 
دەستوەردانی وڵاتان بە 

تایبەت نەیاران، ئەو دیاردە 
مەترسیدارە پێویستی بە 

رووبەڕووبوونەوە هەیە بە پلانی 
ستراتیژی و كاریگەركردنی 

دامەزراوە فەرمییەكان

فازڵ میرانی 
سكرتێری مەكتەبی سیاسی پارتی دیموكراتی كوردستان بۆ گوڵان:

كاتی ئەوە نییە 
پشت لە سازان بكەین

دەبێت هەموو هێز و توانای خۆمان 
یەكبخەین بۆ ئەوەی ئەم دەرفەتە 

مێژووییە لەدەست نەدەین

ل������ە دوای 23ی حوزەیرانی 2015 و پاش ئەوەی 
پەرلەمانی كوردستان پشتی لە سازانی نیشتمانی 
ك������رد و بە رێژەی زۆرین������ە و كەمینە خوێندنەوەی 
یەكەمی بۆ هەمواركردنەوەی یاسای سەرۆكایەتیی 
هەرێمی كوردستان كرد، ژینگەی سیاسیی هەرێمی 
كوردستان ئاڕاستەیەكی دیكەی وەرگرتووە و خەریكە 
جۆرێك لە شڵەژانی سیاسی دروست دەبێت كە ببێتە 
مەترسی و هەڕەشە لەسەر ئاسایش و سەقامگیری 
سیاس������ی و حوكمڕانی لە هەرێمی كوردستاندا. لە 
ئێستا كە هەست بەوە دەكرێت، پەرلەمانی كوردستان 
چ هەڵەیەكی گەورەی كردووە، رای گشتی خەڵك 
بۆتە گوش������ار بۆ س������ەر لایەنە سیاسییەكان و داوا 
دەكرێت ئەم پرس������ە لە میانەی كۆبوونەوەی لایەنە 
سیاسیەكان و لە دەرەوەی پەرلەمان سازانی سیاسی 
لەس������ەر بكرێت. پارتی دیموكراتی كوردس������تان كە 
لایەنێكی سەرەكییە لەم هاوكێشەیەدا و پێداگیری 
لە س������ەر س������ازانی سیاسی و نیش������تمانی دەكات، 
ئامادەباش������ی خۆی پیش������انداوە لەگ������ەڵ لایەنە 
سیاس������ییەكانی كوردستان جارێكی دیكە وتووێژ و 
كۆبوونەوە بكات. گوڵان بۆ قس������ەكردن لەسەر ئەم 
بارودۆخە سیاسییە هەستیارە دیمانەیەكی تایبەتی 
لەگەڵ بەڕێز فازڵ میرانی س������كرتێری مەكتەبی 
سیاسی پارتی دیموكراتی كوردستان ئەنجامداوە و 

ئەمەش دەقی دیمانەكەیە.

* لە دەس������تپێكی كابینەی هەش������تەمی حكومەتی 
هەرێمی كوردس������تان، ئێ������وە وەك ئەندامی ش������اندی 
دانوستاندنی پارتی بە سەرۆكایەتی نێچیرڤان بارزانی، 
هەموو قوربانییەكتان بە مافی هەڵبژاردنی پارتی دا، 
بۆ ئەوەی لەگەڵ هەموو لایەنەكان بگەنە رێككەوتن 
و حكومەتێك لەسەر بنەمای سازان دروست بكەن. ئایا 
دەكرێ������ت لۆژیكی ئەم بیركردنەوەی پارتی دیموكراتی 
كوردستان لەسەر ئەم پرسە بۆ خوێنەرانی گوڵان روون 
بكەنەوە؟ ئایا نەتاندەتوانی لەگەڵ لایەنێك رێكبكەون 
و حكومەت������ی زۆرینە پێكبهێن������ن؟ ئەگەر دەتانتوانی 

حكومەتی زۆرینە پێكبهێنن، بۆ نەتانكرد؟ 
- پێ������ش هەموو ش������ت ب������ە بۆنەی هاتن������ی مانگی 
رەمەزانی پیرۆز، پیرۆزبایی خۆم ئاراس������تەی هەموو 
خوش������ك و برایانی موس������ڵمان بەگش������تی و خوشك و 
برایانی موس������ڵمانی هەرێمی كوردس������تان بەتایبەتی 
دەك������ەم، هەروەها زۆر بەخێرهاتنی گۆڤاری گوڵانیش 
دەكەم و دەستخۆشی لەو هەموو كارە باشانەتان دەكەم. 
س������ەبارەت بەوەڵام������ی ئەم پرس������یارەش، هەروەك لای 
هەموو كوردس������تانییان روون و ئاشكرایە، ئەولەوییەتی 
سەرەكیی سیاس������ەتی پارتی دیموكراتی كوردستان لە 
یەك خاڵی گەوهەریدا خۆی بەرجەستە دەكات، ئەویش 
پاراستنی ئاسایش و سەقامگیری خەڵكی كوردستان 
و بەردەوام������ی ئ������ەو ئارامی و تەناهیی������ە بووە كە لە 
كوردستاندا بەرقەرار بووە، دیارە پێش هەڵبژاردنەكانی 
21ی ئەیلوول������ی 2013، پارتی و یەكێتی و هەندێك 
پێكهاتەی دیكەی سیاس������ی و نەتەوەیی لە كابینەی 
حەوتەمی حكومەت بەشداربوون، هەروەها سێ لایەنی 
دیكەش ئۆپۆزس������یۆن بوون، كە هەمیشە بە شێوەیەكی 
نیگەرانییانە و رادیكاڵییانە لە ش������ێوازی ئۆپۆزسیۆن 
ب������وون مامەڵەی������ان لەگ������ەڵ حكومەت دەك������رد. لە 
هەڵبژاردنەكانی ئەیلوولی 2013 بارودۆخەكە هەندێك 
گۆڕانكاری بەس������ەردا ه������ات، بەتایبەتی كە برایانی 
یەكێتی نیش������تمانی كوردستان ئەمجارەیان بڕیاریان دا 
بە لیس������تی س������ەربەخۆ لە هەڵبژاردنەكە دابەزن، هەر 
بۆیە پ������اش ئەوەی هەڵبژاردنەك������ە ئەنجامدرا، بەپێی 
ئاكام������ی هەڵبژاردنەكە، دیس������ان پارتی بوو بە حزبی 
یەكەم، بەپێی پرەنسیپەكانی دیموكراتیش حزبی یەكەم 
دەبێ������ت هەوڵەكانی بخاتە گەڕ ب������ۆ ئەوەی حكومەت 
پێكبهێنێت، لەم پرۆس������ەیەدا یەكەم پ������رس كە بیرمان 
لێكردەوە، ئەوەمان بە راشكاوی لەبەر چاو گرت كە بۆ 
ئەم قۆناخە پێویس������تمان بە حكومەتێكە هەموو لایەنە 

براوەكانی هەڵبژاردن بەشداری تێدا بكەن، بۆ ئەمەش 
بەرنامەم������ان بۆ پێكهێنانی ئەم حكومەتە ئەوە بوو كە 
پێوەندی بە هەموو لایەنە سیاسییەكانەوە بكەین، بەڵام 
لە سەرەتادا دوودڵ بووین لەوەی ئایا یەكێتی نیشتمانی 
كوردستان كە شەریكی سەرەكیی ئێمەیە بەم بەرنامەی 
ئێمە رازی دەبێت، یان نە؟ بۆیە ئێمە یەكەمین لایەنی 
سیاس������ی كە لەگەڵیان كۆبووینەوە، یەكێتی نیشتمانی 
كوردستان بوو، ئەمە بێجگە لەو هاوبەشییانەی پێشتر 
لە نێوانماندا بوو. لەسەر ئەوەش رێككەوتین حكومەتی 
كابینەی هەشتەم، حكومەتێكی بنكەفراون بێت. دوای 
ئەمە یەكس������ەر لەگەڵ س������ێ لایەنەكەی ئۆپۆزسیۆن 
)بزووتنەوەی گۆران، یەكگرتووی ئیسلامی كوردستان 
و كۆمەڵی ئیسلامی كوردستان( كەوتینە دانوستاندن 
و كابینەی هەشتەمی حكومەتی هەرێمی كوردستان 
پێكهات. بنەمای س������ەرەكیش كە ئ������ەم حكومەتەی 
لەسەر پێكهات، سازانی نێوان لایەنە سیاسییەكان بوو 
بە س������ەرۆكایەتی پەرلەمان و سەرۆكایەتی حكومەتی 
هەرێمی كوردستانیشەوە، دواتر ئەم سازانە باڵی كێشا 
بەس������ەر ئەو پۆستانەی حكومەتی بەغدا كە بەر كورد 
كەوتبوون، هەر بۆ نموونە كە پۆس������تی سەرۆك كۆمار 
بەر یەكێتی نیشتمانی كوردستان كەوت، ئەمە بەپێی 
رێككەوتنی نێوان پارتی و یەكێتی بوو، بەو حیسابەی 
پۆس������تی س������ەرۆك كۆماری عێراق بەرامبەر پۆستی 
سەرۆكی هەرێمی كوردس������تانە، هەر لەسەر بنەمای 
سازانیش پۆستی جێگری سەرۆكی پەرلەمانی عێراق 
ب������ەر برایانی گۆڕان كەوت، ب������ە تێڕوانینی بەندە ئەم 
س������ازانە هەمووی لە بەرژەوەندی كورد و كوردس������تان 
بووە، ئەمە س������ەرەڕای گلەی������ی و گازندەكانی ئەم و 
ئەو، كە بە تێڕوانینی من هەندێك لایەن هەقی خۆیان 
بووە گلەیی بكەن، بۆ نموونە وەك حزبی سۆسیالیست 
دیموكراتی كوردس������تان، سەبارەت بەو بەشەی دیكەی 
پرسیارەكەش������تان بەوەی، ئایا نەماندەتوانی حكومەتی 
زۆرین������ە پێكبهێنین، بێگومان دەكرا لەگەڵ تەنها یەك 
لایەن رێكبكەوی������ن، كە ئەویش یەكێتی نیش������تمانی 
كوردس������تان بوو، دەمانتوانی ئەمج������ارەش حكومەتی 
كابینەی هەش������تەم پێكبهێنین، بەڵام وەك لە س������ەرەتا 
ئاماژەم پێكرد، ئامانجی سەرەكیی پارتی ئەوە بوو كە 
ئاسایش و س������ەقامگیری هەرێمی كوردستان بەردەوام 
بیت، بۆی������ە ئەگەر حكومەتمان تەنها لەگەڵ یەكێتی 
پێكبهێنابایە، ب������ە دیدی ئێمە روون نەبوو ئاكامەكەی 
چ������ۆن دەبێت، بۆیە پێكهێنان������ی حكومەتی كابینەی 

هەشتەم لەس������ەر بنەمای سازانی هەموو لایەنەكان بە 
پەسەندتر زانرا.

* لەگەڵ ئەوەی هەندێك ئاماژەتان بە پۆس������تەكانی 
بەغ������داش كرد، بەڵام دیس������ان دێمەوە س������ەر ئاكامی 
هەڵبژاردنەكانی عێراق لە 30ی حوزەیرانی 2014، لەم 
هەڵبژاردنەشدا دیسان پارتی لە ناو فراكسیۆنی حزبە 
كوردس������تانییەكاندا بە تەنیا 25 كورسیی پەرلەمانی 
عێراقی بەدەس������ت هێن������ا، بەڵام ئەو پۆس������تانەی كە 
یەكێتی بە 20 كورسی و گۆڕان بە 8 كورسی بەریان 
كەتووە، لە هی پارتی باشترن، پرسیاری ئێمە ئەوەیە، 
بۆچی پارتی دیموكراتی كوردستان لێرەش ئیستحقاقی 

هەڵبژاردنی خۆی وەرنەگرتووە؟
_ پێموایە بەش������ی زۆری وەڵامی ئەم پرس������یارەم لە 
پرسیاری پێش������وو وەڵام داوەتەوە، بەڵام دیسان جەخت 
لە س������ەر ئەوە دەكەمەوە كە ئەولەوییەتی سیاس������ەت و 
ستراتیژیەتی پارتی بۆ ئەو كات و ئێستاش پاراستنی 
ئاسایش و سەقامگیری كوردستانە، بۆ ئەم ئامانجەش 
سازان و یەكهەڵوێستی و یەكڕیزیی لایەنە سیاسییەكان، 
ه������ۆكاری س������ەرەكییە ب������ۆ پاراس������تن و زامنكردنی 
ئاس������ایش و سەقامگیری كوردستان و پێشكەشكردنی 
خزمەتگوزاری بۆ هاووڵاتیان و رووبەڕووبوونەوەی ئەو 
گرفتانەی هەیە، یان پێشهاتە تازەكان كە لە هەموویان 
گرنگت������ر، گرفتەكانی هەرێمی كوردس������تانە لەگەڵ 
حكومەتی عێراق، كە شەڕی داسەپاوی تیرۆریستانی 
داعش -یش������ی بەس������ەردا هات، ئەگەر ن������ا بە پێی 
ئیس������تحقاقی هەڵبژاردن بێت لەسەر ئاستی عێراق، نە 
پۆستی سەرۆك كۆمار و نە پۆستی جێگری سەرۆكی 
پەرلەمان بەر كورد ناكەوێت، لە هەرێمی كوردستانیش 
هەر بەو جۆرەیە، ئەگەر س������ازان لەبەر چاو نەگرین و 
بەپێی ئیس������تحقاقی هەڵبژاردن سەیری بكەین، دیسان 
بارودۆخەك������ە بە هەمان ش������ێوەیە، ب������ەڵام ئەو كات و 
ئێستاش و لە ئایندەشدا، پارتی دیموكراتی كوردستان 
بەرژەوەندیی گش������تی خەڵكی كوردستان لە سەرووی 
پۆس������تی وەزیرێك، ی������ان كورس������یەكی پەرلەمانیەوە 

دادەنێت.
* دوای ئەم هەموو نەرمی نواندنەی پارتی دیموكراتی 
كوردستان بۆ پاراستنی یەكڕیزی و بەڕێكردنی چوار 
ساڵی ئارامی، لە 23ی حوزەیران لە پەرلەمان بینیمان 
بە چەپڵەڕێزان سازانی نیشتمانی پێشێل كرا و، پارتی 
بە تەنها لە بازنەی سازانی نیشتمانی مایەوە. ئەگەر 
راش������كاوانە بپرس������م، ئایا ئەم هەڵوێستە بۆ ئێوە چەند 

دەبێت بزانین سەرۆكێك كە 
ماوەی ساڵێكە هاوشانی 

پێشمەرگە لە بەرەكانی شەڕە 
لە دژی تیرۆریستانی داعش و 

لەناو چادر و كابینە دەخەوێت، 
سەرۆكێك كە لەسەر ئاستی 

جیهان پێگەو شكۆیەكی دیاری 
بۆ ئەم هەرێمە دروست كردووە، 

ناكرێت نادیدە بكرێت

ئەگەر نییەت باش بێت، ئەوا 
زۆر بە ئاسانی دەتوانین ئەم 
بارودۆخە هەتا هەڵبژاردنی 

داهاتووی خولی پێنجەمی 
پەرلەمانی كوردستان پێكەوە 

رابگرین، تا ئەو كاتەش 
پشتیوان بە خوا، كوردستان لە 
ئاسایش و سەقامگیری دەبێت و 

دەبینە خاوەنی دەستووری خۆمان 
و هەمووشمان ملكەچی ئەو 

دەستوورە دەبین

برایانی گۆڕان لە هەڵبژاردنی 
پارێزگاكان لە سلێمانی زۆرینە 

بوون، بینیمان ئەم زۆرینەیە 
ماوەی ساڵ و نیوێك سڕكرا و 

لە دواییشدا هیچ رێزێك بۆ ئەو 
هەموو زۆرینەی شاری سلێمانی 

دانەنرا، بۆچی لە سلێمانی 
نەتوانرا بە زۆرینە و كەمینە 

پارێزگار دابنرێت

كتوپ������ڕ بوو؟ ئایا قەت مەزن������دەی ئەوەتان كردبوو بە 
جارێك چوار لایەنی سیاسی پێكەوە سازان پێشێل بكەن 

و رووبكەنە زۆرینەی پەرلەمانی؟ 
- پارتی دیموكراتی كوردستان لە تێڕوانینی دووربینانەی 
خۆیەوە بۆ ئەم قۆناخە هەس������تیار و چارەنووسسازە و 
روانینی بۆ ئایندەیەكی گەشتر، لەو نەرمی نواندنەی 
كە پێشتر نواندوویەتی و وەك ئێوە ئاماژەتان پێكردووە، 
پەشیمان نییە، لە ئایندەشدا لە نەرمی نواندن پەشیمان 
نابێتەوە، ئەمەش لەسەر ئەو پرەنسیپە هاتووە، كە پارتی 
بڕوای بە زمانی توندی و زۆری لەگەڵ هیچ لایەك 
لە كوردس������تان نییە. پارتی وای دەبینێت زمانی توند 
و زۆری لەگەڵ دوژمنانی كوردس������تان پێویستە بەكار 
بهێنیت و بە درێژایی مێژووش پارتی لە كەسی قبووڵ 
نەكردووە و قبووڵیش������ی ناكات. بێگومان لای هەموو 
لایەك ئاش������كرایە لە دوای ساڵی 2003 �ەوە لە سەر 
ئاس������تی عێراق و هەرێمی كوردستان پرەنسیپی سازان 
)تەوافوق( رەچاوكراوە، تەنانەت بە دوو سێ هەفتەش 
بەر لە 23ی حوزەیرانی ئەمساڵ، لوتكەی پێكهاتەكان 
لە كۆبوونەوەیان لەگەڵ سەرۆكی هەرێمی كوردستان، 
بڕیاریان دابوو لەس������ەر ئاستی هەرێمی كوردستان هەر 
دوو پرسی س������ەرۆكایەتی هەرێم و دەستووری هەرێم 
س������ازانی لەسەر بكرێت ، لەس������ەر ئاستی عێراقیش بۆ 
چارەس������ەری گرفتەكان باس ل������ە پێكهێنانی ژووری 
عەمەلی������ات، یان )مبطخي( سیاس������ی كرابوو، بەڵام 
بەداخەوە لە 23ی حوزەیران وەك بینیمان هەرچی پێشتر 
كرابوو، وەلانرا و پەنا برایە بەر زۆرینە و كەمینە. دیارە 
بۆ وڵاتێك و پێداویستی و میكانیزمەكان بۆ زەمینەی 
ئەم پرۆس������ەیە لەبار بێت، ئەوا لە رووی پەرلەمانییەوە 
پەنابردنە بەر زۆرینە و كەمینە بە نادروس������تی نازانم، 
بەڵام ك������ە ئەم زەمینە لەبار نەبوو، ئەوا دەبێت وریابین 
و خۆمان لەس������ازان نادیدە نەگری������ن. لێرەدا دەبێت ئەو 
پرس������یارە لە خۆم������ان بكەین، ئایا ئەگەر س������بەی لە 
پەرلەمانی عێراقدا  زۆرین������ە و كەمینە پێڕەو بكرێت، 
دروس������تە؟ پرسیارێكی دیكە بۆ پارێزگای سلێمانییە، 
خ������ۆ برایانی گۆڕان لە هەڵبژاردن������ی پارێزگاكان لە 
س������لێمانی زۆرینە بوون، بینیمان ئەم زۆرینەیە ماوەی 
ساڵ و نیوێك س������ڕكرا و لە دواییشدا هیچ رێزێك بۆ 
ئەو هەموو زۆرینەی شاری سلێمانی دانەنرا، بۆچی 
لە س������لێمانی نەتوانرا بە زۆرین������ە و كەمینە پارێزگار 
دابنرێت؟ هەروەها لە دوای رووداوەكانی 17ی شوبات، 
دەگوترێ پەرلەمان خۆی بڕیارێكی دەركردووە بەوەی 

هەر پرسێك رەهەندی نیشتمانی هەبێت، دەبێت سازانی 
لەس������ەر بكرێت. كەواتە ئەگەر وابێ پەرلەمان خۆی 
بڕیارەكەی خۆی پێش������ێل كردووە. من لێرەدا پرسیارێك 
دەكەم و دەخوازم خوێنەرانی گوڵان بیری لێ بكەنەوە، 
ئایا ئامانج لەم هەنگاوەی پەرلەمان پێكەوە كاركردنە؟ 
یان ئەمە هەلێكە قۆستراوەتەوە بۆ تۆڵەسەندنەوە؟ یان 
خوانەخواس������تە ئەگەر پێكچووان������دن نەبێت )ان هو الا 
وحي یوحی(؟ لە وەڵامی ئەم پرسیارانەدا دەڵێم: ئەگەر 
ئامانج پێكەوە كاركردنە وەك پێشان، ئەوا دەبێت سازان 
پەیڕەو بكرێت. ئەگەر بۆ تۆڵەسەندنەوەیە، ئەوا دەبێت 
میللەتەكەمان باجەكەی بدات، ئەمەش س������ەرناگرێت 
لەبەر ئەوەی لەمبارەوە ئەزموونێكی تاڵمان هەیە، خۆ 
ئەگەر خوانەخواس������تە بمانەوێت، یان نەمانەوێت دەبوو 

ئەمە هەر بكرێت )وتلك هی الطامة الكبری(.
* دوای ئ������ەوەی لە كوردس������تان بنەم������ای گەمەی 
سیاسییان لە سازانی نیشتمانییەوە گۆڕی بۆ زۆرینەی 
پەرلەمانی و وەلاخستنی پارتی، دوای ئەوەی خەریكە 
بۆیان دەردەكەوێت، بەبێ پارتی دیموكراتی كوردستان 
هیچ هەنگاوێك سەركەوتوو نابێت، ئێستا گەڕاونەتەوە 
باسی سازانی نیشتمانی دەكەن، ئایا دوای چی باسی 
س������ازانی نیش������تمانی دەكەن؟ ئایا بنەمایەك ماوە بۆ 

سازانی نیشتمانی هەتا لەسەری رێكبكەون؟
- بە دیدی من هەر هەموومان لە ناخی راس������تگۆیی 
خۆماندا ئەو راس������تییە دەزانین، كە س������ازان باشترین 
هەڵبژاردەمان������ە بۆ پێك������ەوە كاركردن و پاراس������تنی 
دەس������تكەوتەكانمان، هۆكاری س������ادە بۆ ئەمە ئەوەیە 
هی������چ لایەكمان زۆرینەی رەهای نییە، قەناعەتی من 
بەو جۆرەیە هەتا ئەگەر لایەكمان زۆرینەی رەهاش������ی 
هەبێت، وا باش������ترە ش������ەراكەت لەگ������ەڵ لایەنەكانی 
دیكە ب������كات، چونكە ئەگەر خوانەكات یەكێك بیر لە 
شموولییەت بكاتەوە، پاشان ئەگەر ئەم برا و هاوبەشانە 
پارتیی������ان بەجێهێش������ت، ئەوا خەڵك������ی دیكەش هەیە 
لەگەڵ پارتی راوەستاون، پارتی لەم قۆناخە هەستیار 
و ناس������كەدا، نە ئەوان و نە ئەمانیش بە ئاسانی بەجێ 
ناهێڵێت، لەب������ەر ئەوەی بارودۆخی ناوچەكەمان و ئەو 
تەحەدییان������ەی رووبەڕووی هەرێ������م بوونەتەوە، زۆرن. 
وەك: كێش������ەكانمان لەگەڵ عێ������راق، تەنگژەی بودجە 
و مووچە و س������ووتەمەنی ، قەیرانی شەڕی داعش و 
مەترس������یی درێژخایەنی ئەم شەڕە، دەستێوەردانی ئەم 
لاو ئەولا لە ناوچەكە و لە هەرێمیشدا، بۆیە بە دیدی 
من، ورووژاندنی ئەم پرس������ە لەم كاتەدا، واتە بارێكی 

بۆ وڵاتێك و پێداویستی و 
میكانیزمەكان بۆ زەمینەی ئەم 
پرۆسەیە لەبار بێت، ئەوا لە 
رووی پەرلەمانییەوە پەنابردنە 
بەر زۆرینە و كەمینە بە 
نادروستی نازانم، بەڵام كە 
ئەم زەمینە لەبار نەبوو، ئەوا 
دەبێت وریابین و خۆمان لەسازان 
نادیدە نەگرین

ئێستاش و لە ئایندەشدا، 
پارتی دیموكراتی كوردستان 
بەرژەوەندیی گشتی خەڵكی 
كوردستان لە سەرووی پۆستی 
وەزیرێك، یان كورسیەكی 
پەرلەمانیەوە دادەنێت

ئەگەر بە پێی ئیستحقاقی 
هەڵبژاردن بێت لەسەر ئاستی 
عێراق، نە پۆستی سەرۆك كۆمار 
و نە پۆستی جێگری سەرۆكی 
پەرلەمان بەر كورد ناكەوێت، 
لە هەرێمی كوردستانیش هەر 
بەو جۆرەیە، ئەگەر سازان 
لەبەر چاو نەگرین و بەپێی 
ئیستحقاقی هەڵبژاردن سەیری 
بكەین، دیسان بارودۆخەكە بە 
هەمان شێوەیە

قورسی دیكە دەخەینە سەر بارە گرانەكەی سەرشانی 
هەرێمی كوردستان.

* لە پەیامەكەی جەنابی سەرۆكی هەرێمی كوردستان 
كە داوای سازانی نیشتمانی دەكات، ئەگەر بە وردی 
دێڕەكان بخوێنینەوە، لەو كاتەی جەنابیان داوا لە هەر 
پێنج لایەنەكە دەكات كە تا 20ی ئاب سازان بكەن، لە 
هەمان كاتدا دەش������ڵێت ئەگەر نەگەیشتنە سازان، ئەوا 
ئەو كات من هەڵوێستی خۆم رادەگەیەنم. لەم پەیامە 
ئەوە دەخوێندرێتەوە كە س������ازان ئاسان نەبێت. ئایا ئەو 
هۆكارانەی وایكردووە سازانی نیشتمانی قورس بێت، 

بۆچی دەگەڕێتەوە؟
- پەیامی جەنابی سەرۆكی هەرێمی كوردستان روون و 
ئاشكرایە. بەر لەوەی بزانین هەڵوێستی بەڕێزیان چی 
دەبێت، هەر بۆیە ئەگ������ەر نییەت باش بێت، ئەوا زۆر 
بە ئاس������انی دەتوانین ئەم بارودۆخە هەتا هەڵبژاردنی 
داهاتووی خول������ی پێنجەمی پەرلەمانی كوردس������تان 
پێك������ەوە رابگری������ن، تا ئەو كاتەش پش������تیوان بە خوا، 
كوردس������تان لە ئاسایش و سەقامگیری دابێت و دەبینە 
خاوەنی دەس������تووری خۆمان و هەمووشمان ملكەچی 
ئەو دەستوورە دەبین، پەرلەمانی كوردستانیش ناتوانێت 
هیچ یاس������ایەك، یان بڕیارێك ب������ەدەر لە چوارچێوەی 
ئەو دەس������توورە دەربكات. هەر بۆیە ئەگەر بە راستی 
نیازپاك������ی هەبێت، ئەوا دەبێت بزانین س������ەرۆكێك كە 
ماوەی س������اڵێكە هاوشانی پێش������مەرگە لە بەرەكانی 
شەڕە لە دژی تیرۆریس������تانی داعش و لەناو چادر و 
كابینە دەخەوێت و تائێستاش لە كۆی 1280 شەهید، 
نزیكەی 738 ش������ەهید لە حزبەكەی پێشكەش كردووە 
و باقیەكەشی لە برایانی یەكێتی نیشتمانی كوردستان 
و سۆسیالیس������ت و....، س������ەرۆكێك كە لەسەر ئاستی 
جیهان پێگەو شكۆیەكی دیاری بۆ ئەم هەرێمە دروست 
ك������ردووە، ناكرێت نادیدە بگیرێت، بۆیە لەم بارودۆخەدا 
ك������ە پەرلەمانی كوردس������تان، ئەم پرس������ەی بەمجۆرە 
ورووژاندووە، پێویستە بە ش������ێوەیەكی ئەقڵانیتر بیری 
لێبكرێت������ەوە، دەبێت هەموو لایەك بزانن ئەم پرس������ە وا 

ئاسان نییە. 
* خاڵێكی دیكەی زۆر گرنگ، بوونی دوو ژینگەی 
سیاسییە لە كوردستان، یەكەمیان ژینگەی كۆبوونەوە 
هاوبەشەكانی نێوان لایەنە سیاسییەكان و كۆبوونەوەی 
لایەنە سیاس������ییەكانە لەگەڵ هەرێمی كوردستان، لەم 
ژینگەیەدا لەگ������ەڵ ئەوەی جیاوازی������ش هەیە، بەڵام 
جۆرێك لێكتێگەیشتن هەیە، بەڵام لە ژینگەی دووەمدا 

كە بریتییە لە لێدوان و خۆدەرخس������تنی س������ەر شاشەی 
تەلەفزێۆنەكان، هەس������ت دەكەین بە جۆرێك لە نمایشی 
حزبی و ناپەرپرس������یارانە مامەڵە لەگەڵ بارودۆخەكە 
دەكرێت. ئایا هاودژی نێوان ئەم دوو ژینگەیە تاچەند 

رای گشتی لەم وڵاتەدا شێواندووە؟
- دیارە كوردس������تان لە دەرەنجامی ئ������ەو هەموو زوڵم 
و زۆرەی راب������ردوو بینیویەتی، لە ئێس������تادا جۆرێك لە 
ئازادی رادەربڕینی رەها هەیە، بەڵام ئەوەی پێویس������تە 
حیس������ابی لەس������ەر بكرێت، ئەو ژینگە سیاسییەیە كە 
هێزە سیاس������ییەكان تێدا كۆدەبنەوە و تاوتوێی پرس������ە 
گرنگ و چارەنووسس������ازەكان دەكەن، هەتا ئێس������تاش 
هێزە سیاسییەكانی كوردستان رۆڵی سەركردایەتیكردن 
و ئاراس������تەكردنی جەماوەری خۆیان لەدەس������ت نەداوە، 
لە باری واقیعیش������دا نابێت ئەم رۆڵە لە دەست بدەین، 

چونكە مەترسیی گەورە لەوێدایە.
* لە دوماهی پرسیارەكانماندا، ئەگەر بتوانیت پەیامی 
پارتی دیموكراتی كوردس������تان لە س������ەر ئەم قۆناخە و 
هەوڵەكانی بۆ چارەس������ەركردنی گرفتەكان و هەنگاو 
هەڵگرتنی بۆ ئایندەیەكی گەش، بۆ خوێنەرانی گوڵان 

باس بكەیت؟
- پەیامی ئێمە بە راشكاوی ئەوەیە كە دیموكراتییەت 
تەنها زۆرینە و كەمینە نییە، هەروەك چۆن دیموكراتییەت 
تەنها هەڵبژاردن نییە، زۆرینە و كەمینە پرەنس������یپێكی 
پەرلەمانی و حزبی باش������ە، بەڵام ناكرێت بە شێوەیەكی 
دڵخواهی )ئینتقائی( س������ەیر بكرێت، هەموو عێراق بە 
كوردستانیشەوە لەسەر بنەمای سازان )تەوافوق( بونیاد 
نراوەتەوە و بەڕێوەچووە، هێش������تا كاتی ئەوە نەهاتووە لە 
بنەمای سازان پاشەكشە بكەین، بە هەر بیانوویەك ئەمە 
بكرێت، هەڵەیەكی مێژووییە و حیساباتێكی نادروستە، 
با هەموومان سەبر بكەین لە پێناوی بەدیهێنانی خەونە 
تاكەكەس������ی و حزبی������ەكان، دان بەخۆماندا بگرین، لەم 
بارودۆخ������ەدا با هەموو توان������ا و وزەی خۆمان پێكەوە 
بەگ������ەڕ بخەین بۆ ئ������ەوەی هەرێمی كوردس������تان لەو 
كێش������انە دەرباز بكەین كە لە ئێستا رووبەڕووی بۆتەوە 
و بریتین لە شەڕی داس������ەپاوی تیرۆریستانی داعش، 
گرفتەكانمان لەگەڵ عێراق، قەیرانی دارایی هەرێمی 
كوردستان و دەرەنجامەكان، خۆپاراستن لەو قەیرانانەی 
لە دەوروبەرمانن، ئێس������تا كاتی ئەوەیە هەموومان بیر 
لەم كێش������انە بكەینەوە، گرنگە ئەوەشمان لەبیر نەچێت 
بە درێژایی مێژوو، خودی كورد هێندەی دوژمنەكانی 

زیانی لە خۆی داوە.

سازان و یەكهەڵوێستی و 
یەكڕیزیی لایەنە سیاسییەكان، 
هۆكاری سەرەكییە بۆ پاراستن 

و زامنكردنی ئاسایش و 
سەقامگیری كوردستان و 

پێشكەشكردنی خزمەتگوزاری بۆ 
هاووڵاتیان و رووبەڕووبوونەوەی 

ئەو گرفتانەی هەیە

ئەولەوییەتی سەرەكیی سیاسەتی 
پارتی دیموكراتی كوردستان 

لە یەك خاڵی گەوهەریدا خۆی 
بەرجەستە دەكات، ئەویش 

پاراستنی ئاسایش و سەقامگیری 
خەڵكی كوردستان و بەردەوامی 

ئەو ئارامی و تەناهییە بووە كە 
لە كوردستاندا بەرقەرار بووە

كە پۆستی سەرۆك كۆمار بەر 
یەكێتی نیشتمانی كوردستان 

كەوت، ئەمە بەپێی رێككەوتنی 
نێوان پارتی و یەكێتی بوو، بەو 
حیسابەی پۆستی سەرۆك كۆماری 
عێراق بەرامبەر پۆستی سەرۆكی 
هەرێمی كوردستانە، هەر لەسەر 
بنەمای سازانیش پۆستی جێگری 

سەرۆكی پەرلەمانی عێراق 
بەر برایانی گۆڕان كەوت، بە 
تێڕوانینی بەندە ئەم سازانە 

هەمووی لە بەرژەوەندی كورد و 
كوردستان بووە



ژمارە )1033(  142015/7/6

ـی
ـــ
ـاس
ـــ
سی

 هەر كێشەو پرسێكی سیاسی لە هەر كۆمەڵگەیەكدا كە 
دێنە پێشەوە بێ  هۆكار نین، كۆمەڵێ  هۆكاری سیاسی 
و كۆمەڵایەتی و ئابووری و هەندێ  جاریش باكگراوندی 
مێژوویی رۆڵی خۆیان دەبینن لە سەرهەڵدانی ئەو كێشە و 
گرژییانە. ئەو كێشەو گرژییە ناوخۆییانەی كەوا ئەمڕۆ 
بەرۆكی كوردستانیان گرتۆتەوە، دەگەڕێنەوە بۆ كۆمەڵێ  
هۆكار، كە بە ڕای من بەشێكی زۆریان دەگەڕێنەوە بۆ 
ئەو ناعەدالەتییە سیاسی و كۆمەڵایەتییەی كە ئەمڕۆ 
لە كوردستان هەیە، بەش������ێكی دیكەشیان پەیوەندی بە 
پەرش و بڵاوی ناوەندی سیاس������یی كوردستان و  یەكدی 
قبووڵنەكردن و پەراوێزخس������تنی لایەنە سیاسییەكانەوەیە، 
هۆكارێكی دیكەش ئەوەیە؛ لە كوردستان حزب كۆنتڕۆڵی 
هەموو ش������تێكی كردووە و بەس������ەر هەموو شتێكدا زاڵە 
و دەسەڵاتی بە س������ەر هەموو شتێكدا هەیە. وایلێهاتووە 
ح������زب كۆنتڕۆڵی هەم������وو كایەكانی ژیان������ی كردووە، 
ئەمەش وایك������ردووە دەزگا و دامەزراوەكانی وڵاتی ئێمە 
سیس������تماتیك نەبن و لە س������ەر بنەمای سیستەم بەڕێوە 

نەچن و، لەسەر بنەمای میزاجی شەخسی بەڕێوەبچن. 
ئەمانە هەموو وایانكردووە پەرلەمانی كوردس������تانیش كە 
سەرچاوەی یاس������ادانانی كوردستانە ببێتە دەزگایەك بۆ 
ش������ەرعییەتدان بە بڕیارەكانی حزب، زۆربەی كێشەكان 
بۆ ئەو هۆكارانە دەگەڕێنەوە، ئێمە زانیمان كێش������ەكانمان 

چین، بەڵام چۆنیان چارەسەر بكەین؟
 چارەس������ەری ئەو كێش������ەو گرژییانە بەوە دەكرێت كەوا 
س������ەركردایەتی سیاس������یی كوردس������تان مامەڵەیەك������ی 
دادپەروەران������ە لەگەڵ تەواوی كۆمەڵگەی كوردس������تان 
بكات، لەهەمان كاتدا مامەڵەیەكی تەندروس������ت لەگەڵ 
تەواوی لایەنە سیاسییەكانی كوردستان بكات و بە ڕاوێژ 
لەگەڵ هەم������وو لایەك نەخش������ەرێگەیەكی نەتەوەیی و 
نیشتمانی دابڕێژێت بۆ دەربازكردنی ئەم قۆناخە هەستیار 
و چارەنووسسازە، ئەمەش دەبێتە بناخەیەكی پتەو بۆ ئەو 
یەكڕیزییە سیاسی و كۆمەڵایەتییەی كە ئێمە نیمانە و 
پێویستیمان پێیەتی. یەكڕیزی كورد بەهێزترین فاكتەری 

سەركەوتنی كوردە، بەڵام ئێمە ئەو یەكڕیزییەمان نییە.

بۆ یەكلاكردنەوەی پرسەكان 
پێویستیمان بە سازانی نیشتمانییە 

نەك سازانی حزبی

غەفوور مەخمووری*

تایبەت بۆ گوڵانی نووسیووە

ـــ
ـاس

 ناوەندی سیاسیی كوردستان پەرش و بڵاوەو  پێویستی 
بە یەكخستنەوە و  ڕێكخستنەوەیە. پێویستە سەركردایەتی 
سیاسیی كوردستان بە چاوێكی یەكسان سەیری لایەنە 
سیاس������ییەكان بكات و هیچ لایەك پەراوێز نەخات، بۆ 
ئەمەش پێویستە نەكەوێتە ژێر كاریگەری هیچ لایەك 
و بەرژەوەن������دی نەتەوەیی و نیش������تمانی رەچاوبكات. 
ئەگەر باس لە یەكڕی������زی و یەكدەنگی دەكەین، تەنها 
شەش حەوت لایەن لە كوردستان نین، كۆمەڵێ لایەنی 
دیك������ەش هەن كە خاوەن دی������رۆك و خەبات و بیروڕا و 
بۆچوون������ی خۆیانن و، بۆ ئەو میللەتە خەباتیان كردووە 
و ماندوو بوون، ناكرێ  ئێس������تا پەراوێز بخرێن و گوێیان 
لێنەگیرێ������ت، ئەوە ناعەدالەت������ی و لەبەرچاو نەگرتنی 
رۆڵی لایەنە سیاس������ییەكانە، پێوس������تە بۆ رێكخستنەوە 
و یەكخس������تنەوەی ناوەندی سیاسیی كوردستان گوێ 

لەوانیش بگیرێت.
ماوەیەك لەمەوبەر پێشنیاری پێكهێنانی )ئەنجوومەنی 
سیاس������یی كوردستان(م كرد، بۆ ئەوەی تەواوی حزب و 
لایەنە سیاسییەكانی كوردس������تان بگرێتەخۆ. واتە ئەو 
حزبانەی كەوا لە پەرلەمان و حكومەتدان و ئەو حزبانەی 
كە لە دەرەوەی پەرلەمان و حكومەتدان، لەهەمان كاتدا 
پێش������نیاری ئەوەم كردبوو بۆ ئەم������ە خۆمان لە هەندێ 
چەمك������ی تەقلی������دی ب������ەدوور بگری������ن و رۆحییەتی 
خۆبەزلزانین بگۆڕین بۆ رۆحییەتی یەكدی قبووڵكردن. 
بۆ نموونە پێویستە دەستەواژەی حزبی بچووك و حزبی 
گەورە بخەینە لاوە و واقیعییانە مامەڵە لەگەڵ یەكدی 
بكەی������ن. بە باوەڕی من گەورەی������ی و بچووكی حزبی 
سیاس������ی لە هەڵوێس������تیدایە، نەك لە قەبارەكەی. زۆر 
حزبی گەورە هەبوون، ئێس������تا هەر نەم������اون، هاوكات 
زۆر حزبی گەورە هەبوون ئێس������تا بچووك بوونەتەوە، لە 
هەمان كاتدا زۆر حزب هەبوون كە بچوك بوون، ئێس������تا 
گەورە ب������وون و رێبەرایەتی نەتەوەیەك دەكەن. مانەوەی 
لایەنێك لە دەرەوەی ئەو ئەنجوومەنە دەبێتە هۆی ئەوەی 
كەوا كێش������ە و گرژی دروس������ت ببێتەوە، بۆیە پێویستە 
هەموومان یەكدی قبووڵ بكەین و بە گیانی برایەتی 

مامەڵە لەگەڵ یەكدی بكەین.
 لێرەدا لە پێناو چارەس������ەری كێشەكان و خاوكردنەوەی 
گرژیی������ەكان جارێكی دیك������ە داوای دروس������تكردنی 
)ئەنجوومەنی سیاس������ی كوردستان( دەكەمەوە، ئەمەش 
دەبێت������ە ماڵێك بۆ هەموو لایەن������ەكان، لە هەمان كاتدا 
دەتوانین تەواوی كێش������ە و گرژییەكان لەو ئەنجوومەندا 
باس بكەین و چارەس������ەرییان ب������ۆ بدۆزینەوە. هەروەها 
دەتوانی������ن لەڕێی ئ������ەو ئەنجوومەن������ە )ئەنجوومەنی 
سیاسیی كوردستان( هەم ناوەندی سیاسیی كوردستان 

رێكبخەینەوە و هەمیش  بگەینە سازانی نیشتمانی، لە 
هەمان كاتدا دەكرێ  هەر لەو ئەنجوومەنەدا گفتوگۆ لە 
سەر پرسی )سەرۆكایەتی هەرێمی كوردستان( بكرێت 
و یەكلا بكرێتەوە. لەبەر ئەوەی ئەم پرس������ە پێویستی بە 
سازانی نیشتمانی هەیە، نەك سازانی حزبی، بێگومان 
سازانی نیشتمانی و س������ازانی حزبی دوو شتی لەیەك 
جیان، ئەوەی ئێس������تا لە باشووری كوردستان هەوڵی بۆ 
دەدرێت، سازانی حزبییە لە نێوان پێنج لایەنی سیاسی 
و كۆمەڵێ لایەنی سیاس������ی دیكە لەو سازانە حزبییە 
پرس و رایان پێنەكراوە، بۆیە بەهیچ شێوەیەك ناتوانرێت 
بەو س������ازانە پێنج حزبییە بگوترێت سازانی نیشتمانی. 
نیش������تمان موڵكی هەمووانە، نەك بە تەنیا موڵكی ئەو 
پێنج لایەن������ە. ئەگەر چاومان لەوە بێت كێش������ەكانمان 
چارەس������ەر بكەین و كۆمەڵگەیەكی مەدەنی و هێمن و 
ئارام بنی������اد بنێین، دەبێ یەكدی بخوێنینەوە و یەكدی 
قبووڵبكەین، یەكدی رەتكردنەوەو یەكدی پەراوێزخستن 
لە یەكدیمان دووردەخات������ەوە و زیان بە هەموو لایەكمان 
دەگەیەنێت. بۆیە پێویس������تە چاو بە سیاسەتی پێشوودا 
بخشێندرێتەوەو بەشێوازێكی دادپەروەرانە مامەڵە لەگەڵ 

تەواوی لایەنە سیاسییەكانی كوردستان بكرێت.
 بێگومان بنچین������ەی دەس������ەڵات دادپەروەرییە، بۆیە 
پێویستە دەس������ەڵات مامەڵەیەكی دادپەروەرانە  لەگەڵ 
تەواوی لایەنە سیاسییە كان بكات و هیچ لایەك پەراوێز 
نەخات. سیاسەتی رەتكردنەوە و پەراوێزخستن خزمەتی 
بارودۆخی كوردستان ناكات و كەلێنێكی گەورە دەخاتە 
یەكڕیزی نیش������تمانی، لە هەم������ان كاتدا هۆكارێكە بۆ 
ئەوەی كە هەندێ وڵات سوود لەو كەلێنەوە وەربگرن و 
بەرنامەو ئەجێندای تایبەت بە خۆیان لەسەر گۆڕەپانی 
سیاسی كوردستان پیادە بكەن، بێگومان ئەم حاڵەتەش 

ئێستا لە كوردستان بوونی هەیە.
 لێ������رەوە داوا ل������ە برای بەڕێزم جەنابی كاك مەس������عود 
بارزانی سەرۆكی كوردستان دەكەم، كەوا وەك هەمیشە 
خاوەن بڕیاری خۆی بێت بۆ یەكلاكردنەوەی كێشەكان و 
بە زووترین كات بڕیار لە سەر پێكهێنانی )ئەنجوومەنی 
سیاسی كوردس������تان( بدات و بە راوێژ لەگەڵ تەواوی 
لایەن������ەكان كارنامەیەك������ی نیش������تمانی ب������ۆ قۆناخی 
داهاتووی خەبات دابڕێژێت، ئەمەش دەبێتە سەرەتایەك 
بۆ خاوكردنەوەی گرژییەكان و چارەس������ەركردنی پرسە 
هەڵاواس������راوەكان و گەیشتن بە س������ازانی نیشتمانی لە 

جیاتی سازانی حزبی.

پێویستە سەركردایەتی سیاسیی 
كوردستان بە چاوێكی یەكسان 

سەیری لایەنە سیاسییەكان 
بكات و هیچ لایەك پەراوێز 
نەخات، بۆ ئەمەش پێویستە 
نەكەوێتە ژێر كاریگەری هیچ 

لایەك و بەرژەوەندی نەتەوەیی 
و نیشتمانی رەچاوبكات

سیاسەتی رەتكردنەوە و 
پەراوێزخستن خزمەتی 

بارودۆخی كوردستان ناكات 
و كەلێنێكی گەورە دەخاتە 

یەكڕیزی نیشتمانی، لە هەمان 
كاتدا هۆكارێكە بۆ ئەوەی 
كە هەندێ وڵات سوود لەو 

كەلێنەوە وەربگرن و بەرنامەو 
ئەجێندای تایبەت بە خۆیان 

لەسەر گۆڕەپانی سیاسی 
كوردستان پیادە بكەن

***
* س������كرتێری گش������تیی یەكێتی نەتەوەی������ی دیموكراتی 

    YNDK كوردستان

برایان فلیپس 
پسپۆڕ لە گرووپە تیرۆریستییەكان بۆ گوڵان:

كورد حاڵی حازر خاوەنی دەوڵەتی 
ئەمری واقیعە و دەبێت ئەمە بگۆڕێت بۆ 

دەوڵەتێكی رەسمی و دانی پێدا بنرێت
برایان جەی فلیپس پڕۆفیسۆری توێژەرە لە سەنتەری 
توێژین������ەوە و فێربوونی ئابووری )CIDE( لە ش������اری 
مەكس������یكۆ، تایبەتمەندە لەس������ەر بوارەكانی مانەوەی 
گرووپە تیرۆریس������تەكان و ململانێ ل������ە نێوان گرووپە 
تیرۆریستییەكاندا. بۆ قسەكردن لەسەر ئەو هۆكارانەی 
بوونە هۆی س������ەرهەڵدانی رێكخراوێكی تیرۆریستی و 
دڕن������دەی وەك داعش و هەروەها هەوڵە بێ ئاكامەكانی 
كۆمەڵگەی نێودەوڵەتی بۆ لە ریش������ە هەڵكێشانی ئەو 
رێكخراوە، ئەم وتووێژەمان لەگەڵ ئەنجامدا و بەمجۆرە 

راو سەرنجەكانی بۆ گوڵان خستەڕوو.

* بەرپرس������انی ئەمریكی راش������كاوانە پەنجە دەخەنە سەر 
كێش������ەكانی رۆژهەڵاتی ناوەڕاس������ت و دەڵێن هیچ كام لەو 
كێشانەی ئێس������تا لە رۆژهەڵاتی ناوەڕاست بوونیان هەیە، 
ئاكام������ی سیاس������ەتی ئەمریكا نییە، ی������ان ئەمریكا لێیان 
بەرپ������رس نییە، پرس������یاری گرنگ لێ������رەدا ئەوەیە، ئەی 
هۆكاری راستەقینەی كێش������ەكانی رۆژهەڵاتی ناوەڕاست 

چین؟ 
- ل������ە ڕاس������تیدا چەندین ه������ۆكار هەن كە بەرپرس������ن لە 
دروستبوونی ئەو توندوتیژییەی حاڵی حازر لە رۆژهەڵاتی 
ناوەڕاستدا دەگوزەرێت، بەڵام بە شێوەیەكی تایبەتی چەند 
هۆكارێكی كەم هەن كە گرنگن: ئەو ناس������ەقامگیرییەی 
ل������ە عێراقدا لە ئارادایە كە هۆكاری دروستبوونیش������ی بۆ 
گۆڕینی رژێمەكە لە س������اڵی 2003 دەگەڕێتەوە، لەگەڵ 
ئەو ش������ەڕە ناوخۆییەی بەدوایدا هات، هاوشان بە بەهاری 
عەرەبی و كاردانەوەی حكومەتی س������ووریا لە ئاس������تیدا. 
ئۆباڵەك������ەی لە ئەس������تۆی زۆرێ������ك ل������ە كاراكتەرەكانی 

هەر وڵاتێك پشتیوانی داعش 
بكات، یان چاوپۆشی لێبكات 

لە مەودای دووردا لەو بڕیارەی 
خۆی پەشیمان دەبێتەوە. لەبەر 
ئەوەی ئەم گرووپە مەترسیدارە 
و جێی باوەڕپێكردن نییە و لە 

مەودای دووردا تەنها تیرۆریزمی 
زیاتر و كاولكاری زیاتر بەرهەم 

دەهێنێت

وڵاتانێك نەوت لە داعش 
دەكڕن، یان بواری پێ دەدەن 
بازرگانی بكات، كۆمەڵگەی 

نێودەوڵەتیش وەك پێویست ئاوڕ 
لە ناوچەكە ناداتەوە

سـیـ

ناوچەكەی������ە، كۆمەڵگەی نێودەوڵەتی������ش دەیتوانی كاری 
زیات������ر ئەنجام بدات بۆ بەرپێگرتن و بەرەنگاربوونەوەی ئەو 
توندوتیژییە. لە سەروەختی بەهاری عەرەبیدا گەشبینیەكی 
زۆر باڵی كێشابوو بە س������ەر رای گشتیدا، هەروەها ئەمە 
چەن������د هەواڵێكی خۆشیش������ی لێكەوتەوە، ب������ەڵام زۆرجار 
بە دیموكراتیكردن هاوش������انە ب������ە توندوتیژی. زەحمەتە بۆ 
دیموكراس������ییە تازەكان كە بە دۆخێكی هەستیار و ناسكدا 
تێدەپەڕن، س������ەقامگیری و گەش������ەكردن بەدەس������ت بێنن، 
بەتایبەت������ی كاتێك گرووپە توندڕەوەكان هانی رق و كینە و 

ناسەقامگیری دەدەن. 
* بەڵام وەك ئێس������تا بە راش������كاوی دەیبینین، ئەمریكا و 
كۆمەڵگ������ەی نێودەوڵەت������ی وەك پێویس������ت هەنگاویان بۆ 
چارەسەركردنی ئەم كێشەیە هەڵنەگرتووە، ئەوەی دەیكەن بە 
زۆر هێشتنەوەی نەخشە كۆنەكەی رۆژهەڵاتی ناوەڕاستە، 
ئایا بەم پێداگیرییە لەس������ەر مانەوەی ئەو نەخش������ە كۆنە 

كێشەكان چارەسەر دەبن؟
- من لەوە دڵنیا نیم كە رۆژئاوا و ئەمریكا چ پێداگیرییەكیان 
لەسەر نەخش������ەی رۆژهەڵاتی ناوەڕاست كردووە، بەڵام لە 
مامەڵەكردنی لەگەڵ داعش������دا ئەمریكاش بە چەش������نی 
وڵاتانی دیكە هەڵەی ك������ردووە. ئەمریكا زۆر درەنگوەخت 
هاتەسەر خەت كاتێك داعش لە ساڵی 2014دا گەشەی كرد، 
لە ئێستاش������دا ئەمریكا دەتوانێت كاری زیاتر ئەنجام بدات. 
لەبەر چەند هۆكارێكیش كاردانەوە و وەڵامدانەوەی ئەمریكا 
وەك پێویس������ت نەبووە، لە نێویاندا شەكەتبوونی ناوخۆیی لە 
دووبارە تێوەگلان لە ش������ەڕێكی دیكە لە عێراقدا، هەروەها 
ئەو مشتومڕەی لەگەڵ شەریكە نێودەوڵەتییەكاندا هەیەتی 
لەبارەی چۆنیەتی بەرەوپێشچوون لەو ڕووەوە. ئەمریكا بە 
هەزاران گورزی ئاس������مانی لە دژی داعش ئەنجام داوە و 
توانیویەتی وڵاتانی دیكەش بهێنێتە سەر ئەو قەناعەتەی 
كە بەش������داری لەو هەڵمەتەدا بكەن، بەڵام ئاش������كرایە كە 
دەبێت كاری زیاتر ئەنجام بدرێت. ئەنجوومەنی ئاسایش������ی 
نەتەوە یەكگرتووەكان نەیتوانیوە بگاتە بڕیارێك سەبارەت بە 
س������ووریا، وڵاتانێك هەن هانی توندوتیژی لە نێوان شیعە و 
س������وننە دەدەن، وڵاتانێك نەوت لە داعش دەكڕن، یان بواری 
پێ دەدەن بازرگانی بكات، كۆمەڵگەی نێودەوڵەتیش وەك 

پێویست ئاوڕ لە ناوچەكە ناداتەوە. 
* دیارە تیرۆریستانی داعش لاوازیی دەوڵەتانی ناوچەكە 
و كەمتەرخەم������ی كۆمەڵگ������ەی نێودەوڵەتی بە فرس������ەت 
وەرگرتووە، هەر بۆیە لە یەك دوو هەفتەی رابردوو چەندین 
كاری تیرۆریستی لە تونس و فەرەنسا و كوەیت و سۆماڵ 
ئەنجام دا، پرس������یار ئەوەیە كەی كۆمەڵگەی نێودەوڵەتی 

ئاوڕێكی جددی لەم مەترسییە دەداتەوە؟ 
- ڕوون نییە ئایا هێرشەكانی ئەم دواییەی داعش ئاماژەی 
بەهێزی، یان لاوازی ئەو ڕێكخراوەن. ئەگەر داعش هەوڵی 
ئەوە دەدات پتر س������ەرنجی كۆمەڵگەی نێودەوڵەتی بەلای 

خۆیدا ڕابكێش������ێت، ئەوا ڕەنگە س������ەركەوتوو بێت. داعش 
ڕایگەیاندووە كە دەیەوێت ش������ەڕكەری بیانی زیاتر بێنێتە 
ریزەكانیەوە بۆ نێو ش������ەڕەكە. ئەگەر لە س������اڵێكی دیكەدا 
بوایە، ئەوا بۆی هەبوو داعش خێراتر ئەوەی بەدەست بهێنایە 
كە دەیویس������ت. هەرچۆنێك بێت، لە ئەوروپا و شوێنەكانی 
دیكە، دۆخێكی ئابووری دژوار و خەرجییەكی س������ەربازی 
كەم و بایەخدانێكی كەمتر هەیە بە دەستێوەردانی دەرەكی. 
ڕەنگە بەهۆی ئەو هێرشە مەترسیدارانەوە داعش خەڵكانی 
زیاتر بێنێتە ریزەكانیەوە، بەڵام ڕوون نییە دەتوانێت چ شتێك 
بەدەس������ت بێنێت. هەروەها ڕەنگە ببێتەهۆی ئەنجامدانی 
گورزی ئاس������مانی زیاتر، بەڵام گورزە ئاسمانییەكانیش بە 

تەنها بۆ تێكشكاندنی ئەم گرووپە بەس نین. 
* باسی ئەوەت كرد هەتا ئێستاش وڵاتانێك هەن بە شێوەی 
ناڕاس������تەوخۆ هاوكاری داعش دەكەن و بازرگانی نەوتی 
لەگەڵ دەكەن و نەوتەكەی لێدەكڕن، بەڵام وەك لە یەك دوو 
هەفتەی راب������ردوو بینمان نزیكەی 70-80 چەكدار دزەیان 
كردە ن������او كۆبانێ و لەوێ قەس������ابخانەیەكیان لە خەڵكی 
بێتاوان و سڤیل دروس������تكرد، ئایا ئەمەش پێشكەشكردنی 

ئاسانكاری ئیقلیمی نییە بۆ تیرۆریستانی داعش؟ 
- هاوپەیمانێتی نێودەوڵەتی دژ بە داعش بە دەس������ت چەند 
تەحەددییەك������ەوە گرفتارە. زۆرێك ل������ە وڵاتانی ناوچەكە 
چوونەت������ە نێو هاوپەیمانێتی ئاڵۆز و پ������ڕ لە دژیەكییەوە. 
پێدەچێت هەندێ لە وڵاتان ئیس������تیغلالی داعشیان كردبێت 
لە ڕوانگەی ئەوەی »دوژمنی دوژمنەكەم دۆستمە«. هەر 
وڵاتێك پشتیوانی داعش بكات، یان چاوپۆشی لێبكات لە 
مەودای دووردا لەو بڕیارەی خۆی پەشیمان دەبێتەوە. لەبەر 
ئەوەی ئەم گرووپە مەترس������یدارە و جێی باوەڕپێكردن نییە 
و لە مەودای دووردا تەنها تیرۆریزمی زیاتر و كاولكاری 

زیاتر بەرهەم دەهێنێت. 
* لە ئێستادا حكومەتی عێراق سەلماندوویەتی نە لەسەر 
ئاستی سەربازی دەتوانێت داعش تێكبشكێنێت، نە لەسەر 
ئاس������تی سیاسیش دەتوانێت كێشەكان چارەسەر بكات، ئایا 

ئایندەی عێراق چۆن دەبینیت؟
- ئاین������دەی عێراق ناڕوونە. تاوەك������و زیاتر ئەو خاكانە لە 
ژێر دەس������تی داعش������دا بن، ئەوا زەحمەتە وەك دەوڵەتێكی 
یەكگرتووی بەهێز بیر لە عێراق بكەینەوە. هەرچۆنێك بێت، 
چەندین شەڕی ناوخۆیی ڕوویانداوە كە بۆ چەند دەیەیەك 
درێژەیان كێشاوە، ئەو ماوەیەش كە ئەو خاكانە لەدەست چوون، 
لە كۆتاییدا شەڕی ناوخۆ بە تێكشكانی یاخیبووان كۆتایی 
دێت. ژمارەیەك لە چاودێران پێشنیاری چارەسەرێكیان بۆ 
عێراق كردووە كە دابەش������كردنی ئەو وڵاتە بۆ سێ بەش لە 
خۆدەگرێت، بەڵام ڕوون نییە ئایا ئەمە باشترین چارەسەرە، 
هەروەها ئەمە چارەس������ەرێكی حەتمیش نییە. حاڵی حازر 
كوردەكان خاوەنی دەوڵەتی ئەمری واقیعی خۆیانن، بەڵام 
ب������ە دڵنیاییەوە جیاوازییەكی گەورە هەیە لە نێوان دەوڵەتی 

ئەمری واقیع و دەوڵەتێك كە بە ڕەسمی دانی پێدانرابێت. لە 
بەرەنگاربوونەوەی تیرۆریستانی داعشیش، هێزە كوردییەكان 
بێئەن������دازە گرنگ بوون و كۆمەڵگ������ەی نێودەوڵەتیش ئەم 
ڕاس������تییە دەزانێت. زەحمەتە وێنای تێكش������كاندنی داعش 
بكەن بە بێ هەوڵی بەردەوامی كورد. لەوەش زیاتر، ئەوەی 
گوم������ان هەڵناگرێت ئەوەیە كە زۆرێ������ك لە وڵاتان و زۆر 
كەس لە جیهاندا پش������تێوانی بیرۆك������ەی مافی بڕیاردانی 
چارەنووس دەكەن و باوەڕیان وایە گەلی كورد شایس������تەی 
ئەوەیە خاوەنی دەوڵەتی خۆی بێت. لەگەڵ ئەوەش������دا من 
لە هیچ وڵاتێكی بەش������داربووی شەڕی داعشم نەبیستووە 
ڕایبگەیەنێت دامەزراندنی دەوڵەتی كوردی زەروورەتێكە بۆ 
تێكشكاندنی داعش. لەبەر ئەوەی دامەزراندنی دەوڵەتێكی 
نوێ پێویس������تی بە ڕەزامەندی چەندی������ن كاراكتەر هەیە، 
ه������ەر لە هێزە ئیقلیمییەكانەوە بۆ ئەنجوومەنی ئاسایش������ی 
نەتەوە یەكگرتووەكان، بە دڵنیاییەوە ئەمە هەرگیز كارێكی 
ئاس������ان نەبووە. لە ئێس������تادا كە هەم عێراق و هەم ئێران لە 
شەڕكردنیان لە دژی داعش یەكگرتوون، ئەوا ڕەنگە ئێستا 
كاتی ئەوە بێت كە دەوڵەتی كوردی زیاتر لە هەر كاتێكی 
دیكە پشتیوانی ئیقلیمی بەدەست بێنێت. لەگەڵ ئەوەشدا، 
ئەگەری ئەوە هەیە وڵاتانی دیكە ئاس������تەنگی بۆ دروست 

بكەن. 
* ئەی س������ەبارەت بە ئایندەی داع������ش، ئایا دەتواندرێت 
لە رووی فیكری و س������ەربازییەوە ئەم سەرەتانە ریشەكێش 

بكرێت؟
- پێموانیە مانەوەی گرووپێكی وەك داعش شتێكی حەتمی 
بێت، یاخود لە حاڵەتی لە ناوچوونی داعش������دا گرووپێكی 
توندڕەوەی دیكە جێی بگرێتەوە. ئەم گرووپانە بۆش������ایی 
دەس������ەڵات پڕ دەكەنەوە و س������وود لە نەبوونی دەس������ەڵات 
وەردەگرن و ئیس������تیغلالی ئەو ت������رس و لایەنگیرییە دەكەن 
كە كەس������انێك هەیان������ە دژ بە گرووپەكان������ی دیكە. ئەوان 
لەسەر نەزانی گەشە دەكەن. لە ناو ئیسلامدا شەڕێك هەیە 
لەبارەی ئایندەی ئایین������ەوە، زۆرێك لە دەنگە میانڕەوەكان 
دەنگیان لە دژی توندڕەوەكان دەربڕیوە. ئەمە ش������ەڕێكی 
ئایدیۆلۆژییە كە پێویس������تە دەنگە میانڕەو و مۆدێڕنەكان 
بەردەوام بن لە دەنگ بەرزكردنەوە. كەس������انی وەك ئێمەش 
كە موسڵمان نین، پێویستە پشتیوانی ئەو كەسانە بكەین كە 
دژی توندڕەوەكانن و بوار نەدەین كەسە رادیكاڵەكان كاری 
توندوتیژی ئەنجام بدەن و لێكترازان و دابەش������بوون دروست 
بكەن. هەمیش������ە بیروباوەڕی رقئامێز ل������ە ئارادایە، بەڵام 
ل������ە هەلومەرجێكی دیاریكراودا بەهۆی دۆخە ئابوورییەكە 
و داینامیكییەتی رێكخراوەكان و س������یاقە سیاس������ییەكە و 
پش������تیوانی نوخبە و هۆكارەكانی دیك������ە، رق و قین پتر 
زەق كراونەت������ەوە، یاخود لە ناو خەڵك������دا بڵاون. بردنەوەی 
ش������ەڕی ئایدیاكان پێویستی بە بەرەنگاربوونەوەی سەرجەم 

ئەو فاكتەرانە هەیە.

پڕۆفیس������ۆر رایمۆند تەنتەر لە ساڵی 2011 یەكێك 
ب������ووە لە توێژەرە باڵاكانی ئامۆژگای واش������نتۆن بۆ 
دیراس������اتی رۆژهەڵاتی نزیك و لە ئێستاشدا گەورە 
توێ������ژەرە لە س������ەنتەری رۆژهەڵاتی ناوەڕاس������ت لە 
زانكۆی میش������یگان و تایبەتمەندە لەسەر كاروباری 
ئاسایشی نێودەوڵەتی و كێشەی عەرەب – ئیسڕائیل. 
بۆ قسەكردن لەس������ەر رەوشی ئێس������تای ناوچەكە و 
بانگەش������ەی داعش بۆ دامەزراندن������ەوەی خەلافەتی 
زەروورەت������ی دروس������تبوونی دەوڵەتی  ئیس������لامی و 
كوردس������تان بۆ تێكشكانی تیرۆریستان لەسەر زەوی، 
ئەم وتووێژەمان لەگەڵ ئەنجامداو بەمجۆرە وەڵامی 

گوڵانی دایەوە.

* لە دوای رووخانی ئیمپراتۆریەتی عوسمانی-یەوە، 
رۆژئاوا بە جۆرێك نەخشەی رۆژهەڵاتی ناوەڕاستی 
داڕش������تەوە، كە زۆر كەس ئەو نەخەشەیە بە هۆكاری 
ئەو ئاڵۆزییە دەزانێت. ئای������ا هۆكاری ئەم بارودۆخە 

چۆن دەستنیشان دەكەیت؟
- دەكرێت پشێویی ئێس������تای ڕۆژهەڵاتی ناوەڕاست 
بگەڕێندرێتەوە بۆ ئەو نەخشەیەی دوای هەرەسهێنانی 
ئیمپراتۆریەتی عوسمانی درووست كرا، ئەمەش لەبەر 
ئەوەیە ئیمپراتۆریەتی عوس������مانی بەش������ێكی زۆری 
عێراق و س������ووریا و زۆرێك ل������ە باكووری ئەفریقیای 

ئەمریكا بە هەزاران گورزی 
ئاسمانی لە دژی داعش ئەنجام 
داوە و توانیویەتی وڵاتانی 
دیكەش بهینێتەسەر ئەو 
قەناعەتەی كە بەشداری لەو 
هەڵمەتەدا بكەن

زەحمەتە بۆ دیموكراسییە 
تازەكان كە بە دۆخێكی 
هەستیار و ناسكدا تێدەپەڕن، 
سەقامگیری و گەشەكردن 
بەدەست بێنن، بەتایبەتی 
كاتێك گرووپە توندڕەوەكان 
هانی رق و قین و ناسەقامگیری 
دەدەن

رایمۆند تەنتەر 
توێژەری باڵا لە سەنتەری رۆژهەڵاتی ناوەڕاست بۆ گوڵان:

دامەزراندنی دەوڵەتی 
كوردستان رێگای 

دروستە بۆ تێكشكانی 
تیرۆریستانی داعش

كۆنتڕۆڵ كردبوو. ئێس������تا دەوڵەتی ئیسلامی لە عێراق و 
س������ووریا )داعش( دەیەوێت خەلافەتی ئیسلامی بۆ ئەم 
دوو وڵات������ە بگەڕێنێتەوە، واتە بە پێچەوانەی رێككەوتنی 
س������ایكس-پیكۆ كە ئەو سنوورانەی كێش������اوە كە داعش 
بیانسڕێتەوە. فاكتەرە لاوەكییەكانیش، داكشانی  دەیەوێت 
دەسترۆیشتوویی ئەمریكا لە دوای شەڕی عێراق )2003-
2011( لە خۆدەگرێت، لەگەڵ شكستهێنان لە پاراستنی 
دەستكەوتەكانی زیادكردنی هێزی ئەمریكا و كشانەوەی 
خێرای هێزەكانی ئەمریكا لە س������اڵی 2011، هاوشان بە 
بەكارهێنانی هێزی س������ەربازی بە هەماهەنگیی ئێران لە 
عێراقدا، كە ئەمەش دەبێتە هۆی باس������ك ئەستووربوونی 
شیعەكان لە دژی س������وننە و كورد، بەو پێیە ئەمە دەبێتە 
مای������ەی هاندانی ش������یعەكان بۆ ئەوەی ب������ەردەوام بن لە 
گۆشەگیركردنی سوننەكان لە عێراقدا. لەگەڵ بوونی 10 
ملیۆن س������وننەش لە عێراقدا، داعش ژینگەیەكی لەباری 
هەیە بۆ گەش������ەكردن. تاوەكو سوننەكان ئاوێتە نەكرێنەوە 
لە عێراقدا، داعش بەردەوام لە گەش������ەكردندا دەبێت. هەر 
لەبەر ئەمەش������ە بەكارهێنانی هێزی سەربازی لە عێراقدا 
كارێكی بێهودەیە ئەگەر هاوشان نەبێت بە ستراتیژیەتێك 
بۆ ڕێگەگرتن لەوەی داعش������ە یاخیب������ووە میانڕەوەكانی 
س������ووریا بەرەو بەرەی ئەلنوسرە و دواتر بەرەو داعش پاڵ 

پێوە نەنێت.
* پرس������ی كورد لە رۆژهەڵاتی ناوەڕاست و دامەزراندنی 

دەوڵەتی كوردس������تان بۆتە بابەتی گەرم������ی ڕاگەیاندن 
و ناوەندەكان������ی توێژینەوە لە رۆژئ������اوا. بەڵام لە ڕووی 
سیاس������ییەوە پشتیوانی ئەم پرسە ناكرێت، تا چ ڕاددەیەك 
دامەزراندنی دەوڵەتی كوردس������تان دەبێت������ە فاكتەرێك بۆ 

تێكشكاندنی تیرۆریستانی داعش؟ 
- راس������تە دامەزراندنی دەوڵەتی كوردستان فاكتەرێكە بۆ 
تێكشكاندنی داعش. هەنگاوەكانیش بەم ئاڕاستەیەدا ئەوە 
لەس������ەر هەرێمی كوردستان پێویس������ت دەكات كە خاوەنی 
داهاتی نەوتی خۆی بێت، لە بری پشت بە رژێمی شیعە 
ببەستێت لە بەغدا كە ئەو داهاتەی بۆ هەرێمی كوردستان 
تەرخ������ان كراوە، لە جێی خۆیدا ب������ەكار ناهێنێت، هەروەها 
دەبێت واشنتۆن ڕاس������تەوخۆ چەك بۆ هەرێمی كوردستان 
ڕەوان������ە بكات لە بری ئەوەی ل������ە ڕێی بەغداوە ئەم كارە 

بكات. 
* ئەگ������ەر گریمانەی لەناوچوون������ی داعش بكرێت، ئایا 
ڕێگ������ەی گونجاو بۆ ریشەكێش������كردنی بیرۆكەی داعش 

چییە؟ 
- ئەگەر هاتوو سوننەكان دووبارە ئاوێتەی عێراق كرانەوە، 
دەكرێت ڕەوتی س������ەلەفیزمی جیهادی ل������ە عێراقدا خاو 
بكرێتەوە و لە كۆتاییدا تێكبش������كێندرێت،  هەروەها ئەگەر 
هاتوو كوردستانی سەربەخۆ هاتەئاراوە، دەكرێت یارمەتی 
موعارەزەی ئێرانی بدرێت، بۆ ئەوەی لە عێراق بگوێزرێنەوە 

و لە كوردستان و ئەلبانیا و ئەمریكا نیشتەجێ بكرێن.

كوردستانی سەربەخۆ 
لەدایكبوونی دەوڵەتێكی جیاواز

د.چنار سەعد عەبدوڵڵا
تی

ویە
سی

وو
ن ن

وڵا
ۆ گ

ب

 ڕۆژهەڵاتی ناوەڕاس������ت لە بیست دەوڵەت پێكهاتووە 
كە زۆرینەیان لەپاش جەنگی یەكەمی جیهانی لەدایك 
بوون. هەرچەند تەمەنی زۆر لەو دەوڵەتانە سەرووی سەد 
س������اڵی تێپەڕاندووە، كەچی میللەتانیان تا بە ئەمڕۆش 
دەگات، بەدەس������ت دوو گرفتی هاوبەش و سەرەكییەوە 

دەناڵێنن كە بریتین لە: 
یەكەم: نادیموكراس������ی بوونی حكومەتەكانە، یاخود 
چەوس������انەوەی پێكهاتەكان������ە لە ژێر ن������اوی زۆرینەی 

دیموكراسی.
دووەم: مامەڵ������ە نەكردنێكی تەندروس������تە لەگەڵ ئەو 
فرەپێكهاتەیی������ەی كە لە ناو ئ������ەو وڵاتانەدا هەیە و بەو 

هۆیەوە شەڕ و ناكۆكی و ناسەقامگیری بەردەوامە.
  جیاواز لەو نموونە باوانەی حوكمڕانی لە ڕۆژهەڵاتی 
ناوەڕاست، دەوڵەتی كوردستان بە ئەزموونێكی جیا و بە 
بەه������ا و فەرهەنگێكی تایبەتەوە لە دایك دەبێ، كە هەم 
بۆ ناوچەكە تازەگەری دەبێ، هەمیش دەبێتە پاڵپش������ت 
و پش������تیوانی ئەو كەمینە دەوڵەتانەی كە لە ناوچەكەدا 

خاوەن سیستمی دیموكراسین.
 پرۆس������ەی دیموكراس������ی ل������ە كوردس������تان، لەگەڵ 
ئازادبوون������ی ئەو بەش������ە لە ژێر دەس������تی حوكمڕانیی 
بەعس لە ڕاپەڕینی بەهاری 1991 دەس������تی پێكردووە. 
هەرچەندە ئەو پرۆس������ەیە بە باش������ی پێ نەگەیشتووە و 
گرفتی بە دامەزراوە بوونیش������ی هێشتا هەر ماوە، بەڵام 
ئەوەی كە ئ������ەو دەوڵەتە تازەیە لەوانی تر جیا دەكاتەوە، 
ئەوەیە كە دیموكراس������ییەت لە كوردس������تاندا بەر لە بە 

دەوڵەت بوونی دەس������تی پێ كردووە، واتا گەشەكردنی 
فەرهەنگی دیموكراسی بەر لە دروستبوونی دامەزراوەی 
دەوڵەت ڕوویداوە. كە دروس������تبوونی ئەو گۆڕانكارییە 
كۆمەڵایەتی سیاس������ییە، هاوش������ێوەی ئەزموونی زۆر 
وڵاتی دیموكراس������ی لە جیهان، پرۆسەی دروستبوون و 
پێگەیاندنی كۆمەڵگەیەك������ی مەدەنی و دیموكراتی لە 
كوردستان دوای بە دەوڵەت بوون خێراتر دەكات. ئەمەو لە 
كاتێكدا زۆربەی دەوڵەتانی ڕۆژهەڵاتی ناوەڕاست، پاش 
بە دەوڵەت بوون و لە غیابی فەرهەنگی دیموكراس������ی 
دەستیان بە مومارەس������ەی حوكمی دیموكراسی كردووە، 
كە بەشێكی زۆریان تاكو ئێستاش لە جێبەجێكردنی ئەو 

سیستمەدا سەركەوتوو نەبوون.
لایەنێك������ی تری جیاواز و ئەرێنی ل������ە دامەزراندنی 
دەوڵەتی كوردستان ئەوەیە كە هەر لەگەڵ لەدایكبوونی 
ئەو دەوڵەت������ە، فەرهەنگێك������ی تازە ل������ە ڕۆژهەڵاتی 
ناوەڕاست لەدایك دەبێت، كە بریتییە لە فەرهەنگی یەكتر 
قبووڵكردن و پێكەوەژیانێكی ئاشتییانە لە نێوان پێكهاتە 
نەتەوەی������ی و ئایینی و مەزهەبیی������ەكان و ڕێزگرتن لە 
ماف و تایبەتمەندیی گشت پێكهاتەكان بەبێ جیاوازی. 
دەوڵەمەندی كۆمەڵگەی كوردستان بەو بەهایە، وێڕای 
ئەوەی خزمەت ب������ە س������ەقامگیری ناوخۆیی دەكات، 
پرەنسیپی مرۆڤدۆستی و ئەو دیموكراسییەتەش كە دوو 
دەیەیە دەس������تی پێكراوە، خێراتر گەشە پێ دەكات. هەر 
بۆی������ە جیهان و ڕۆژهەڵاتی ناوەڕاس������ت چاوەڕوانی لە 

دایكبوونی دەوڵەتێكی بەهێزن.

سەرئەنجام، 
ئیرادەی خەڵك سەردەكەوێت

بۆ گوڵان نووسیویەتی

ماوەیەكە كوردستان سەرقاڵی پڕۆسەیەكی سیاسی گەورەیەو، مشتومڕێكی گەرم لە نێوان هێزە سیاسیەكاندا 
سەبارەت بە پرسی سەرۆكایەتی هەرێم لە ئارادایە، بەتایبەتی لە دوای دانیشتنە پڕ كودەتاكەی 23�ی حوزەیران، 
كە هەوڵدانێك بوو بۆ تێكدانی ماڵی كورد، ئەو ماڵەی كە بە خوێنی ش������ەهیدان هاتووەتە بەرهەم، كەچی لەو 
ڕۆژەدا لە جیاتی ئەوەی پەرلەمان ببێتە س������ەنتەری دڵنیایی و س������ەقامگیریی خەڵك، بووە دەرگایەك بۆ ڕق و 
كینە و هەوڵدان بۆ لەباربردنی هەموو ئەو دەس������تكەوتانەی كە ئەمڕۆ كوردس������تانی دروست كردووە، بە هەموو 
ویژدانێك، دەبێت بڵێین ئەوەیان دەرچوون بوو لە هەموو پرەنس������یپەكانی س������ازان، كە بۆ ئێستای كورد لە هەموو 

كاتێك گرنگترە، بەتایبەتی كە ئەمڕۆ كوردستان بە بارودۆخێكی سەختدا تێدەپەڕێت.
لەو س������ۆنگەوە، پەیامە مێژووییەكەی س������ەرۆك بارزانی، كە بە ڕۆحێكی نیش������تمانپەروەرانە نووسرا، پڕبوو 
لە هەس������تكردن بە مەس������ئولیەت بەرامبەر بە ئێستاو ئاییندەی پڕۆسەی سیاس������ی، یان بوو بە دەروازەیەك بۆ 
گەڕانەوە بۆ لۆژیكی لەیەكتر تێگەیش������تن و گەڕانەوە بۆ پرۆسەی دیالۆگ كە ڕێگە خۆشكەرە بۆ گەیشتنە 
س������ەرئەنجامێك كە ببێتە مایەی هێوربوونەوەی بارودۆخەكەو ڕزگاربوون لەو قەیرانە سیاس������یەی كە هەرێمی 
كوردس������تانی گرتووەتەوە، بۆیە ئەگەر بێت و خاڵ بە خاڵ ئەو پەیامە بخوێنینەوە، بە ئاس������انی دەگەینە ئەو 
ئەنجامەی كە هێش������تا ڕێگە ماوە لەبەردەم هێزە سیاسیەكان كە پێداچوونەوەیەك بكەن بۆ گەڕانەوە بە لۆژیكی 
عاقڵانە، كە دەبێتە مایەی س������ەرلەنوێ دروس������تكردنەوەی ماڵی كورد، كە لە هزری سەرۆك بارزانی لە هەموو 

شتێك گرنگترە.
ل������ە هەموو حاڵەتێكدا دەبێت بگەڕێینەوە بۆ ئیرادەی خەڵك، چونك������ە بەبێ بوونی ئیرادەی خەڵك دیالۆگ 
لە پەرلەمان ئەنجامی نابێت، س������ەرۆك بارزانیش هەمیش������ە پشت ئەستوورە بە خەڵك، كە داوا دەكات سەرلەنوێ 
بگەڕێنەوە بۆ پرەنس������یپی سازان، بە هەستێكی نیش������تمانپەروەرانەو دوور لە دەمارگرژیی و بەرژوەندی حزبی، 
چونكە ئەوەی ئێستا دەیبیستین ئەوەیە كە هەر هەمووان لێپرسراوانە كاردەكەن بۆ گەیشتن بە خەونی لەمێژینەی 
ك������ورد، كە خەونی س������ەربەخۆبوونە، ئەمەش دەبێتە بنەما بۆ ئایندەی كورد كە خواس������تی گەورەی س������ەرۆك 

بارزانیە.

كاكەمین نەجاڕ

جامیس راسل 
پسپۆڕ و تایبەتمەند لە سیاسەت و ئاسایشی دەوڵەتانی كەنداو بۆ گوڵان:

ئەگەر دەوڵەتی خەلافەتی ئیسلامی 
داعش-یش تێكبشكێندرێت، ناتوانرێت 

رێگە لە دابەشبوونی عێراق بگرێت

پڕۆفیس������ۆر جامیس ئەی راس������ڵ ئوس������تادی بەشی 
كاروباری ئاسایشی نەتەوەییە لە زانكۆی ناڤل پۆست 
گراجوەیەت س������كول و وانەكانی كاروباری ئاسایش������ی 
رۆژهەڵاتی ناوەڕاس������ت و تیرۆریزم و س������تراتیژیەتی 
ئاسایش������ی نەتەوەیی دەڵێتەوە. تایبەتمەند و پس������پۆڕە 
لەس������ەر سیاس������ەت و ئاسایش������ی دەوڵەتانی كەنداو و 
ستراتیژیەتی ئاسایش������ی ئەمریكا - كەنداوی فارسی 
و رۆژهەڵاتی ناوەڕاس������ت، هەروەها تایبەتمەندە لەسەر 
پرس������ی رێگرتن ل������ە بڵاوبوونەوەی چەك������ی كۆكوژ و 
تیرۆریزم و سیاس������ەتی بەرگری. بۆ قس������ەكردن لەسەر 
ئەو رەوش������ە ئاڵۆزەی رۆژهەڵاتی ناوەڕاست و شێوازی 
رووبەڕووبوونەوەی جیهان بۆ ئەم ئاڵۆزییە، ئەم وتووێژە 
تایبەتمان لەگەڵ ئەنجامدا و بەمجۆرە رایەكانی خۆی 

بۆ گوڵان خستەڕوو.

كاتێك من لە خەڵكی 
ڕۆژهەڵاتی ناوەڕاست دەڕوانم، 
دەبینم ئەم خەڵكە نایانەوێت 

بگەڕێنەوە بۆ سەردەمی خەلافەت 
و ئەوان لەگەڵ ئەو تاوانانەدا 
نین كە لەلایەن داعشەوە دژ بە 

خەڵك دەكرێن

هاوڕاییەك هەیە لەسەر 
ئاستێكی بەربڵاو بۆ پاراستنی 
هەرێمی كوردستان و تەنانەت 

ئەگەر پێویست بە بەكارهێنانی 
هێزیش بكات، هەروەها 

پیشمەرگەش وەك تاكە هێزێكی 
تۆكمە دەركەوتن كە توانای 
شەڕكردن و بەرنگاربوونەوەی 

داعشیان هەبێت

داعش دیاردەیەكی كورتخایەنە 
و ڕێكخراوێكی سیاسی نییە 
كە لە سەر بنەمای دڵسۆزی 
و پشتیوانییەكی جەماوەری 

بەربڵاو دروست بووبێت، بەڵكو 
ئەوان خاك داگیر دەكەن و بە 

زەبری لوولەی تفەنگ و شمشێر 
و ترساندنی خەڵك حوكمڕانی 

دەكەن، ئەمەش مایەی 
سەركەوتنێكی درێژخایەن نییە

ـی
ســ

سـیـ

ـی
ســ

* ئ������ەو بارودۆخەی ئێس������تا لە رۆژهەڵاتی ناوەڕاس������ت 
دەگوزەرێ������ت، هەم������وو جیهانی دووچاری سەرس������وڕمان 
كردۆتەوە، ئەمەش لەبەر ئەوەیە دوای ئەوەی ژمارەیەك لە 
وڵاتانی عەرەبی لە دەستی رژێمە تۆتالیتارەكان رزگاریان 
ب������وو، لە بری ئەوەی بەرەو كران������ەوە و دیموكراتی هەنگاو 
هەڵبگرن، روویان ل������ە ئایدیۆلۆژیەتی توندڕۆیی جیهادی 
ئیس������امی كرد، ئایا بۆچ������ی ئەم ئاراس������تەیە بەو جۆرە 

پێچەوانە بووەوە؟ 
- دەبێ������ت ب������ە وردی ل������ەوە بڕوانین كە لە سەرتاس������ەری 
ناوچەكەدا دەگوزەرێت و لەس������ەر هەریەكەشیان هەڵوەستە 
بكەین، ئەو تەحەددییە بەربڵاوەی دوچاری ئەو بنەماڵە و 
دەستەبژێرە سەربازی و ئەمنییە بۆتەوە كە لە دوای كۆتایی 
هاتنی كۆڵۆنیاڵیزمەوە حوكمڕانیی دەوڵەتانی ڕۆژهەڵاتی 
ناوەڕاس������تیان كردووە. تەحەددییەكی بنەڕەتییە. بۆ نموونە 
ئەوەی لە میسر و تونس ڕوو دەدات، هەروەها هەرەسهێنانی 
سووریا و خزانی بەرەو پشێوی و شەڕی ناوخۆ، بە هەمان 
شێوە ئەو ناڕەزایەتییانەی لە ئەردەن و تەنانەت لە كەنداویش 
هەیە. ئەو ش������ەڕە ناوخۆییەی لە یەمەن و هەروەها سووریا 
و لیباش هەیە. ئەم شەڕانە  لە پێناوی دەسەڵاتی سیاسی 
دەكرێت، لایەنە جی������اوازەكان هەن كە دەیانەوێت كۆنتڕۆڵی 
وڵات، یان كۆنتڕۆڵی سیس������تمی سیاسیی وڵاتەكە بكەن. 
لە رۆژهەڵاتی ناوەڕاستدا شەڕكەرە ئیسامییەكان باشترین 
ڕێكخس������تنیان بە بەراورد بەو لایەنان������ەی دیكە هەیە كە 
دەیانەوێت لەم ناوچەیە دەس������ەڵاتی سیاسی بگرنەدەست، 
میس������ر باشترین نموونەیە. لە ساڵانی پەنجا و شەستەكاندا 
لەلایەن جەمال عەبدولناس������ر و سەرۆكەكانی دوای ئەویش 
رێكخراوە ئیس������امییەكان ناچار كراون ب������ە پەنهانی كار 
بك������ەن، هەروەها ئایدی������ا بەدیلەكانی دیك������ەش دەرفەتی 
ئەوەیان نەبووە كە خۆیان ڕێكبخەن بە ش������ێوەیەكی ئاشكرا 
و لە رێكخراوێكی سیاس������ی گشتیدا گوزارشت لە خۆیان 
بكەن. دروستبوونی دیاردەی وەك داعش بەرهەڵەستییەكە 
بۆ دەس������تەبژێری حوكمڕانەكانی پێش������وو، كە تێكەڵەیەكە 
لە س������ەلەفیزمی جیهادیزم و  لە نووسینەكانی سەید قوتب 
-دا گوزارش������تی لێكراوە، ئەو بیروباوەڕە لە كتێبی »معالم 
ف������ی الگریق« ب������اس كراوە و ڕێگە دەدات بە موس������ڵمان 
بەوەی موس������ڵمانێكی دیكە بكوژێت، لەگەڵ پەنابردن بۆ 
توندوتیژی بۆ گەیش������تن بە ئامانجە سیاسییەكان. ئەمە 
بیروبۆچوونی حەسەن بەننا  بووە كە دامەزرێنەری ئیخوان 
موسلمین بوو. كەواتە ش������ەپۆلی ملمانێی بەدەستهێنانی 
دەسەڵاتی سیاسی ناوچەكەی گرتۆتەوە و دراماتیكیترین 
گوزارش������تی ئەم حاڵەتەش ئەوەیە كە لە س������ووریا و لیبیا 
و یەم������ەن و عێ������راق ڕوودەدات، بە دڵنیایی������ەوە ئەوەی لە 
ئیس������تادا لە عێراق دەگوزەرێت، لەبەریەك هەڵوەشانەوەی 
سیاس������ییە كە لە دوای داگیركردنی عێراقەوە ڕووی دا و 
زەمینەیەكی لەباری ڕەخس������اندووە بۆ بەدیلی سیاسی بۆ 

حكومەتی مەركەزی لە بەغدا، كە ئەمە لە شوێنێكی وەك 
پارێزگای ئەنباردا بەدی دەكەین، كە ئەو مافە سیاسییانە 
نەڕەخسێنران كە بەڵێن درابوون بە ناوچە نیمچە خێڵەكییەكان 
و بە س������ەركردە نیمچە خێڵەكیی������ەكان و هەڵبژاردنەكانیش 
لە عێراقدا مایەی لێكترازان بوون و ماوەی س������ەرۆكایەتی 
مالیكی -یش كارەس������اتێكی تەواو ب������وو كە كارێكی كرد 
پێكهاتەكانی كۆمەڵگەی عێراقی دژی یەكتر بوەستنەوە و 

دەوڵەتی عێراقیشی لەبەریەك هەڵوەشاند. 
* لەوەتەی تیرۆریس������تانی داعش دەوڵەتیان راگەیاندووە، 
ئەمریكا و وڵاتانی رۆژئاوا گورزی ئاسمانییان لێدەوەشێنن، 
لەس������ەر زەویش ش������ەڕیان لەگەڵ دەكرێت، بەڵام ئەوان وا 
خۆیان نمایش دەكەن كە لە پێشان بەهێزترن، پرسیار ئەوەیە 

بۆچی هەوڵەكانی ئەمریكا سوودی نەبووە؟
- بە بۆچونی من مەحاڵە ئەمریكا  بتوانێت لە بەرزایی 50 
هەزار پێ سیاسەت لەس������ەر ئەرزی واقیع هەڵسووڕێنێت، 
ئەمە بۆ یەمەن و عێراق و هەروەها بۆ س������ووریاش ڕاستە، 
فڕین بەس������ەر خەڵكەك������ەدا و بۆردوومانكردن وەك ئەوەی 
فەڕەنس������ا و بەریتانی������ا كردیان لە س������ەردەم و رۆژگاری 
كۆڵۆنیاڵیزمدا لە سەرەتای سەدەی بیستدا، رێگایەك نییە 
بۆ هەڵسووڕاندنی سیاسەتی ئەرزی واقیعی ئەو وڵاتانە. 
هەموو ئەو ش������ەڕ و ناكۆكییانەی حاڵ������ی حازر لە عێراق 
و س������ووریادا لە ئارادان، ناكۆكیی سیاس������ین، واتە هەوڵ 
و كۆشش������ە بۆ كۆنتڕۆڵكردنی سیاس������ەت لەو ناوچەیەی 
ناكۆكی لەس������ەرە. كەواتە گورزی ئاسمانی نابێتە هۆی 
لە ناوبردنی دیاردەی داع������ش، چونكە ئەمە دیاردەیەكی 
سیاسییە. ڕاس������تە ئەوان خاكی زیاتر داگیر دەكەن، بەڵام 
بەلای منەوە ڕوون نییە كە ئەوەی پێی دەوترێت »پشتیوانی 
جەماوەری«، هێندە بەربڵاو بێت بۆ خەونە سیاس������ییەكانی 
داعش. راش������كاوانەتر واتە پشتیوانییەكی جەماوەری نییە 
بۆ گەڕانەوە بۆ مۆدێلی س������ەدەكانی ناوەڕاست، دەوڵەتی 
خەلافەت كە داعش پشتیوانی لێدەكات. بەڵام بەلای منەوە 
كەمینەیەك هەیە كە پش������تیوانیان دەكەن. دیاردەی داعش، 
وەك سیاس������ەتی بزواندنی كۆمەڵایەتی دیاردەیەكی نوێیە، 
واتە كەس������انێك هەن كە لە ناوچەكەدا ناژین، بەڵام كۆچ 
دەكەن بۆ ئەو ش������وێنەی كە ئاڵای داعشی تێدا هەڵكراوە. 
سۆش������یال میدیاش ب������ەكار دەهێندرێت ب������ۆ هاندانی ئەو 
جیهادییانە. بە تێڕوانینی من ناكرێت چارەسەرەكە لەلایەن 
رۆژئاواوە بسەپێندرێت و ناكرێت لە ڕێی بۆردوومانكردنی 
ئەو خەڵكانەوە بسەپێندرێت و بۆردوومانكردن ئەو خەڵكانە 
تووڕە دەكات و چارەسەر نییە بۆ كێشە سیاسییەكە. داعش 
دیاردەیەكی كورتخایەنە و ڕێكخراوێكی سیاس������ی نییە كە 
لە س������ەر بنەمای دڵسۆزی و پش������تیوانییەكی جەماوەری 
بەربڵاو دروس������ت بووبێت، بەڵكو ئەوان خاك داگیر دەكەن 
و بە زەب������ری لوولەی تفەنگ و شمش������ێر و ترس������اندنی 
خەڵك حوكمڕانی دەكەن، ئەمەش مایەی س������ەركەوتنێكی 

درێژخای������ەن نییە. لە رۆژگاری ئێس������تادا دەبێت خەڵكی 
ئازادی ڕادەربڕین و ئازادی پێكهێنانی كۆمەڵەی سیاسی 
هەبێت و دەبێ������ت ئازادی هەڵبژاردنی ئ������ەو حكومەتەیان 
هەبێت كە حوكمڕانییان دەكات و نابێت بە شێوەی ناچاری 
بەسەریاندا بسەپێندرێت بە چەشنی ئەوەی داعش دەیكات. 
واتە ڕوون نیی������ە بۆ من كە بۆردوومانكردنی داعش ببێتە 
هۆی چارەس������ەركردنی ئەو ناكۆكییە سیاسییە بەربڵاوەی 

لەسەر دەسەڵات لە ناوچەكەدا دەكرێت. 
* ئەو ترس و تۆقاندنەی ئێس������تا داع������ش لەناوچەكانی 
ژێر دەس������ەڵاتی خ������ۆی پیادەی دەكات، ئێس������تا خەریكە 
دەیگوازێت������ەوە بۆ دەرەوە، ئەم رەفتارەی داعش چ پەیامێك 

ئاراستەی جیهان دەكات؟
- ئەو هێرش������ە جیهادییانەی لەو ش������وێنانەی وەك تونس و 
كوەیت و فەرەنس������ا  كران، نیشانەی ئیسامێكی توندڕەوی 
ش������ەڕانین كە لە هەوڵی بەدەستهێنانی دەسەڵاتدان، كە بە 
چەشنی ڕێكخراوەكانی پێش خۆیان لە ڕابردوودا دەیانەوێت 
لە ڕێی هێرش������كردنە سەر مەدەنییەكانەوە خەڵك بترسێنن و 
سەرنج بۆ لای كێش������ەكەیان ڕابكێشن. مایەی دڵتەنگییە 
دەبینین ئەو كەسانە دەكوژرێن بەهۆی توندوتیژییەكەوە كە 
هۆكار و پاڵنەری سیاس������ی لە پشتە. ئەمریكاش ناتوانێت 
چارەسەری دیاردەی داعش بكات و بەدڵنیاییەوە ناتوانێت 
لە ڕێی بۆردوومانكردنی داعش������ەوە چارەس������ەری بكات. 
بەڵكو ئەمە ناكۆكییەكی سیاس������ییە ك������ە دەبێت لە لایەن 
خەڵكی ناوچەكە خۆیانەوە چارەسەر بكرێت. دەبێت خەڵكی 
رۆژهەڵاتی ناوەڕاست خۆیان بەرپرسیارێتی بگرنەئەستۆ و 
جیاوازییە سیاسییەكانیان چارەسەر بكەن. ئەگەر دەتوانن، 
ئەگەر ناش������توانن ئەوا دەبێت چەك هەڵبگرن و لەو رێیەوە 
ئەجێندای سیاس������یی خۆیان جێبەجێ بكەن كە لە ئێستادا 
ئەمە دەگوزەرێت. ئومێد دەك������ەم لایەنە میانڕەوەكان لەم 
شەڕەدا س������ەركەوتوو بن و دەبێت ئەمریكا ئامادە بێت بۆ 
پش������تیوانیكردنی ئەو خەڵكە میانڕەوانە كە ئەجێندایەكی 
سیاسیی میانڕەوەیان هەیە و دەیانەوێت شەڕەكە ببەنەوە 
بۆ ئەوەی س������ەقامگیرییەكی سیاس������ی ناوخۆیی بەرپا 

بكەن. 
* ئەوەی پێوەندی بە عێراقەوە هەبێت، ئەوا لە سەدا30ی 
خاكی ئەم وڵاتە، كە پێكهاتووە لە پارێزگاكانی موسڵ 
و ئەنبار، لەلایەن داعش������ەوە داگیر كراون و دەوڵەتیان 
تێیدا دامەزراندووە، ئەمەش هەرێمی كوردس������تانی لە 
بەغدا دابڕیوە و بەو مانایە دێت كە حكومەتی بەغدا 
بە ش������ێوەیەكی عەمەلی بۆتە حكومەتی شیعەكان. 
پرسیارەكە ئەوەیە تا تا چ ڕاددەیەك عێراق لە ڕووی 
ئەمری واقیعەوە دابەش بووە، تەنانەت ئەگەر هاتوو 

داعشیش تێكشكێندرا؟ 
- من ب������ە تەواوەتی هاوڕام ل������ە گەڵتاندا و پێمان 
خۆش بێت، یان نا، ئەمریكاش لەمەدا رۆڵی بینیوە 

و ئێستا عێراق بە پراكتیكی لەبەر یەك هەڵوەشاوە و دابەش 
بووە. تەنانەت هەتا داعش������یش نەمێنێت، ئەم دابەش������بوونە 
بەردەوام دەبێت، لەبەر ئ������ەوەی حكومەتی بەغدا ناتوانێت 

كێشەكان بە شێوەی سیاسی چارەسەر بكات.
* پرس������ی كورد لە رۆژهەڵاتی ناوەڕاست و دامەزراندنی 
دەوڵەت������ی كوردس������تان بۆتە بابەتی گەرم������ی ڕاگەیاندن 
و ناوەندەكان������ی توێژین������ەوە لە رۆژئاوا، ب������ەڵام لە ڕووی 
سیاسییەوە پشتیوانی ئەم پرسە ناكرێت، بۆچوونتان لە سەر 

ئەم پرسە چییە؟
-هاوڕاییەك هەیە لەس������ەر ئاستێكی بەربڵاو بۆ پاراستنی 
هەرێم������ی كوردس������تان و تەنان������ەت ئەگەر پێویس������ت بە 
بەكارهێنان������ی هێزیش بكات، هەروەها پێش������مەرگەش وەك 
تاك������ە هێزێكی تۆكمە دەركەوتن كە توانای ش������ەڕكردن و 
بەرنگاربوون������ەوەی داعش������یان هەبێ������ت، كەواتە وەڵامی 
پرس������یارەكە ئەوەیە كە دەكرێت هەموومان هاوڕابین لەسەر 
ئەوەی مۆدێلی كوردستان لە ش������وێنەكانی دیكەش پیادە 
بكرێ������ت كە خاوەنی قەوارەیەكی حوكمڕانییە و دەتوانێت لە 
ئاش������تیدا لەگەڵ دەوڵەتە دراوسێكانیدا بژێیت و لە ڕووی 
ئابووریی������ەوە ئاوێتەبێت لەگەڵیان������دا. بۆیە لەم روانگەیەوە 
دەش������ێت دەوڵەتی كوردس������تان ببێت������ە هۆكاریكی باش بۆ 

تێكشكاندنی داعش.
*بەڵام بەشێكی زۆری ش������ارەزایان رەشبینن لە بەرامبەر 
ل������ە ڕووی  تیكش������كاندنی داع������ش 

مەحاڵە ئەمریكا  بتوانێت 
لە بەرزایی 50 هەزار پێ 
سیاسەت لەسەر ئەرزی واقیع 
هەڵسووڕێنێت

شەپۆلی ململانێی بەدەستهێنانی 
دەسەڵاتی سیاسی ناوچەكەی 
گرتۆتەوە و دراماتیكیترین 
گوزارشتی ئەم حاڵەتەش ئەوەیە 
كە لە سووریا و لیبیا و یەمەن 
و عێراق ڕوودەدات

دروستبوونی دیاردەی وەك 
داعش بەرهەڵەستییەكە بۆ 
دەستەبژێری حوكمڕانەكانی 
پێشوو، كە تێكەڵەیەكە لە 
سەلەفیزمی جیهادیزم و  لە 
نووسینەكانی سەید قوتب -دا 
گوزارشتی لێكراوە



25 ژمارە )1033(  2015/7/6

ـی
ـــ
ـاس
ـــ
سی

لە رۆژهەڵاتی ناوەڕاستدا 
شەڕكەرە ئیسلامییەكان باشترین 

ڕێكخستنیان بە بەراورد بەو 
لایەنانەی دیكە هەیە كە 
دەیانەوێت لەم ناوچەیە 

دەسەڵاتی سیاسی بگرنەدەست

هزریی������ەوە، لەب������ەر ئەوەی س������ەرچاوەی ه������زری داعش 
س������ەلەفیزمی جیهادییە، كە خۆڕس������كانە لە ناوچەكەدا 
گەش������ەی كردووە. ئایا دەكرێت داعش لە رووی فیكرییەوە 

تێكبشكێندرێت؟
- لەسەر ئەم پرسە هەواڵی خۆش و هەواڵی ناخۆش هەیە، هەواڵە 
ناخۆشەكە ئەوەیە ناتوانیت لەگەڵ توندڕەوە سیاسییەكاندا 

بكەی������ت،  لە گفتوگ������ۆ  بەتایبەتی 
حاڵەت������ی 
نی  و بو

گرووپێكی لەم چەش������نەی داعش كە بەو ش������ێوەیە ئایین 
و سیاس������ەتی تێكەڵ كردبێت، بۆیە زۆر زەحمەتە بتوانیت 
گفتوگ������ۆی لەگەڵ������دا بكەی������ت و بگەیت������ە ڕێككەوتن 
لەگەڵیدا، ئەوان بایەخ بە گفتوگۆ نادەن و تەنیا دەیانەوێت 
بۆ س������ەركەوتنیان توندوتیژی بەكاربهێن������ن، لەهەمانكاتدا 
هەواڵە خۆش������ەكەش  ئەوەیە ك������ە ئایدیۆلۆژیای توندڕەوی 
تەنها دەتواندرێت لە ڕێی بەكارهێنانی هێز و ناچاركردنەوە 
بسەپێندرێت. ئەمەش بەو مانایە دێت كە پارتە توندڕەوەكان، 
یان ئەوانەی پش������تیوانی ئەو بۆچوون������ە توندڕەوانە دەكەن، 
ناتوانن پش������تیوانییەكی بەربڵاو بەدەست بێنن، كاتێك من 
لە خەڵكی ڕۆژهەڵاتی ناوەڕاس������ت دەڕوان������م، دەبینم ئەم 
خەڵك������ە نایانەوێت بگەڕێنەوە بۆ س������ەردەمی خەلافەت و 
ئ������ەوان لەگەڵ ئەو تاوانانەدا نین كە لەلایەن داعش������ەوە 
دژ بە خەڵك دەكرێن، وەك هەڵدانی كەس������انێك لەسەر 
باڵەخانەیەكەوە، یان س������ەرپەڕاندن و ئەنجامدانی 
تاوانی جەنگ لەلایەن داعش������ەوە، ئەوانە لە 
كۆمەڵگەی مۆدێڕن������دا جێیان نابێتەوە 
و پێموای������ە لەلای������ەن خەڵكان������ی 
رۆژهەڵات������ی ناوەڕاس������تەوە 

ڕەتدەكرێنەوە.

به  درێژایی مێژوو وه ك به ش������ێك له  فه لسه فه ی مانه وه و 
به رده وامیی، كه س������ان و كۆمه ڵگاكان له  ململانێیه كی 
به رده وام������دا ب������وون و ته نیا به  س������یما و ش������ێواز نه بێت 

جیاوازییه كی وای نه بووه  له گه ڵ یاساكانی جه نگه ڵ.
  ئه وه ی كۆمه ڵگاكان جیا ده كاته وه  له وانیتر، توانس������تی 
به گه ڕخس������تنی تاكتیك������ی جیاواز بووه  ك������ه  به هۆیه وه  
كۆمه ڵگایه كی������ان پارچه  پارچه  ك������ردووه  هه تا مامه ڵه و 
ده ستبه س������ه راگرتنی پارچ������ه كان ئاس������انتر بێت.  ئه م 
سیاس������ه ته ش به  سیاسه تی)فرق تس������د(ی داگیركه ران 

ناسراوه .
ئه وه ی جێگای سه رنجه  له  به ربه ره کانێی ئه م تاکتیکه دا، 
ئه و شێوازه یه  كه  ئایرله ندیه كان گرتیانه به ر بۆ به رهه ڵستی 
به ریتانیاو هه وڵی هێشتنه وه ی وڵاته که یان له  ژێر باڵی 
به ریتانی������ادا كه  له و ٢٥ تا ٣٠ س������اڵه دا كه  له  به ریتانیا 
ژیام، به ئاشكرا ده بینرا چۆن باڵی سیاسی ئایرله ندیه كان 
له  ژێر سه رۆكایه تی شنفه ین دا به  ئاشكراو له  ڕێگای 
سیستمی سیاسی به ریتانیا وه  به رگرییان له  خواسته كانی 
ئایرله ندیه كان ده كردو باڵی سه ربازیی شاراوه كه یان له  ژێر 
ناوی ‘IRA‘ زۆر به هێزه وه  به رگرییان له  خواس������ته كانیان 
ده كرد.  ئه م دووباڵه  به شێوازێك كاره كانیان ڕێك خستبوو 

كه  به ریتانیا به و سیستمه  تۆكمه و ئه زموونه  ده وڵه مه نده یه  وه  
هه رگیز س������ه ركه وتوو نه بوون بیسه لمێنن كه  ئه م دووباڵه  
هاوكاری یه كترین له  کاتێکدا به  نهێنی هاوکاری ته واوی 
یه کتری ب������وون. ئه م هاوكاریه  بلیمه تانه ی دووباڵەكە  به  
ڕووكه شە جیاوازه كه ی بزووتنه وه ی ڕزگاریی ئایرله نده ی 
سه روو، چۆكی به  سیستمی به ریتانی داو ناچاری كردن 
كه  له  حكومڕانیی ‘تۆنی بلێر’دا دانوس������تاندنی لایه نه  

پێوه ندیداره كان به  ئاشكرا و به گه رمی ده ست پێبکه ن.
به  به راورد، ل������ه  هه ر چەمکێکه وه   هه ڵس������ه نگاندن بۆ 
بارودۆخی كوردس������تانه كه مان بكرێت، كوردستانیان به  
درێژای������ی مێژوو خۆمان و خاك و ئاس������مانمان جار له  
دوای جار كراونه ته  ئامانجی نۆكه رانی ئاغای گه وره تر 
ل������ه  خۆیان و ئێمه ش وه ك س������واڵكه ر هیچ بژارده یه كمان 
نه بووه ، ئه وه  نه بێت س������ه رمان به  په ته كانیانه وه  بكه ین و 
به  په ته كه ی ملمانه وه  ململانێ له گه ڵ یه كتردا بكه ین، 
زۆرج������ار له به ر هۆی وا كه  هیچ قه پانێك نه یخوێنێته وه .  
وادی������اره  که  ئاس������انتربێت له  له جیاتی ئ������ه وه ی هه وڵی 
پچڕاندن������ی په ته ک������ه ی ملمان بکه ین، ب������ه  په ته که ی 

ملمانه وه  ململانێ بۆ سبه ینێ بکه ین! 
هیچ له وه دا نه ماوه   ش������اراوه بێت كه  عێراقی به  زۆره ملێ 

پ. جەمال رەسول محەمەدئەمین*

دروستكراو، پاش نزیكه ی سه د ساڵ وێرانەیی، وڵاتێكی 
ڕووخاوه و هه ر وه ك دراوس������ێ نه وسنه كانمان ئه و ڕاستیه  
باش ده زان������ن، هه ر یه ك له  گۆش������ه ی خۆیه وه  هه وڵی 
پچڕینی به ش������ێك له  لاشه  تۆپاوه كه ی ده دات.  هه روه ك 
له  دروستكردنی عێراقدا به ریتانیا به شه  كوردستانه كه ی 
ئێم������ەی  وه ك به خش������یش لکاند به  عه ره ب������ی عێراقه وه ، 
هیوادارم ئه مه ریكا خه ونه كانمان له گۆڕ نه نێت به رانبه ر 
چه كه  ناوه كیه ك������ه ی ئێران ئه گه ر هاتووهووته كه ش������ی 

گه مه یه كی سیاسی بێت یان نا.
ئه وه ی جێگای داخه ، ده بینرێت كه  سه رباری گشت ئه م 
ده س������تكه وته  پیرۆزانه ی كه  باڵه  سه ره كیه  سیاسیه كانی 
كوردستان هه تا ئێس������تا به ده ستیان هێناوه  یان به  ده ست 
هات������وون، وه ك ئایرله ندی������ه كان س������ه ركه وتوو نه بوون له  
ڕاگرتنی ته رازووی سیاسی ناوچه كه  که   له  داعیشی 
سووننه و داعیشی ش������یعه و ئه میره کانی عه ره بستان و 
به چکه  سوڵتانه کانیان که  هه ر لایه نه ی دوای مه رامی 
خۆی کەو تووه  له  س������ه ر به رژه وه ندی ئێمه و لا یه نه کانی 
تر .  هه رچه نده ش ئاش������کرایه  که  کێشه ی کوردستان 
ژه نگاویتر و قووڵتره  له وه ی ئایر له نده ، جێگای نیگه رانیه  
ک������ه  وه ک ده بینرێت، به  به رده وامی به ش������ێكی دیاری 
توانسته کوردس������تانیه کان له  ململانێ������ی ناوخۆییدا به  
فیڕۆ ده درێت، هه رچه نده  به  فیڕۆدان وش������ه یه كی كه م 

بێت بۆ ئه و پێناسه یه .
دیسانه وه ، له م بارودۆخه  ناهه مواره دا، وه ک له  میدیاکاندا 
دەبیسترێتەوە کێشه ی هه رێم ته نیا له وه دا خۆی ده گرێته وه  
که  کێ سه رۆکی هه رێم بێت و کێ سه رۆکی هه رێم 
نه بێت.  گش������ت ئه و پلانانه ی که  مالیکی و فه تلاوی 
و شاهرستانی و ده ستوپێوه ندکانیان ماوه ی دووساڵه  به  
شێوازی جیا جیا هه وڵی تێکشکاندنی ڕیزی کوردی 
ده ده ن به  یارمه تیدانی داعش������یه  سوننه کان به  چه ک 
و ب������ه  پاره  و به  بار قورس کردن������ی هه رێم به ڕاو نانی 
یه ک ملی������ۆن و نیو هاووڵاتی که  خۆیان به رپرس������ن 
لێیان ب������ۆ داڵده دانیان له  هه رێم، به  بێ پش������تگیری و 
ڕاگرتنی به ش������ه  بووج������ه ی هه رێم له  عێ������راق له  ژێر 
پاس������اوی جۆراوجۆردا له  کاتێکدا ته نانه ت پشتگیری 
پاککردنه وه ی کۆڵانه کانی مووسڵ به رده وامه  له  ژێر 
ئاڵای داعیشی س������وونه دا نه مانتوانیوه  یه ک ده نگ 
بین له  پچڕاندنی په ته ک������ه ی ملمان.  له  كاتێكدا كه  
داعیش������ی سوننه  به  تۆقاندن كارده كه ن، داعیشی شیعه  
به  هێواش������ی و به  شێوازی جیاجیا باڵی به سه ر وڵاتاندا 

گرتووه .
یه كێك له  به ربه سته  هه ره  س������ه ره كیه كانی پێشكه وتن و 
بنیادنان������ی كۆ مه ڵگایه كی داهێنه رو پێش������كه وتوو كه  

وڵاتان������ی ڕۆژهه ڵاتی ناوه ڕاس������ت به گش������تی نییانه ، 
به س������تراوه  به  شێوازی حكومڕانی و پێوه ندی حكومه ت 
و تاك. به  ش������ێوازێكی ڕوونتر، له  وڵاتانی پێشكه وتوو، 
سه روه ریی تاك پارێزراوه و حكومه ته كانیان خزمه تگوزارن، 
به ڵام له  وڵاتانی ڕۆژهه ڵاتی ناوه ڕاست، به به رده وامی 
كار بۆ س������ه روه ری حكومه ته كان ده كرێت و س������ه روه ری 
تاك پێش������ێل ده كرێت وئه وان خزمه تگو زارن.  ئه گه ر له م 
ڕوانگه یه وه  جیاوازی به ینی سیس������تمی په رله مانتاری 
له گه ڵ سیس������تمی س������ه رۆكایه تی بكرێ������ت و ئه گه ر 
په رله مانتاران ڕاسته وخۆ له  كۆمه ڵگاوه  هەڵبژارده یان بۆ 
بكرایه،  به بێ ڕه چاوكردنی لایه نكاری، ئه وا سه رۆكی 
هه ڵبژێردراوی هه رێم له  لایه ن په رله مانه وه ، هه ڵبژارده ی 
كۆمه ڵگا ده بوو. به ڵام ئه وه ی له  كوردستان ڕووده دات، 
لایه نه  سیاسیه كان به  هه ر شێوازێك بێت، نوێنه ره كانیان 
ده خزێننه  په رله مانه وه  كه  له گه ڵ ڕێزدا بۆ پیرۆزی ئه و 
پۆسته ، هه ندێكیان له  په رله مانن هه تا پێیان بوترێت كه ی 
ده س������تیان به رز بكه نه وه  و كه ی ده ستیان به رز نه كه نه وه .  
هه ندێكیان به بێ هیچ چالاكیه كی به رچاو، خوله كه ی 
خۆیان به سه ر ده به ن.  بۆ ئه م هۆیانه ش، له و بژارده یه دا 
كه  س������ه رۆكی هه رێم ڕاسته وخۆ له  كۆمه ڵگاوه  ده نگی 
بۆ بدرێت، باش������تر نوێنه ری كۆمه ڵگا ده بێت. ته نانه ت 
به ده س������تهێنانی ده نگی كۆمه ڵگا زۆر گرانتر ده بێت له  

به ده ستهێنانی ده نگی دروستكراو بۆ پارله مانتارێك.
مێژوو زۆر ده وڵه مه نده  له  نمونه ی ئه نجامی ململانێی 
ناوخۆی������ی و هه رگیز له  ماڵوێرانی زیاتر هیچی كه ی 
ئه نج������ام نه بووه .  ل������ه  ڕاپۆرتێكدا كه  ل������ه م ڕۆژانه دا 
خوێندمه وه ، خانمه  پرۆفیس������ۆرێكی سودانی هێنده  له  
ململانێی لایه نه  سیاسیه كانی وڵاته كه ی بێ هیوا بووه ، 
به  ئاشكرا پێش������نیاری گه ڕانه وه ی ئیستیعمار ده كات 
بۆ به ڕێوه بردنی وڵاته كه یان. هه رچه نده  س������یناریۆیه كی 
ل������ه و بابه ته  له وانه یه  زۆر ب������اش و نزیك بێت بۆ عێراق 
به ڵام هیوادارم كوردس������تان خۆی له وه  به  دووربگرێت به  

پاراستنی یه كڕیزی له  كێشه  نیشتمانیه كاندا .
با كوردستان توانسته  زانستی و دیپلۆماسیه كانی بەگه ڕ 
بخات له  هێنانه كایه ی سیستمێكی حكومڕانیی گشتگیر 
و سه روه ری تاك و كۆمه ڵگا و سه رله نوێ بنیادنانه وه ی 
پ������ه روه ردەو خوێندنی باڵا و له  یه ك جیاكردنه وه ی ئایین 
و حوكمڕانی و ئابووریه كی هه مه لایه نەو گرنگی بدات 
به  بواره كانی پێتروكیمیاوی و پیشه سازیه  كشتوكاڵیه كان 

وه ك سه ر لیستی پیشه سازییه كی دیكه . 

داعیشیسوننهبهتۆقاندن
كاردهكهن،داعیشیشیعهبه
هێواشیوبهشێوازیجیاجیا
باڵیبهسهروڵاتانداگرتووه

کێشهیکوردستانژهنگاویتر
وقووڵترهلهوهیئایرلهنده،

جێگاینیگهرانیهکه
وهکدهبینرێت،به

بهردهوامیبهشێكیدیاری
توانستهکوردستانیهکانله
ململانێیناوخۆییدابهفیڕۆ

دهدرێت

* راوێ������ژكار ل������ە وەزارەتی پلاندانان������ی حكومەتی هەرێمی 
كوردستان



ژمارە )1033(  282015/7/6

ـی
ـــ
ـاس
ـــ
سی

گەندەڵیی حكومەتی عێراق 
گەیشتۆتە ئاستێك هەڕەشە بۆ 

سەر ئایندەی نەوەكانی داهاتووش 
دروست دەكات

سەرۆك كۆماری عێراق 5937 پاسەوانی هەیە واتا بارتەقای )8( 
فەوج دەبن، كە تێچووی هەر فەوجێك زیاتر لە )3( ترلیۆن دینارە

بڕی 250 ملیۆن دینار بۆ خوانی بەربانگی كاربەدەستانی حكومەت و 
پەرلەمان تەنیا لە یەك رۆژدا خەرجكراوە، ئەو خوانە بەربانگەی 
كە بەرپرسانی حكوومی و پەرلەمان ئامادەی بوون، ئەوان لەسەر 
حیسابی دەوڵەت ئەو بڕە پارەیەیان تەنیا بۆ یەك رۆژی مانگی 

رەمەزان بە تاڵان بردووە

دەگات كە دەگاتە ئاس������تی نەخۆشییە ترسناكەكانی وەك 
ش������ێرپەنجە. كاریگەریی ئەم دیاردەی گەندەڵییە لایەنی 
سیاس������ی و ئیداریش������ی لە عێراق گرتۆتەوە كە تەنانەت 
شكس������تی بە بەرنامەی یەكێتیی ئەوروپاش هێناوە كاتێ 
دەركەوت كە بڕی 17 ملیۆن دۆلار لە س������اڵی 2013 بۆ 
بواری پەروەردە و خوێندن تەرخانكراوە، كەچی هیچی لێ 

خەرج نەكراوە!
دۆس������ێكانی گەندەڵ������ی هەمەجۆر و فرەچەش������نن كە لە 
ئێستادا زۆربەیان خراونەتە بەردەم دادگاوە، لەوانەش دزینی 
پارەی حكومەت لەلایەن گەورە بەرپرس������ان و فرتوفێڵ و 
س������اختەكاری لە گرێبەس������ت و مامەڵەی بازرگانی، تا 
ئێس������تاش هیچ لەو دۆسێیانە یەكلایی نەكراونەتەوە، بەڵام 
لە بەرامبەردا هاووڵاتییەكی س������ڤیلی بێ پش������ت و پەنا 
یاسا و رێس������اكانی بەسەردا جێبەجێ دەكرێ. ئەوانەی لە 
دەستەی دەستپاكیدان دان بەوەدا دەنێن كە زۆربەی ئەوانەی 

لە گەندەڵییەوە گلاون بەرپرس و خاوەن دەسەڵاتن.
 بەڵگەی هەمەجۆر و داوای یاسایی یەكلایی نەبۆتەوە

دەس������تەی دەس������تپاكی داوا ل������ە پش������كێنەری وەزارەتی 
پ������ەروەدە دەكات كە بەراییەكانی پ������ەڕاوی لێكۆڵینەوەی 
نۆژەنكردن������ەوەی قوتابخانەكانی ب������ۆ بنێرێت، بە پێی ئەو 
پڕۆژەی������ەی كە پێشكەش������ی وەزارەت������ی ئاوەدانكردنەوەی 
عێراق������ی كردووە لە چوارچێوەی پلان������ی نۆژەنكردنەوەی 
قوتابخانەكان، لە هەمان كاتدا سەرۆكی بانكی دارولسەلام 
لە بەغدا رایگەیاندووە كە لە چەند پڕۆژەی خەیاڵیدا 250 
ملیۆن دۆلار دیار نەم������اوە و دزراوە، لە كاتێكدا كە بڕی 
250 ملی������ۆن دینار بۆ خوانی بەربانگی كاربەدەس������تانی 
حكوم������ەت و پەرلەمان تەنیا لە ی������ەك رۆژدا خەرجكراوە، 
ئەو خوانە بەربانگەی كە بەرپرسانی حكوومی و پەرلەمان 
ئامادەی بوون و ئەوان لەس������ەر حیس������ابی دەوڵەت ئەو بڕە 
پارەی������ان تەنیا بۆ یەك رۆژی مانگ������ی رەمەزان بە تاڵان 

بردووە!
ئەمە وێڕای 750 چەكداری )بن دیوار( كە پاس������ەوانی 
گەورە بەرپرسێكی س������وپای عێراقییە كە مانگانە كۆی 

مووچەیان 750 ملیۆن دینارە.
 پوختەیەكی دۆسێكانی كەڵەكەبووی گەندەڵی

پەرلەمانتار ئەحمەد چەلەبی بە دەس������تەی دەس������تپاكی 
راگەیاندووە كە وەزیری كش������توكاڵ و بریكاری ئیداری و 
دارایی تێوەگلاون لە هاوردەكردنی فڕۆكەی كش������توكاڵی 
لە كۆمپانیایەكی فەڕەنس������ی كە ل������ە ئەفریقا كاردەكات، 
بەڵام لەگەڵ ئەو مواس������ەفاتانە نەگونج������اوە كە بۆ ئەو 
ج������ۆرە فڕۆكە و ئیش و كارەكانیان پێویس������تە. س������ەرۆك 
كۆم������اری عێراق 5937 پاس������ەوانی هەیە واتا بارتەقای 
)8( فەوج دەب������ن، كە تێچووی ه������ەر فەوجێك زیاتر لە 
)3( ترلی������ۆن دینارە. لە كاتێك������دا كە لەهەر پۆلیس، یان 

وەنەبێ دی������اردەی گەندەڵی لە عێ������راق حاڵەتێكی جودا 
و س������ەمەرە بێت، بەڵك������و بۆتە دیاردەیەكی چەس������پاو و 
بەردەوامی رۆژانەی حكومەت و دەزگاكانی، بەتایبەتیش 
كە دەسەڵاتداران و س������ەركردەكانی ئەو وڵاتە زیاتر تێوەی 
گلاون، تەنان������ەت بە ب������ەراورد لەگ������ەڵ دەوڵەتانی دیكە 
ش������ێواز و رێچك������ە و هۆكارەكانی زۆر جی������اوازە، ئەوەی 
زیاتر عێراق لە وڵاتانی دیكە جیادەكاتەوە، ئەوەیە كە ئەو 
گەندەڵییە هەموو بوارەكانی سیاس������ی، ئەمنی، ئیداری، 
پەروەردەیی، بازرگانی و پیشەسازی و .. تاد گرتۆتەوە. 
لەبەرامبەردا هەموو لایەك دان بە بوونی ئەو گەندەڵییانەدا 
دەنێن و دامەزراوە و رێكخ������راوە حكومییەكانیش بەردەوام 
یەكت������ر تۆمەتبار دەك������ەن. لەكاتێكدا میللەت بە دەس������ت 
كاریگەرییەكانی تایفەگەری و هەرەس������هێنانی رەوش������ی 
ئاب������ووری و قوربانیدانی بەردەوام ل������ە ئاكامی ململانێ 
و كردەوەكان������ی توندوتیژی دەناڵێن������ن، بەبێ ئەوەی هیچ 

چارەسەرێك بۆ ئەو كێشانە بدۆزرێتەوە. 
 تەشەنەكردنی گەندەڵی بەردەوامە و

 هەڕەشە لە دەستكەوتەكان دەكات
كێش������ەی بڵاوبوونەوەی دۆس������ێكانی گەندەڵی لە عێراق 
ل������ە ئەنجامی گوێڕایەڵ نەبوون ب������ۆ بنەما توندوتۆڵەكان 
و ل������ێ نەپێچان������ەوە و بەدوادانەچوون و ناڕاس������تگۆیی و 
ناپڕۆفیشناڵییەت بۆ دۆس������ێكان هێشتا هەر بەردەوامە و 
هەموو كایەكانی وڵات������ی گرتۆتەوە. لەوانە بنیادنانەوەی 
ژێرخ������ان كە پێویس������تی بە چەندین ملی������ۆن دۆلار هەیە، 
هەروەها گەڕاندنەوەی سیاس������ەتی بازرگانی و پرۆسەی 
ه������اوردە و هەناردە و كاروباری تەندروس������تی و پەروەردە، 
ل������ە چوارچێوەی كەلتوورێكی نزمی بەكاربردن كە رۆژانە 
لەگەڵ بەرزبوونەوەی توانای كڕینی سەرجەم هاووڵاتیانی 
عێ������راق فراوانتر دەبێت. لە پاڵ ئەمەش������دا دەبینین س������ێ 
دەوڵ������ەت، ئابووریی عێراقیان قۆرخك������ردووە كە بریتین لە 
ئێران و توركیا و چین، هەم������وو كاڵاكانی ئەو وڵاتانەش 
هیچ چاودێری و سانس������ۆرێكیان لەسەر نییە و ئابووریی 

عێراقیان پێ راست نابێتەوە.
 دانپێدانی فەرمی

هەم������وو لایەنە حكوومی و پەرلەمانی و بازرگانییەكان و 
گش������ت توێژ و چینەكانی كۆمەڵگ������ەش دان بەوەدا دەنێن 
كە گەندەڵی هەموو جومگە و كایەكانی عێراقی تەنیوە، 
بازاڕیش تەنیا بۆ چەند بەرهەمێكی خراپ و لاساییكەرەوە 
و قەڵپ قۆرخكراوە كە كارگەكانی چین و توركیا و ئێران 
بە كۆمەڵ دەیخەنە بازاڕەوە لە چوارچێوەی نەبوونی یاسا 
و رێس������ای بازرگانی كە مافی بەكارب������ەر زامن بكات، 
هەر ئەمەش������ە كە بۆتە هۆی گەیاندنی زیانێكی زۆر بە 
ئابووریی وڵات كە بە بلیۆنەه������ا دۆلار مەزەندە دەكرێت. 
ئەمە س������ەرباری ئەو زیانە تەندروستییانەی بە خەڵكەكە 

غدا
بە

ــ 
ن 

وڵا
 گ

تی
ۆر

راپ

بڵاوبوونەوەی دۆسێكانی 
گەندەڵی لە عێراق لە ئەنجامی 
گوێڕایەڵ نەبوون بۆ بنەما 
توندوتۆڵەكان و لێ نەپێچانەوە 
و بەدوادانەچوون و ناڕاستگۆیی 
و ناپڕۆفیشناڵییەت بۆ دۆسێكان 
هێشتا هەر بەردەوامە و هەموو 
كایەكانی وڵاتی گرتۆتەوە

بە پێی ئەو بەڵگەنامانەی 
دەست لایەنەكانی چاودێریی 
دارایی كەوتوون لە مەڵبەندی 
هەواڵگریی نیشتمانییەوە،343 
فەرمانبەر و خانەنشینكراو 
كە هاوكاریی داعش دەكەن بە 
شێوەیەكی رێك و پێك مانگانە 
مووچەكانیان لە حكومەتی 
عێراقی وەردەگرن

سەربازێكی مووچەخۆری حكومەت مانگانە 125 هەزار 
دینار دەبڕدرێت بە بیانووی دابینكردنی خۆراكی رۆژانە. 
لەلایەكی دیكەوە 200 هەزار تەن یۆریا و 50 هەزار تەن 
س������ۆیای پیسبوو بە تیشك لە لایەن وەزارەتی كشتوكاڵەوە 
لە دەوڵەت������ی قەت������ەڕەوە هاوردەكراوەن، بەڵام تا ئێس������تا 
لێكۆڵینەوەی تەواونەكراوە لەوەی كە ئایا ئەم پیس������بوونە 
بە هۆی نەزانین، یان گەندەڵی، یاخود بەئەنقەس������ت بووە، 
ئەو ماددانەی باس������مانكردوون ل������ە چاندنی بەروبوومی 
كش������توكاڵدا بەكاردەهێندرێن، ئای������ا هاووڵاتیان گوناهیان 
چییە ئەگەر بە هۆی بەكارهێنانی ئەو ماددە ژەهراوییانە 
لە كش������توكاڵدا بەرهەمی خ������راپ و ژەهراوی بخۆن و لە 
ئاكامدا دووچاری ش������ێرپەنجە و جۆرەها نەخۆشی دیكە 

ببن.
 كارەساتەكە بەردەوامە و گەلیش هەر پێوەی دەناڵێت

دیمەنێك������ی دیكەی تراژی������دی لەوەدایە كە بە س������ەدان 
كەس لە نۆرەی نەخۆش������خانەكاندا دەوەستن بۆ وەرگرتنی 
چارەس������ەر و داودەرمان لە كاتێكدا كە پلەكانی گەرما لە 
س������ەرووی 46ی سەدیدایە، بەڵام لەوەش كارەساتتر ئەوەیە 
كە لەس������ایەی دەس������تگرتن بە خەرجییەكانەوە دەبینین كە 
پەرلەمانی عێ������راق بەمە پابەند نابێت و لەگەڵ مەینەتی 
و كێش������ەو چەرمەسەریی گەلدا نییە، كاتێ دەبینین بڕیار 
دەدات بڕی 50 ملیۆن دۆلار بۆ نۆژەنكردنەوەی بینایەی 
پەرلەمان خەرج بكات، وەك بڵێی پەرلەمانتاران لە سەرجادە 
دانیش������تبن! چاوەڕیی ئەوە ناكەن ك������ە ئەم قەیرانە داراییە 
كۆتایی بێت ئینجا ئەگەر پێویست بوو ئەو نۆژەنكردنەوەیە 

ئەنجام بدرێت.
 بەڵگەنامە فەرمییەكان

پەرلەمانت������ار ئەحمەد چەلەب������ی بەڵگەنامەیەكی فەرمی 
بۆ لایەنەكان������ی چاودێری ناردووە، تێیدا باس لەوە دەكات 
ك������ە باڵیۆزخانەی عێراق لە پۆڵەن������دا مانگانە 20 هەزار 
دۆلار بە بیانووی كرێ خەرجدەكات، لە كاتێكدا بینایەكی 
تایبەت و بەتاڵ هەیە بۆ باڵیۆزخانەكە كە موڵكی خودی 
عێراقە، هەروەها چەندین كەس لە خزمانی بەرپرس������ان و 
سیاسەتوانان دامەزراون، لەوانە كوڕێكی حەسەن ئەلسنێد 
لە باڵیۆزخانەی عێراق لە فەڕەنس������ا و كوڕێكی دیكەشی 
ل������ە باڵیۆزخانەی عێراق لە كوێت، ه������اوكات دەبینین كە 
خوزەیر ئەلخوزاعی جێگری پێش������ووی سەرۆك كۆمار بۆ 
چوونە عومرە لەگەڵ هاوس������ەرەكەی فڕۆكەیەكی تایبەت 

لە سعودیە بەكرێ دەگرێت! 
 مووچەی تیرۆریستانی داعش 
راستەوخۆ لە حكومەتی عێراقەوە!

لیس������تێك بە ناوی 343 فەرمانبەر و خانەنش������ینكراو كە 
هاوكاریی داعش دەكەن بڵاوكراوەتەوە كە بە ش������ێوەیەكی 
رێك و پێك مانگانە مووچەكانیان لە حكومەتی عێراقەوە 

وەردەگرن، ئەو بەڵگەنامانەی دەست لایەنەكانی چاودێریی 
دارایی كەوتوون لە مەڵبەندی هەواڵگریی نیش������تمانییەوە 
دەیس������ەلمێنن كە ئەو لیس������تە ناوە لە ریزی داعشدان، یان 
هاوكاریان������ن، كەچی مووچەكانیش������یان وەردەگرن، كۆپی 
ئەم بەڵگەنامانەش دراوەتە نووس������ینگەی حەیدەر عەبادی 

سەرۆكی ئەنجومەنی وەزیران. 
 لە كۆتاییدا. چارە چییە؟

ئ������ەم نموون������ە بچووك و س������ادانە رەنگدانەوەی دۆس������ێی 
فرەجۆرەكان������ی گەندەڵین ل������ە عێراقدا، ل������ە كاتێكدا كە 
لێكۆڵینەوە لەم دۆس������ێیانە، یان سس������تە، یان هەر ناكرێت 
و گوێی پ������ێ نادرێت. ئەم وڵاتە لە جیاتی ئاوڕدانەوە لە 
ژێرخانی داتەپیو و هەرەس������هێنانی بنیادنان و ئابووری و 
ئاوەدانكردنەوە، س������امانەكەی بەهەدەر و تاڵان دەبرێت، لە 
كاتێكدا گەل پێویس������تی بە بنیادنانەوە و نۆژەنكردنەوەی 
س������ەدان قوتابخان������ە و نەخۆش������خانەیە ك������ە پێویس������تی 

رۆژانەیانە. 
لە وڵاتانی جیهان تەكنەلۆژیا و پێش������كەوتن لە خزمەتی 
هاووڵاتیان و كۆمەڵگەكاندای������ە و رەوش گوزەرانیان باش 
دەكرێت و ژیانێكی بەختەوەر و پڕ لە دەستكەوت و داهێنانیان 
بۆ دابین دەكرێت، كەچی لە عێراقدا قۆرخكردنی پێگە و 
پۆستە باڵاكان بەمەبەستی دەستكەوتنی پارە و سامانێكی 
زۆر لەس������ەر حیسابی هاووڵاتیانی س������ڤیل و سادە، بووتە 
ئەمری واقیع. بە پێی راپۆرتێكی رێكخراوی شەفافییەتی 
نێودەوڵەتیش، عێراق لە ساڵی 2014 بە دووەم دەوڵەت دێت 

دوای سۆماڵ لە رووی گەندەڵی دارایی و ئیدارییەوە.

سەرفكردنی 250 ملیۆن دینار بۆ خوانێكی بەربانگ

200 هەزار تەن یۆریا و 50 
هەزار تەن سۆیای پیسبوو 

بە تیشك لە لایەن وەزارەتی 
كشتوكاڵەوە لە دەوڵەتی 

قەتەرەوە هاوردەكراون

پڕۆفیسۆر ئانا گیفمان  
پسپۆڕ لە پرسی تیرۆر و ئایدیۆلۆژیەتی رادیكاڵی بۆ گوڵان:

ئەگەر كوردستان دەوڵەت رابگەیەنێت وەك 
ئەندامێكی گرنگی هاوپەیمانیی نێودەوڵەتی 

دژی تیرۆر جێگەی خۆی دەگرێت

كوشتنی 200 هاووڵاتی سیڤیل و بێتاوان لە كۆبانێ ئەوەمان 
پێدەڵێت ئێمە لەگەڵ فیكرێكی خۆسەپێنی تۆتالیتار دەجەنگین

پڕۆفیس������ۆر ئانا گیفمان ئوستادی مێژووی سیاسییە لە زانكۆی بۆس������تن و تایبەتمەندە لە پرسی ئایدیۆلۆژیەتی 
رادیكاڵی و ئایدیۆلۆژیەتی تیرۆریس������تی، تێزی دكتۆراكەشی ساڵی 1990 بە ناوی )پارتە سیاسییەكان و شۆڕشی 
تیرۆریزم لە روس������یا( پێشكەشی زانكۆی هارڤاردی كردووە. بۆ قسەكردن لەس������ەر چۆنیەتی دروستبوونی دەوڵەتی 
تیرۆریس������تی خەلافەتی ئیسلامی داعش لە رۆژهەڵاتی ناوەڕاست كە مەترسییەكانی زۆر لە دەوڵەتی نازی زیاترە، 

ئەم وتووێژەمان لەگەڵ خاتوو ئانا سازدا و بەمجۆرە وەڵامی پرسیارەكانی گوڵانی دایەوە.

* ئەوەی ئاش������كرایە ئەوەیە كە هۆكاری س������ەرەكی لە 
دواكەوتوویی و گەشەنەكردنی رۆژهەڵاتی ناوەڕاست بۆ 
نەبوونی ئازادی و كرانەوەی دیموكراسی دەگەڕێتەوە. 
بەڵام لەگەڵ بەرپابوونی شۆڕشەكانی بەهاری عەرەبی 
و سەرهەڵدانی ئازادیدا، ئەوا گەلانی ئەم وڵاتانەش بە 
گەرمی پێشوازییان لە بیرۆكەی توندڕەوەی ئیسلامی 
ك������رد و لە هەمان كاتدا دەوڵەتی ئیس������لامی داعش بە 
ش������ێوەیەك پێشێلكاری كردووە لە ناوچەكەدا كە مەحاڵە 
جارێكی دیكە ئەم ناوچەیە بگەڕێتەوە بۆ دۆخی پێش 
دروستبوونی داعش، ئێوە هۆكاری سەرەكیی پشێوی لە 

رۆژهەڵاتی ناوەڕاست لە چیدا دەبینن؟ 
- نابێت شۆڕش یەكسان بكرێت بە سەرهەڵدانی ئازادی. بە 
زۆری – بەتایبەتی لە قۆناغەكانی سەرەتادا- شۆڕشەكان 
هاوش������ان دەبن بە سەرهەڵدانی پش������ێوی و توندوتیژی. 
دەكرێت ئازادی و دیموكراس������ی دروشمی شۆڕشگێڕی 
جەم������اوەری بن، بەڵام ئەمە بەو مانای������ە نایەت كە ئەو 
س������ەركردە ڕادیكاڵانەی ئەو دروش������مانە بەكار دەهێنن، 
پەرۆش������ییەكی گەرم و گوڕیان هەیە بۆ دەستەبەركردنی 
مافە بنەڕەتییەكان������ی مرۆڤ بۆ خەڵكەكەیان. ئامانجە 
سەرەكییەكە بریتییە لە تێكشكاندن و تێپەڕاندنی سیستمە 
كۆنەكە، واتە ئەو ڕابردووەی مایەی ڕق لێبوونەوەیە. بۆ 
ئەنجامدانی ئەم كارەش، سەركردە شۆڕشگێڕەكان ئامادەن 
بە ملیۆنەها كەس دووچاری ناسەقامگیریی سیاسی و 
كۆمەڵایەتی و تەنانەت پش������ێوی و دڵڕەقییەكی بەردەوام 
بكەنەوە. ئەو كەسانەش������ی كە یەكەمجار دەبنە قوربانی، 
ئەو كەس������انەن كە س������ەركردەكان بانگەشەی ئەوە دەكەن، 

گوایە رزگاریان كردوون. 
مەحاڵ������ە بتوانین ئ������ەوەش یەكلا بكەین������ەوە كە تا چ 
ڕاددەیەك خەڵكی بە گەرمی پێش������وازی لە بیرۆكەی 
ئیس������لامی توندڕەو دەكەن. توندڕەوەكان بانگەش������ەی 
ئەوە دەكەن كە خەڵكی پش������تیوانییان لێ دەكەن، بەڵام 
ڕاس������تییەكە ئەوەیە كە ئێمە هی������چ بیرۆكەیەمان نییە 
لەبارەی ئەوەی بەڕاس������تی ملیۆنەها موس������ڵمان چۆن 
بیر دەكەنەوە. دوای ئەوەی »ئازادی«یان تاقیكردەوە، 
ئومێد دەكەن بگەڕێنەوە بۆ ئەو بارودۆخە باشەی پێشوو 
كە لە س������ایەی دیكتاتۆرییە كۆنەك������ەدا لە ئارادا بوو، 
كە ئارامی دابین دەكرد. میس������رییەكان كە لە س������اڵی 
2011دا حوكمڕانیی سەربازیی حوسنی موبارەك -یان 
ڕووخاند، س������اڵێك دوای ئەوە محەم������ەد مورس -یان 
هەڵبژارد كە س������ەر بە ئیخوان موسلمین بوو، جارێكی 
دیكە رژێمی س������ەربازییان هێنایەوە س������ەر دەسەڵات لە 
ساڵی 2013دا. لە سایەی دەوڵەتی ئیسلامیشدا هیچ 
كەس������ێك بوێری ئەوە ناكا هەستی سیاسیی ڕاستەقینە 

دەربڕێ������ت. لە هەر حاڵەتێكدا بێ������ت، ئەوە گرنگ نییە 
كە خەڵكی چ خواس������تێكیان هەی������ە، لەبەر ئەوەی لە 
سایەی رژێمە خۆسەپێنەكاندا »دەمارگیرەكان خاوەنی 
خەڵكەكەن«، بە پێی وتە بەناوبانگەكەی د. ئیمانویڵ 
تانای: دەمارگیرەكان تەقینەوە دەكەن و سەر دەپەڕێنن 
و خەڵك دەكوژن و كوشتن لەسەر شەرەف ئەنجام دەدەن، 
زۆرینەی ژێر سایەی حوكمڕانیی ئەوانیش كەسانێكی 
ترس������ێندراو و قابیلی فەرامۆش كردنن. ئەو پش������ێوییە 
بەردەوامەی باڵی كێشاوە بەسەر رۆژهەڵاتی ناوەڕاستدا 
ئەو بارودۆخە گشتییە دوپات دەكاتەوە كە لە ئارادایە. 
بە دڵنیاییەوە سیاس������ەتی زیانبەخش������ی ئەمەریكا لە 
ناوچەكدا رۆڵی هەبووە لە لێكترازانی رژێمە سیاسییە 
تەقلیدییەكاندا. هەرچۆنێك بێت شۆڕشەكانی بەهاری 
عەرەب������ی لە عێراقی دوای س������ەددام حوس������ێن ڕوویان 
نەدا، ئ������ەو عێراقەی دووچاری كاول������كاری ببۆوە بە 
هۆی ش������ەڕەوە. هەروەها بایەخدانی خەمس������اردانەی 
ئەمەریكا-ش بە س������ووریا ئ������ەو داگیركارییانەمان بۆ 
ڕوون ناكەن������ەوە كە دەوڵەتی ئیس������لامی توانیویەتی لە 
ماوەی ساڵێكی بوونیدا بەدەستیان بهێنێت. ئەوەی لێرەدا 
گرنگت������رە ئەوەیە كە داعش ئەو بۆش������اییە گەورەیەی 
دەس������ەڵات ئیس������تیغلال دەكات كە بەه������ۆی ناكۆكییە 
خێڵەكی و ئایین������ی و ئیتنییەكانەوە لە وڵاتە عەرەبییە 

جیاوازەكاندا هاتوونەتە ئاراوە. 
ئەو پش������ێوی و توندوتیژیەی لە رۆژهەڵاتی ناوەڕاست 
لە ئارادایە هەمان رێچكەی پرۆسە شۆڕشگێڕییەكانی 
گرتۆتەب������ەر، ك������ە لە ماوەی س������ەدەی ڕاب������ردوودا لە 
سەرتاس������ەری جیهاندا ڕوویان داوە. كەواتە ئێستا نۆرە 
گەیشتۆتە سەر عەرەبەكان. بەڵام كارێكی ژیرانە دەبێت 
ئەگەر ئەزموون������ی تاڵی خۆمان لەگ������ەڵ توندڕەوی 
ئۆسولگەرایی ئایدیۆلۆژیدا فەرامۆش نەكەین. ئەگەر 
ئاوڕ بۆ ڕابردوو بدەینەوە، لە زۆرێك لەو پرسانە تێدەگەین 

كە لە ئێستادا تەڵخ و ناڕونن لامان. 
* بەهۆی پێداگیریی رۆژئاوا بەگش������تی و ئەمەریكا 
بەتایبەتی لەس������ەر نەخش������ەی رۆژهەڵاتی ناوەڕاست، 
كێشەكان رۆژ بە رۆژ ئالۆزتر دەبن، هەروەها داعشیش 
زیات������ر و زیاتر بەهێ������ز و گەورەتر دەبێت. پرس������یارەكە 
ئەوەیە ئەگ������ەر هاوپەیمانێتی نێودەوڵەتی دژ بە داعش 
بەم ش������ێوەیە مامەڵە لەگەڵ داعش������دا بكات، ئایا چ 

ئایندەیەك چاوەڕێی رۆژهەڵاتی ناوەڕاست دەكات؟
-ل������ە ماوەی س������ەد س������اڵی ڕاب������ردوودا چەندین جار 
ڕوویداوە كە لە كاتی گرتنەدەس������تی دەسەڵاتدا گرووپە 
تیرۆریس������تیەكان، یان رادیكاڵ������ەكان هەوڵی بنیادنانی 
دەوڵەتیان دابێت. كەواتە داعش كار و كردەوەیەكی نوێ 

داعش نوێترین فۆرمی 
تۆتالیتاریزمە، كە ئەمە 

جێی نەفرەتی تەواوی سەدەی 
رابڕدوو بووە. یەكەم قوربانی 
هەر دەوڵەتێكی تۆتالیتاریش 
بریتییە لە هاووڵاتییەكانی. 

واتە پێش ئەوەی توندڕەوەكان 
ئایدیۆلۆژیای خۆیان بگەیەننە 

خەڵكانی دیكە، هەڵدەستن 
بە تۆقاندن و بە كۆیلەكردنی 

خەڵكانی خۆیان

پێویستە پیرۆزبایی لە كورد 
بكرێت لەبەر ئەو هەوڵ و 
كۆششە جێگیرەیان لە دژی 

داعش. ئەوان لە هەر هێزێكی 
دیكەی ناوچەكە سەركەوتووتر 

بوون

ئەنج������ام نادات. جار لە دوای ج������ار رادیكاڵەكان كار و 
كۆشش������یان كردووە بۆ گرتنەدەستی جڵەوی دەسەڵات 
و پیادەكردنی ئەزموونە تیرۆریستییە نهێنییەكەیان لەو 
ناوچەیەدا كە كۆنتڕۆڵی������ان كردووە. ئەوان ئەو خاكەی 
دەس������تیان بەس������ەردا گرتووە، كردوویانەتە دەستپێكێك 
ب������ۆ فراوانخوازییەك������ی بێوچ������ان ب������ە گوێ������رەی ئەو 
ئایدیۆلۆژیایەی هەیانبووە- ئیدی كۆمۆنیس������ی بێت، 
ی������ان نازی، یاخود جیهادی-، بەڵام وەك یەك هەڵگری 
پەیامێك بوون و كەس������انێكی جیهانی و گلۆباڵ بوون 
و ئامانجی������ان داگیركردنی جیهان ب������ووە. گرنگە لەم 
خاڵەدا ڕوون بین، داعشیش بە چەشنی رادیكاڵەكانی 
دیكە كە هەوڵی بەدەستهێنانی دەسەڵاتیان داوە، داعش 
هەوڵی بنیادنانی دامەزراوەیەكی سیاس������ی و خۆسەپێن 
دەدات، كە تێیدا دەوڵ������ەت كۆنتڕۆڵی هاووڵاتییەكانی 
بكات و بۆ مەبەستەكانی خۆی بەكاریان بهێنێت. واتە 
ئەو هاووڵاتییانەی كە ئایدیۆلۆژیای حوكمڕان پەسەند 
ناكەن، بە تەواوی ریش������ەكێش بكرێن و وەك دوژمنانی 
گەل ناوزەدیان بكەن، هەروەه������ا ئەوانەی بە ڕەچەلەك 
دوژمنن، یاخود لادەرە ئایینییەكان. بەشێكی گەورەی 
ئەو ناوچانەی عێراق و س������ووریا كە كراونەتە بەشێك لە 
خەلافەتەكە دەبنە بناغەیەكی جوگرافی بۆ دەوڵەتێكی 

خۆسەپێنی نوێ لە رۆژهەڵاتی ناوەڕاستدا. 
* ل������ە یەك������ەم س������اڵیادی دامەزراندن������ی خەلافەتی 
ئیسلامی لەلایەن داعشەوە، چەندین كاری تیرۆریستی 
مەترس������یداریان ئەنجام دا لە تونس و فەرەنسا و كوەیت 
و س������ۆماڵ. بە بۆچوونی ئێوە، ئایا داعش بەو تاوانە 
گەورانەی چ پەیامێك بۆ كۆمەڵگەكانی رۆژهەڵاتی 

ناوەڕاست و وڵاتانی رۆژئاوا دەنێرێت؟ 
- فەڕەنس������ا بۆت������ە یەكێك لە ئامانج������ە خوازراوەكانی 
جیهادییەكان لە ئەوروپادا، تونس لەس������ەر ئەوە سزا درا 
ك������ە پێوەندییەكی ئابووری باش������ی هەیە لەگەڵ »بێ 
باوەڕەكان«دا، هێرشكردنە سەر مزگەوتی شیعەكانیش 
لە كوەیت بەش������ێكە لە ش������ەڕێكی سەرتاسەریی داعش 
لەگەڵ ڕكابەرە ئایینییە س������ەرەكییەكەیدا. هەرچۆنێك 
بێت، ئەو هێرشانەی بە هەماهەنگی لە 26ی حوزەیران 
ڕوویان دا و داعش بەرپرسیارێتیەكەی لە ئەستۆ گرت، 
پەیامێكی هاوبەش لەخ������ۆ دەگرن. پەیامەكەی داعش  

دوو لایەنی هەبوو:
» ئێم������ە لە هەوڵی ئەوەداین لەس������ەر ئاس������تی جیهان 
باڵادەست بین، هەروەها ئێمە توانای ئەوەمان هەیە لە هەر 

شوێنێكی ئەم جیهانە گوزری خۆمان بسرەوێنین«. 
بە چەشنی كۆمۆنیستەكان، كە ئامانجیان »شۆڕشی 
جیهانی« ب������وو. هەروەها بە چەش������نی نازییەكان كە 

هەوڵ������ی زیندووكردنەوەی »رایخی هەزارە س������اڵەیان« 
دەدا، ئێس������تاش داعش دەیەوێت ببێت������ە خەلافەتێكی 
جیهان������ی و ئامانجەكانیش������ی بە ڕێگە و ش������ێوازی 
جۆراوجۆر تۆكمە دەكات. بەپێی رۆژنامەی تەلەگراف 
)لە 29ی حوزەیرانی 2015( داعش ڕایگەیاندووە كە 
دەست دەكات بە دروستكردنی دراوی خۆی بۆ ئەوەی 
خۆی لە »سیستمی ئابووری جیهانی شەیتانی ڕزگار 
بكات«. ڕوویەكی ئەم دراوە زێڕە نەخش������ەی جیهانی 
لەس������ەرە – ئەو ناوچەیەی وێنا ك������راوە كە » دیناری 

ئیسلامی« تێدا بەكار بێت. 
* هەفت������ەی ڕاب������ردوو ژمارەیەك لە تیرۆریس������تانی 
داع������ش دزەیان كردە ناو كۆبان������ێ و كۆمەڵكوژییەكی 
خوێناوی������ان ئەنجام دا كە تێیدا 200 كەس������ی مەدەنی 
و هاووڵاتی بێتاوانیان كوش������ت. چەند بۆچوونێك هەن 
پێیانوایە بەرپرس������یارێتییەكە دەكەوێتە ئەستۆی توركیا 
كە هاوكاری داعشی كردووە. بە تێڕوانینی ئێوە، ئەگەر 
وڵاتانێك هەبن یارمەتی داعش بدەن، ئایا چارەنووسی 

بەرەی دژ بە داعش چی دەبێت؟ 

پێناچێت لە ئایندەیەكی زۆر 
نزیكدا داعش تێكبشكێندرێت، 
لە ئێستادا دەبێت وا لە 
مەسەلەكە بڕوانین كە 
دابەشبوونی عێراق بڕاوەتەوە. 
بە پێی سەرچاوەیەكی ئاگادار، 
عێراقییەكان ئەدایەكی زۆر 
خراپیان هەیە لە ئاست داعش 
لەبەر ئەوەی توانایەكی كەمیان 
هەیە بۆ تێگەیشتن لە بیرۆكەی 
بەرگریكردن لە دەوڵەتەكەیان

ئەوەی مایەی نیگەرانییەكی 
زۆرە، ئەوەیە كە ئەوانەی 
بانگەشەی ئەوە دەكەن شەڕ لە 
دژی دەوڵ تی ئیسلامی دەكەن، 
زۆر دوورن لەوەی دەست بدەنە 
كۆششی جددی بۆ ڕاگرتنی ئەو 
كاولكارییەی لە رۆژهەڵاتی 
ناوەڕاستدا دەگوزەرێت

تۆتالیتارەكان كەسانێك 
دەچەوسێننەوە نەك لەبەر 
ئەوەی كار و كردەوەیەكیان دژی 
رژێمە حوكمڕانەكە ئەنجام داوە، 
بەڵكو لەبەر ئەوەی سەر بە 
گرووپێكن كە كراونەتە ئامانجی 
لەناوبردن

- پرسیارەكەی ئێوە دوو بەش لە خۆ دەگرێت. كوشتنی 
200 كەس������ی مەدەنی و بێتاوان ئەو ڕاستییە دووپات 
دەكاتەوە كە ئێمە مامەڵە لەگەڵ هزرێكی خۆسەپێنی 
تۆتالیت������ار دەكەین. ئەم������ە بە مانای ئ������ەوە دێت كە 
كەسانێكی دیاریكراو بە دوژمن ناوزەد دەكرێن، ئەویش 
لەسەر بنەمای پێگەی كۆمەڵایەتی و ئابووری، یاخود 
لەس������ەر بنەمای ئەوەی س������ەر بە چینێكی دیاریكراو، 
یان ڕەگەزێكی دیاریكراو، یان ناس������نامەیەكی ئایینی 
دیاریك������راو. تۆتالیتارەكان كەس������انێك دەچەوس������ێننەوە 
نەك لەبەر ئ������ەوەی كار و كردەوەیەكی������ان دژی رژێمە 
حوكمڕانەك������ە ئەنجام داوە، بەڵكو لەبەر ئەوەی س������ەر 
بە گرووپێكن ك������ە كراونەتە ئامانج������ی لەناوبردن. لە 
ڕاستیدا، بیركردنەوەی تۆتالیتارییانە تەنها دوو ئەگەر 
لە ب������ەردەم مرۆڤەكاندا دەهێڵێتەوە، ی������ان ئەوەتا خۆی 
لە نێو ئەو گرووپەدا دەبینێت������ەوە كە كراوەتە ئامانجی 
لەناوبردنی بەكۆم������ەڵ، یاخود بە پێچەوانەوە خۆی بە 
ناچاری دەبێت بەش������داری لە بنیادنانی دامەزراوەیەكی 
تۆتالیتاری������دا ب������كات. بە دەربڕینێك������ی دیكە، دەبێتە 

ئامرازێك بەدەس������ت دەوڵەتەوە بۆ جێبەجێكردنی بنەما 
هەرە گرنگەك������ەی دەوڵەتی تۆتالیت������اری كە بریتییە 
ل������ە تۆقان������دن و پاكتاوكردنی چینایەت������ی و ئیتنی و 
ئایینی. ئەو 200 كەس������ەی لە كۆبانێ بوونە قوربانی 
نموون������ەی چینی یەكەمن، ئەوانەی ڕێیان پێ دەدرێت 
لە سایەی دەوڵەتی ئیس������لامیدا بژین، سەر بە چینی 
دووەمن. ئەگەر بە ڕاس������تی ڕەخن������ەی ئەوە لە توركیا 
بگیرێت كە هاوكاری داعش دەكات، ئەوا بە بۆچوونی 
م������ن گۆڕانكارییەكی زۆر بە س������ەر هاوپەیمانێتی دژ 
بە داعش������دا نایەت. حكومەتی ئێس������تای توركیا هیچ 
بەرژەوەندییەكی نییە لەوەدا كە بە ئاش������كرا پشتیوانی 
لە توندڕەوەكانی سووریا بكات، ئەگەرچی جار بە جار 
»س������ەفقە«یەكی بچووكیش ل������ە نێوانیاندا روو بدات. 
ئەوەی مایەی نیگەرانییەكی زۆرە، ئەوەیە كە ئەوانەی 
بانگەشەی ئەوە دەكەن شەڕ لە دژی دەوڵ تی ئیسلامی 
دەكەن، زۆر دوورن لەوەی دەست بدەنە كۆششی جددی بۆ 
ڕاگرتنی ئەو كاولكارییەی لە رۆژهەڵاتی ناوەڕاستدا 

دەگوزەرێت. 

ـی

داعش ئەو بۆشاییە گەورەیەی 
دەسەڵات ئیستیغلال دەكات 
كە بەهۆی ناكۆكییە خێڵەكی 
و ئایینی و ئیتنییەكانەوە لە 
وڵاتە عەرەبییە جیاوازەكاندا 
هاتوونەتە ئاراوە

سیاسەتی زیانبەخشی ئەمەریكا 
لە ناوچەكدا رۆڵی هەبووە 
لە لێكترازانی رژێمە سیاسییە 
تەقلیدییەكاندا

دەكرێت ئازادی و دیموكراسی 
دروشمی شۆڕشگێڕی جەماوەری 
بن، بەڵام ئەمە بەو مانایە 
نایەت كە ئەو سەركردە 
ڕادیكاڵانەی ئەو دروشمانە بەكار 
دەهێنن، پەرۆشییەكی گەرم و 
گوڕیان هەیە بۆ دەستەبەركردنی 
مافە بنەڕەتییەكانی مرۆڤ بۆ 
خەڵكەكەیان

* ئەوەی پێوەندی بە عێراقەوە هەبێت، ئەوا لە سەدا30ی 
خاكی ئەم وڵاتە، كە پێكهاتووە لە پارێزگاكانی موسڵ 
و ئەنبار، لەلایەن داعش������ەوە داگیرك������راون و دەوڵەتیان 
تێیدا دامەزراندووە، ئەمەش هەرێمی كوردس������تانی لە 
بەغ������دا دابڕیوە و بەو مانایە دێت كە حكومەتی بەغدا 
بە ش������ێوەیەكی عەمەلی بۆتە حكومەتی ش������یعەكان. 
پرس������یارەكە ئەوەیە تا چ ڕاددەیەك عێ������راق لە ڕووی 
ئەمری واقیعەوە دابەش ب������ووە، تەنانەت ئەگەر هاتوو 

داعشیش تێكشكێندرا؟
- پێناچێ������ت ل������ە ئایندەیەك������ی زۆر نزیك������دا داعش 
تێكبش������كێندرێت، لە ئێس������تادا دەبێت وا لە مەسەلەكە 
بڕوانی������ن كە دابەش������بوونی عێراق بڕاوەت������ەوە. بە پێی 
س������ەرچاوەیەكی ئاگادار، عێراقییەكان ئەدایەكی زۆر 
خراپیان هەیە لە ئاس������ت داعش لەبەر ئەوەی توانایەكی 
كەمیان هەیە بۆ تێگەیشتن لە بیرۆكەی بەرگریكردن لە 
دەوڵەتەكەیان. بەلای زۆرێك لە عێراقییەكانەوە چەمكی 
دەوڵەتداری ب������ە هیچ ش������ێوەیەك چەمكێكی مانادار 
نییە و شایس������تەی ئەوە نییە شەڕی لە پێناودا بكەن، 
هەرچۆنێك بێت، ئەگەر داعش بیەوێت ناوچە شیعەكان 
داگیر بكات، ئەوا ئەگەری ئەوە هەیە خەڵكەكە لە سەر 
ئاستی مەحەلی دەس������ت بدەنە چەك و بەرهەڵستیەكی 
زیاتر بكەن لە پێناو پاراس������تنی بەرژەوەندییە خێڵەكی و 

ئایینییەكانیاندا.
* پرسی كورد لە رۆژهەڵاتی ناوەڕاست و دامەزراندنی 
دەوڵەتی كوردس������تان بۆتە بابەتی گەرمی ڕاگەیاندن 
و ناوەندەكانی توێژینەوە ل������ە رۆژئاوا. بەڵام لە ڕووی 
سیاسییەوە پشتیوانی ئەم پرسە ناكرێت، تا چ ڕاددەیەك 
دامەزراندنی دەوڵەتی كوردس������تان دەبێتە فاكتەرێك بۆ 

تێكشكاندنی تیرۆریستانی داعش؟ 
- پێویس������تە پیرۆزبایی ل������ە كورد بكرێ������ت لەبەر ئەو 
هەوڵ و كۆشش������ە جێگیرەیان ل������ە دژی داعش. ئەوان 
لە هەر هێزێكی دیكەی ناوچەكە س������ەركەوتوتر بوون. 
دامەزراندنی كوردستان پرسێك و مەسەلەیەكی سیاسییە 
كە پێویستە چارەسەر بكرێت، ئەویش لەبەرچاوگرتنی 
ئەو هەڕەشەیەی كە دەوڵەتی ئیسلامی دروستی كردووە. 
لەگەڵ ئەوەش������دا و بەهۆی ش������ەڕی بێوچانیان، كورد 
ئەوەی س������ەلماندووە كە ئەگەر ئامانجی لە مێژینەیان 
بێتەدی، ئەوا كوردستان وەك ئەندامێكی باوەڕپێكراوی 

هاوپەیمانێتی دژ بە داعش دەمێنێتەوە.
* شارەزایان زۆر رەش������بینن لە بەرامبەر تێكشكاندنی 
داعش لە ڕووی هزرییەوە، لەبەر ئەوەی س������ەرچاوەی 
هزری داعش س������ەلەفیزمی جیهادییە، كە خۆڕسكانە 
لە ناوچەكەدا گەش������ەی كردووە. واتە تەنانەت ئەگەر 

داعش-یش تێكبشكێندرێت، ئەوا گرووپێكی بەرفراونتر 
لە داعش دروست دەبێت، كەواتە ڕێگای ی گونجاو بۆ 

ریشەكیشكردنی بیرۆكەی داعش چییە؟
- دووب������ارەی دەكەم������ەوە داع������ش نوێتری������ن فۆرمی 
تۆتالیتاریزم������ە، كە ئەم������ە جێی نەفرەت������ی تەواوی 
س������ەدەی رابڕدوو بووە. یەكەم قوربانی هەر دەوڵەتێكی 
تۆتالیتاری������ش بریتییە ل������ە هاووڵاتییەكانی. واتە پێش 
ئ������ەوەی توندڕەوەكان ئایدیۆلۆژی������ای خۆیان بگەیەننە 
خەڵكانی دیكە، هەڵدەستن بە تۆقاندن و بە كۆیلەكردنی 
خەڵكانی خۆیان. لە س������ایەی حوكمڕانی تۆتالیتاریدا 
خەڵك������ی دوووچاری كارەس������اتی مرۆی������ی دەبنەوە و 
پێش������وازی لەو كەس������انەش دەكەن كە دێن و لە ئێش و 
ئازار ڕزگاری������ان دەكەن. من گومانم هەیە لەوەی پەنا 
بەرینە بەر بیركردنەوەی لە چەشنی ئەوەی گرووپێكی 
خراپتر لە داعش دروس������ت دەبێت، بەلای كەمەوە تا ئەو 
كاتەی ئەم كێشەیە س������ەرهەڵدەدات. لەم كاتەدا داعش 
سەرقاڵی بنیادنانی ژێرخانی دەوڵەتە، كارێكی كردووە 
یەكجار زەحم������ەت بێت كە هێزە دەرەكییەكان ئەو ناوەندە 
هەڵبوەش������ێننەوە ك������ە بۆتە س������ەرچاوەی بڵاوبوونەوەی 
تۆتالیتاریزمی ئیس������لامی. تا ڕاددەیەك ئاسان بوو لە 
س������اڵی 1918دا خۆمان لە حكومەتی كۆمۆنیس������تی 
لە رووس������یا ڕزگار كردبایە، بەو پێیە ڕێگریمان دەكرد 
لە تۆقاندن و بە قوربانی بوونی خەڵكانێكی بێش������ومار 
بە هۆی دەستدرێژیی س������ۆڤیەت �ەوە لە سەرتاسەری 
جیهاندا. هەروەها ئەركێكی ئاسانتر دەبوو كە نازییەكان 
ناچار بكرانایە دەست لە دەسەڵات هەڵبگرن لە ساڵانی 
سییەكاندا، نەك لە ساڵی 1945دا، بەو پێیە خۆمان لە 
كوش������تارەكانی جەنگی دووەمی جیهان لادەدا. داعش 
دەوڵەتێكی تۆتالیتاری نوێیە، بە چەش������نی حكومەتی 
كۆمۆنیستی و حكومەتی نازی لە سەرەتادا. كە دەبێت 
لەو ڕوانگەیەشەوە مامەڵەی لەگەڵدا بكرێت. سەرجەم 
ئایدیۆلۆژیا ئۆسووڵییەكان بێئەندازە سەرنجڕاكێش بوون 
لەو وڵاتانەی كە تێیاندا س������ەریان هەڵداوە، هەروەها لە 
كەلتوورە بیانییەكانی سەرتاسەری جیهاندا- بەڵام ئەمە 
تا ئەو كاتە راس������تە كە رژێمە تۆتالیتارییە بە بەهێزی 
بمێنێتەوە. چونكە بە ش������ێوەیەكی موعجیزەئاس������ا ئەو 
سەرنجڕاكێشییە دەڕەوێتەوە كاتێك ئەو رژێمە دەڕووخێت. 
بە هەمان ش������ێوە ئایدیۆلۆژیای داع������ش، كە مایەی 
تاس������انە، لە رۆژهەڵاتی ناوەڕاست و شوێنەكانی دیكە 
سەرنجڕاكێش������ە ئەمەش تەنها ڕەنگدانەوەی بنیادنانی 
دەسەڵاتی دەوڵەتە. كاتێك دەوڵەتەكە لە ئارادا نامێنێت، 
ئ������ەوا ئایدیۆلۆژیاك������ەش دەبێتە دروش������مێكی بەتاڵ و 

هاوارێكی نائومێد بۆ كاولكاری.

كریستۆفەر فیرۆر 
تایبەتمەند لە سیاسەتی رۆژهەڵاتی ناوەڕاست بۆ گوڵان:

ناتوانرێت بەبێ رەچاوكردنی 
توانای پێشمەرگە بیر

لە تێكشكاندنی داعش بكرێتەوە

پڕۆفیسۆر كریس������تۆفەر جەی فیرۆر پێشتر ئوستادی 
دیپلۆماتی و پێوەندییە نێودەوڵەتییەكان بووە لە زانكۆی 
س������یتن هۆڵ، هەروەها یەكێكە لەو ئەكادیمیس������تانەی 
زانستی سیاس������ەت كە وەك پڕۆفیشناڵێك لە حكومەت 
كاری كردووە. ئێس������تا خەریك������ی خوێندنی دكتۆرای 
دووەمە لەس������ەر سیاس������ەتی رۆژهەڵاتی ناوەڕاست لە 
زانكۆی ماكسوێڵ. بۆ قسەكردن لەسەر ئایندەی عێراق 
و دۆسێی ئەم وڵاتە كە هەر لە ئێستاوە بۆتە كارتێكی 
هەڵبژاردن لە نێ������وان كۆماری و دیموكراتەكاندا، چەند 
پرس������یارێكمان ئاراس������تەی كرد و بەمج������ۆرە وەڵامی 

گوڵانی دایەوە.



ژمارە )1033(  382015/7/6

ـی
ـــ
ـاس
ـــ
سی

هێڵێكی ڕاستەوخۆ ناكێشم لە 
نێوان گفتوگۆكانی پەیوەست بە 
بەرنامە ئەتۆمییەكە و شەڕی 
تایفەگەری. بە دڵنیاییەوە 
ئێران تاوانبارە بە ئاڵۆزكردنی 
ناكۆكییەكان لە ناوچەكەدا، 
بەڵام تەواوی ئۆباڵەكەی 
ناكەوێتە ئەستۆی

* ئاشكرایە هەر لە ئێستاوە  كێشەی عێراق بۆتە یەكێك لە 
بابەتە سەرەكییەكانی هەڵبژاردنی سەرۆكایەتی ئەمریكا، 
كۆمارییەكان بانگەشەی ئەوە دەكەن كە ئیدارەی ئەمریكا 
لە عێراقدا شكستی هێناوە، پرسیارەكە لێرەدا ئەوەیە ئایا تا 
چ ڕاددەیەك ئایندەی عێراق لەسەر ئایندەی سەرۆكایەتی 

ئەمریكا كاریگەری دەبێت؟ 
- من لەو باوەڕەدا نیم كە بارودۆخی عێراق فاكتەرێكی 
یەكلاكەرەوە بێت لە هەڵبژاردنی سەرۆكایەتی ئەمریكا كە 
لە ساڵی 2016دا بەڕێوە دەچێت، تەنها ئەگەر هێرشێكی 
تیرۆریس������تی گەورە ل������ە دژی ئەمریكیی������ەكان ئەنجام 
بدرێت. بە دڵنیایی������ەوە ئەمریكییەكان بایەخ بە عێراق و 
داعش دەدەن، بەڵام لە هەم������ان كاتدا ئەوان – دەنگدەرە 
ئەمریكییەكان- بە لەبەرچاوگرتنی پرس������ە ناوخۆییەكان 
هەر لە ئابوورییەوە بۆ كێش������ە كۆمەڵایەتییەكان، دەنگ 
دەدەن. هەرچۆنێك بیت، ڕوونە كە س������ەرۆكێك لە حزبی 
كۆماری پتر خواستی ئەوەی دەبێت ژمارەیەكی گەورەی 
س������ەرباز ڕەوانەی ناوچەكە بكاتەوە بۆ چارەس������ەركردنی 
ئەو كێش������انەی لەلایەن داعش دروس������ت كراون، رەنگیشە 
سەرۆكێكی دیموكراتی – بە چەشنی هیلاری كلیتۆن- 
لە س������ەرۆك ئۆباما پتر توندتر بێت، بەڵام بە ئاس������ت و 
ئەندازەی توندی كۆمارییەكان نا لە پێوەندی بە پەنابردن 

بۆ چارەسەری سەربازی لە ناوچەكەدا. 
* نزیكترین هاوپەیمانەكان������ی ئەمریكا لە رۆژهەڵاتی 
ناوەڕاستدا كە بریتین لە توركیا و سعودیە، لەبەر ئەوەی 
ئەمریكا سیاس������ەتێكی ڕوونی نییە بۆ تێكش������كاندنی 
داع������ش، ئەوا لەگەڵ بەرنام������ەی ئەمریكا بۆ ناوچەكە 
یەكناگرنەوە، ئایا دروس������تبوونی ئەم دۆخە بە شكشتی 

دیپلۆماسیەتی ئەمریكا نازانیت؟ 

- ئەوە ڕاس������تە كە تاوەكو ئێس������تا ئەمری������كا پەرەی بە 
ستراتیژیەتێكی ڕوون نەداوە بۆ بەرەنگاربوونەوەی داعش، 
بەڵام هەرچۆنێك بێت لە شێوازی مامەڵەكردنی ئەمریكادا 
پەیامێكی لۆژێكی هەیە. پەیامەكەش بۆ حكومەتەكانی 
ئەنق������ەرە و ری������از و بەغدا ئەوەیە كە بەرپرس������یارێتی لە 
ئەس������تۆ بگرن و بەرەنگاری ئەو ڕووداوانە ببنەوە كە لە 
ناوچەكەتاندا ڕوودەدەن. ریاز بەرپرسیاریەتییەكی گەورەی 
دەكەوێتە ئەستۆ لە پێوندی بە هەڵكشانی ئایدیۆلۆژیای 
داعش������ەوە، لەبەر ئەوەی ب������ۆ رۆژگارێكی دوور و درێژە 
پش������تیوانی فەرهەنگی وەهابیی������ەت دەكات لە جیهانی 
ئیسلامیدا. هەروەها توركیاش چەند بژاردەیەكی گرتەبەر 
كە هیچ پێوەندییەكان بە ئەمری������كاوە نەبوو. بۆ نموونە، 
بەلای توركیاوە هەندێك لە كورد هەڕەشەیەكی گەورەترن 
لە داعش بۆ س������ەر وڵاتەكەی. حكومەتەكانی ناوچەكە 
هەندێ حیس������ابات و هەڵەیان ئەنجام داوە كە هۆكار بوون 
بۆ ئەو كێش������انەی لە ئێس������تادا لە ئارادان، بۆیە دەكرێت 
بڵێی������ن دەركەوتنی داعش شكس������تێكی جەماعییە، نەك 

شكستی ئەمریكا بە تەنها.  
* سیاس������ەتێكی دیكەی ئەمریكا ك������ە هاوپەیمانەكانی 
لە رۆژهەڵاتی ناوەڕاس������تدا نیگەران كردووە، بریتییە لە 
چۆنیەتی مامەڵەكردنی لەگەڵ بەرنامە ئەتۆمییەكەی 
ئێراندا. ئەمەش وای كردووە ئەمریكا چاو دابخات لە ئاست 
هەڵس������وكەوتەكانی ئێران لە عێراق و سووریا و باشووری 
لوبنان و یەمەن -دا. ئایا ئەمە نابێتە هۆی ش������ەڕێكی 
خوێناوی ناوچەیی لە نێ������وان گرووپە تایفەگەرییەكانی 

سوننە و شیعەدا؟ 
- من هێڵێكی ڕاستەوخۆ ناكێشم لە نێوان گفتوگۆكانی 
پەیوەست بە بەرنامە ئەتۆمییەكە و شەڕی تایفەگەری. 

ـی
ـــ
ـاس

حكومەتەكانی ناوچەكە هەندێ 
حیسابات و هەڵەیان ئەنجام 
داوە كە هۆكار بوون بۆ ئەو 

كێشانەی لە ئێستادا لە 
ئارادان، بۆیە دەكرێت بڵێین 
دەركەوتنی داعش شكستێكی 

جەماعییە، نەك شكستی 
ئەمریكا بە تەنها

بە دڵنیاییەوە ئێران تاوانبارە بە ئاڵۆزكردنی ناكۆكییەكان 
ل������ە ناوچەكەدا، ب������ەڵام تەواوی ئۆباڵەك������ەی ناكەوێتە 
ئەستۆی. ئەلقاعیدە لە عێراقدا –ئەو گرووپەی پێشوو 
كە داعش بۆت������ە جێگرەوەی- بژاردەیەكی س������تراتیژی 
گرتەبەر بۆ خۆش������كردنی ئاگری شەڕی تایفەگەری. 
گرووپ������ە س������وننە جۆراوج������ۆرەكان لە ناوچەك������ەدا بۆ 
رۆژگارێكی دوور و درێژە شیعەیان بە باوەڕێكی ئایینی 
هەڵە زانیوە. حكومەی س������عودیە چاوپۆشییەكی زۆری 
كردووە لە پەیامە ئەنتی ش������یعەكان. ئێران كاراكتەرێكی 
س������تراتیژییە كە بەو ش������ێوەیەی بە گونجاوی دەزانێت 
مامەڵە لەگەڵ گرووپە شیعە و سوننەكاندا دەكات، چیتر 
ئێران بای������ەخ بە هەناردەكردنی مۆدێلی ویلایەتی فەقیه 
نادات. لە ڕاس������تیدا، ئەگەر ئێران هەوڵی بەدەستهێنانی 
هەژمونگ������ەری ناوچەی������ی بدات، ئەوا ب������ە دڵنیاییەوە 
ش������تێكی لۆژیكی نابێت كە تەنها و تەنها ئەجێندایەكی 
تایفەگەری پیادە بكات، لەبەر ئەوەی زۆرینەی زۆری 
خەڵكان������ی ناوچەكە و جیهانی ئیس������لامیش س������وننەن. 
لەوەش زیاتر، لە ڕابردوودا زۆرێك لە دەوڵەتە س������وننەكان 
پش������تیوانی حزبوڵایان كردووە، كە گرووپێكی شیعەیە. 
لەب������ەر ئەوە باوەڕم وا نییە ئ������ەو ناكۆكییە تایفەگەرییە 
ش������تێكی حەتمی بێت. بەم س������اڵانەی دوایی كاراكتەرە 
س������ەرەكییەكان بڕیارێكی ستراتیژیان دا بە بەكارهێنانی 
تایفەگەری وەك پاس������اوێك بۆ بەدەستهێنانی پشتیوانی 
لە ململانێی بەدەستهێنانی دەسەڵاتدا. ئەمە جێی داخە، 

بەڵام شتێكی حەتمی نییە. 
* نوێترین و نزیكترین هاوپەیمانی ئەمریكا لە ناوچەكەدا 
نەتەوەی كوردە، بەڵام ئەمریكا وەك پێویس������ت پشتیوانیان 
ناكات. ب������ە بۆچوونی ئێوە ئەگەر ئەمریكا پش������تیوانی 

كورد بكات بۆ دامەزراندنی دەوڵەاتی كوردس������تان، ئایا 
تا چ ڕاددەیەك ئەمە دەبیتەهۆی دووبارە ڕێكخستنەوەی 

سیاسەت و ستراتیژییەت لە رۆژهەڵاتی ناوەڕاستدا؟ 
- هەڵوێستی ڕەس������می ئەمریكا ئەوەیە كە دەبێت عێراق 
وەك وڵاتێكی یەكگرتوو بمێنێتەوە، هاوشان بە پیادەكردنی 
ش������ێوازێكی فیدڕاڵی، یان كۆنفیدڕاڵی كە دەسەڵاتێكی 
مەحەل������ی زۆر بداتە كورد. بەڵام زۆرێك لە ش������ارەزایان 
پرس������یاری ئەوە دەكەن ئایا ئەمە ش������تێكی مومكینە؟ 
پێموایە زۆرێك لە ئەمریكیەكان – بە هاووڵاتی ئاسایی 
و ش������ارەزایانی بواری سیاس������ەتی دەرەكییەوە- لە ڕووی 
عاتیفییەوە زۆر خۆش������حاڵ دەبن ك������ە ببینن لە كۆتاییدا 
كوردەكان س������ەربەخۆییان بەدەس������ت هێناوە، بەڵام هێشتا 
چەندین كێشەی ستراتیژیش هەن لەم ڕووەوە. بەڵام ڕوونە 
كە ئەمریكا نیگەرانە لەوەی كە ئەگەر پش������تیوانییەكی 
ئاش������كرا بۆ كوردس������تانێكی ئازاد دەربڕێت، ئەوا ئەمە 
كاریگەری دەبیت لەس������ەر پێوەندیەكانی لەگەڵ توركیا 
و وڵاتان������ی دیكە لە ناوچەك������ەدا. بەڵام لە هەمان كاتدا 
كێش������ەیەكی س������تراتیژی هەیە لە پێوەن������دی بەوەی لە 
بەش������ەكانی دیكەی عێراقدا چی ڕوودەدات. ئایا عێراق 
بۆ س������ێ دەوڵەت دابەش دەبێت؟ ئەگەر دابەش بێت، ئایا 
بەش������ە ش������یعەكەی ناكەوێتە ژێر كاریگەری ئێرانەوە و 
ئایا بەش������ە عەرەبییە سوننەكە وەك خەلافەتێكی توندڕەو 
نامێنێت������ەوە؟ ئایا كورد دەتوان������ن كۆنتڕۆڵێكی زیاتریان 
هەبێت بەسەر كاروبارەكانی بەشەكانی دیكەی عێراقەوە، 
ئەگەر هاتوو وەك بەش������ێك ل������ە دەوڵەتەكە مانەوە؟ ئەمە 
پرسێكی ستراتیژییە كە دەبێت كورد لەبەرچاوی بگرێت. 
ئەگەر جیا ببنەوە، ئایا چ كاریگەریكیان لەسەر بەغدا و 

پارێزگا عەرەبییە نزیكەكان دەبێت؟  

ـی

مامۆستا عوزێر حافز هەورامی 
پێشنوێژ و وتاربێژ و شارەزا لە بواری شەریعەتی ئیسلام بۆگوڵان:

كورد پابەندترین نەتەوە بووە بە 
ئیسلامەوە، بەڵام دوژمنەكانمان

بەناوی ئەم ئایینەوە وڵاتیان خاپوور 
كردووین و مزگەوت و تەكیە و خانەقا 

و قورئانمانیان سووتاندووە

مامۆس������تا عوزێر حافز هەورام������ی ئەندامی یەكێتی 
زانایان������ی جیه������ان و قوتاب������ی دكتۆرایە ل������ە بواری 
شەریعەتی ئیسلامیدا، لە بوارە جیا جیاكانی ئیسلامدا 
خاوەنی چەندین لێكۆڵینەوە و كتێبە بە زمانی كوردی 
و زیاتر لە)25( ساڵ لە بەغدا و شارو شارۆچكەكانی 
كوردستاندا پێشنوێژ و وتاربێژ بووە. سەبارەت بەو شەڕە 
داسەپاوەی داعش و ڕۆڵی زانایانی ئایینی كوردستان 
و هەڵوێس������تیان لە هەمبەر تیرۆریستانی داعش كە بە 
ناوی ئایینی پیرۆزی ئیسلامەوە پەلاماری كوردستان  
دەدەن و ژینۆس������ایدی كورد دەكەن، ئ������ەم دیمانەیەمان 
لەگ������ەڵ ئەنجامدا و بەمجۆرە وەڵامی پرس������یارەكانی 

گوڵانی دایەوە.

* ماوەی ساڵێكە تیرۆریستانی داعش شەڕێكی دڕندانەیان 
بەس������ەر كوردستاندا سەپاندووە، لە هەمانكاتدا هەست دەكەین 
تا ئێس������تا نەتوانراوە لەلایەن زانایانی ئایینی كوردس������تانەوە 
وەكو پێویست شەڕی فیكری ئەم تیرۆریستانە بكرێت، چۆن 

سەیری ئەم پرسە دەكەیت؟
�� بەناوی خوای بەخش������ندە و میهرەبان. ش������ەڕی داعش كە 
بەس������ەر كوردستاندا سەپێندراوە، بەش������ێكە لەو پلان و نەخشە 
ب������ۆ داڕێژراوانەی كە لە لایەن وڵاتانی ناوچەكە و ناحەزانی 
كورد و كوردس������تانەوە هەوڵی بۆ دەدرێت، دیاریشە كە كورد 
ئەم ش������ەڕەی نەویس������تووە و هیچ كات بەو ئاواتیشەوە نەبووە 
ش������ەڕێكی ئاوا یەخەی پێ بگرێت. دەبێ زۆر بە هۆشیارانە 
و هەستكردن بە لێپرسراویەتییەوە مامەڵە لەگەڵ ئەم دۆخەدا 
بكرێت. راستە وەك پێویس������ت نەتوانراوە ڕووبەڕووی ببینەوە، 
چونكە شەڕەكە تایبەتە بە فكر و هزر و چۆنیەتی بیركردنەوە 
و تێگەیشتنە لە دەقەكانی )قورئان و حەدیس( لە هەمان كاتدا 
دەبێت رۆڵی زانایانی بەڕێزیش بەرز بنرخێنین، چونكە مێژوو 
شایەدی دەدات كە فكری زانایانی كورد، فكرێكی میانڕەوانە 
بووە و هەمیشە هەوڵیانداوە، گەلی كورد لە توندوتیژی و ڕق 
و كینە دوور بێ، ئەگەریش وتار و رۆڵی میانڕەوانەی زانایان 
نەبووایە، ئەوا بارودۆخی ئەمڕۆ بە جۆرێكی تری نەخوازراو 
دەكەوتەوە، پێش������موایە تەنیا ئەركی زانایان نییە رووبەڕووی 
فكری توندوتیژی و توندڕەوی ببنەوە، راستە، ئەركی ئەوان 
زیاترە، بەڵام ئەركی بیرمەندان و رۆش������نبیران و دەزگاكانی 



41 ژمارە )1033(  2015/7/6

ـی
ـــ
ـاس
ـــ
سی

ـی
ســ
ـــا
سـیـ

كورد واتە وەفاداری، كورد واتە 
راستگۆیی، ئەم خەسڵەتانە 

مایەی شانازی كوردبوونن، بەڵام 
بەداخەوە نەیاران ئەم رەوشت 

و ئاكارە بەرزانەی كوردیان 
قۆستوەتەوە و پیلانیان لە 

دژی گێڕاوە و هەمیشە مافیان 
خواردووەو ستەمیان لێكردووە

راگەیاندن و ش������ارەزایانی فیكری ئیس������لامیش لەوان كەمتر 
نییە، بۆیە ئەركێكی ئایین������ی و نەتەوەیی هەمووانە پێكەوە 

هاوكار بین بۆ كۆتاییهێنان بەم شەڕە.
* جێگەی ش������انازییە بۆ گەلی ك������ورد كە زۆربەی زۆری 
تاكەكانی ئەم گەلە موسڵمانن، دیاردەی توندڕۆیی ئایینیش 
لە كۆمەڵگەی كوردی بوونی نەبووە، هەروەها پێكەوەژیان و 
رێزلێگرتن لەنێوان ئایینە جیاوازەكاندا هەبووە، تەنانەت ئێستاش 
ژمارەیەكی بەرچاو لە برایانی كریستیان و ئایینەكانی دیكە 
لە كوردس������تان دەژین و كڵێس������ا و پەرستگای خۆیان هەیە و 
هیچ جیاوازییەكیان نییە، پێشتریش ژمارەیەكی زۆر جوولەكە 
هەبوون و هیچ كێشەیەكیان بۆ دروست نەبووە. ئایا سەرچاوەی 

لێبووردەیی ئایینی لە كوردستان لە چییەوە هاتووە؟
�� وەك ئاماژەت پێدا لە كوردستاندا ئایین و نەتەوە و مەزهەبی 
جی������ا جیا هەن، ب������ە درێژایی مێژوو ئەم نەت������ەوە و ئایین و 
مەزهەبانە لە كوردس������تاندا ژیاون، هیچ كاتێك نە دووبەرەكێ 
و نە كێشە لە نێوانیاندا رووی نەداوە، ئەمەش بۆ زۆر هۆكار 

دەگەڕێتەوە لەوانە:
 تێگەیش������تنی راس������تەقینەی گەلی كورد بۆ ئ������ەو بنەما 
ئایینییانەی كە داوای لێبوردەیی و پێكەوەژیان و هاوكاری و 
برایەتی و دڵنەرمی و ئاشتییانەی مرۆڤەكان دەكەن، ئەمەش 
هاوكاتە لە تێگەیشتنی زانایانی كوردستان لە ئایینی پیرۆزی 
ئیسلام و گەیاندنی ئەم پەیامە بە جەماوەر، لە رێگەی وتار 
و بۆنە ئایینی و نەتەوەیی و مەجالیس������ەكانیانەوە، تەنانەت 

دەگێڕن������ەوە لەو كاتەی جوولەكەكانی هەڵەبجە ویس������توویانە 
مەعبەدێك دروس������ت بكەن )شێخ حیسامەددین نەقشبەندی( 
هاوكاری كردوون، دوای ئەوەی هەڵەبجەیان جێهێشت، هەمان 
ش������وێن كرا بە مزگەوت بە ن������اوی مزگەوتی )ئەحمەدی(، 
ئێستاش گەلی كورد هەمان برایەتی و خۆشەویستی هەیە بۆ 
هەموو ئایین و مەزهەبە جیاجیاكان، بەڵام دیارە پلانەكان بۆ 
تێكدانی یەكڕیزیی ئایین و نەتەوەكانی كوردستان جۆراوجۆرن، 
بۆیە بە ئەركی هەموومانی دەزانم هەستیارانە بیربكەینەوە و 

دڵسۆزانە رووبەڕووی رووداوەكان ببینەوە .
* لایەنێكی دیكە كە هەقە موس������ڵمانانی كورد شانازی پێوە 
بكەن، مێژووی زانایانی گەورەی ئیسلامە، ئەوەی جێگەی 
تێڕامانە، كاتێك س������ەیری نووسینی زانایانی ئیسلامی كورد 
دەكەین، ه������ەر لە مەلای جەزیری و ئەحم������ەدی خانی، تا 
دەگاتە مەولەوی و س������الم و مەحوی و نالی، هەست دەكەین 
هەموومان فێری عەش������ق و خۆشەویستی و عیرفان دەكەن، 
ئایا ئیلهامی ئ������ەم خۆشەویس������تی و عیرفانانەی زانایانی 

ئیسلامی كورد لە چییەوە سەرچاوەی گرتووە؟
-  كوردستانییان رۆحی برایەتی و پێكەوەژیان و هاوكارییان 
ل������ە نێوان یەكت������ردا بە هەن������د وەرگرتووە، ل������ە هەمان كاتدا 
هاوس������ەنگی و جوان حاڵیبوونی زانایانی پایەبەرزی كورد لە 
دەقەكانی قورئان و س������وننەت و رەوشت و ئاكارە جوانەكانی 
ب������او و باپیرانمان هۆكارێكی تری ئەو برایەتی و تەباییەن لە 
نێو پێكهاتەكانی كوردس������تاندا، بۆیە ئومێدەوارم ئەم كەلتوور 

-فیقه�، واتە تێگەیشتن، واتە ئیجتهادی كۆمەڵێك لە زانایان 
لە سەردەمە جیاجیاكان و شوێنە جیا جیاكان و تێگەیشتنیانە 
لە هەندێك ئەحكام. مەرجیش نییە بۆچوون و تێگەیش������تنی 
ئەو زانایانە )حوجەت( بێت بۆ هەموو س������ەردەم و ش������وێن 
و ژینگەكانی تر، چونكە فیقهی ئیس������لامی پێویستی بە 
نوێبوونەوە و تازەگەریی هەیە، لە هەموو كات و ش������وێن و 
س������ەردەمێكدا. بۆ وەڵامی بڕگەی دووەمی پرسیارەكەتیش، 
بەڵێ سروش������تییە كە عەرەب سوودی لە فیقهی ئیسلامی 
بە گشتی وەرگرتبێت، چونكە قورئان و سوننەت بە زمانی 
عەرەبین، ئەوەش راس������تە و ه������اوڕام لەگەڵتدا كە كورد وەك 
پێویست لە مێژوودا نەیتوانیوە سوودمەند بێت لەو گەنجینەیە، 
ك������ە دەتوانم بڵێم پابەندترین نەتەوە بووە بە ئیس������لامەوەو لە 
هەموو گەلان زیاتریش لەو پێناوەدا قوربانی داوە، بەتایبەت 
دوای دروستبوونی دەوڵەتی هاوچەرخ و بڵاوبوونەوەی بیری 

ناسیۆنالیزم، هۆكارەكەشی دەگەڕێتەوە بۆ چەند خاڵ:
 یەكەم: خۆشباوەڕی و دڵپاكی و پابەندیی گەلی كورد بە 

ئیسلام و برایەتی لەگەڵ نەتەوەكانی تردا. 
دووەم :پیلانگێ������ڕی و خیان������ەت و درۆكردن و س������تەمی 
نەتەوەكانی تر بەرامبەر بە كورد، هیواداریش������م س������وود لە 
هەڵەكانی رابردوو وەربگیرێت. كورد واتە ئاشتیخواز، كورد 
وات������ە دڵ پ������اك و دڵ نەرم، كورد واتە ب������اوەڕدار بە ئایین 
و پێكەوەژیان، كوردس������تانیش واتە لانك������ەی بێ لانەكان، 
داڵدەدەری نەتەوەو ئایینە جیاجیاكان، كورد واتە دڵسۆزیی، 
كورد واتە وەفاداری، كورد واتە راستگۆیی، ئەمانە مایەی 
ش������انازی كوردبوونن، بەڵام بەداخەوە نەیاران، ئەم رەوشت و 
ئاكارە بەرزانەی كوردیان قۆس������توەتەوە و پیلانیان لە دژی 
گێڕاوەو هەمیش������ە مافیان خواردووە و ستەمیان لێكردووە، 
هەر جارەی بە ناوێكەوە، بەتایبەت بە ناوی ئایینەوە ماڵیان 
وێران ك������راوە و وڵاتمان خاپوورك������راوە و مزگەوت و تەكیە 
و خانەق������ا و قورئانمان س������ووتێندراوە، كەچی گەلی كورد 
نموونەی لێبووردەی������ی و دڵپاكییە، ئەم بارودۆخە ئاڵۆزەش 
كۆتایی دێت و پشت بە خوا و هەوڵی دڵسۆزان، ئایندەیەكی 
دڵخۆشكەر و كوردستانێكی سەربەخۆ و گەلێكی ئازاد بە 

چاوی خۆمان دەبینین.
* هەندێك ل������ە بیرمەندانی ئیس������لامی پێیانوایە ریفۆرم، 
یان نوێكردنەوەی تێگەیش������تن لە دەقە پیرۆزەكانی ئیسلام، 
بەمان������ای ئەوە نیی������ە ئێمە لە دەقەكان������ی قورئانی پیرۆز 
لادەدەی������ن، بەڵكو بەمانای ئەوەیە چۆن بەپێی س������ەردەم و 
قۆناخی نوێ دووبارە دەقەكان دەخوێنینەوە، پرس������یار لێرەدا 
ئەوەیە ئایا وەك زانایایەكی ئیسلامی بەتایبەتی بۆ ئێستای 
بارودۆخی كوردستان چۆن سەیری ریفۆرم و نوێبوونەوە لە 

ئیسلامدا دەكەن؟
- نوێبوونەوەو نوێخوازی و تازەگەرایی بە مانای )تەجدید( 
دێ������ت، ئەم )ریفۆرم( و تازەگ������ەری و داهێنانی تازەیە كە 
مانای چاكس������ازی فكری دەگەیەنێت، شتێكی نوێ نییە، 

و مێ������ژووە بپارێزین، بە هیچ ش������ێوەیەك بواری دووبەرەكی و 
توندوتیژی فیكری نەدەین لە پێناو پاراس������تنی بەرژەوەندییە 

باڵاكانی گەلەكەماندا.
* ئەوەی لە ئێس������تادا لەسەر ئاس������تی جیهانی ئیسلامی و 
تەنانەت رۆژئاوا باس������ی لێوەدەكرێت، مەس������ەلەی ئیسلامی 
س������ەلەفییە، ئەم ئاڕاس������تەیەی ئیسلامی بە ش������ێوازێك بۆ 
بەرهەمهێنانی توندوتیژی س������ەیر دەكرێت، ئایا مەترس������یی 
س������ەلەفی جیهادی لەس������ەر ئایینی پیرۆزی ئیسلام و كۆی 

موسڵمانان چییە؟
� سەلەفییەت چەند جۆر و مەدرەسەی هەیە، لەوانە سەلەفی 
فیكری و جیهادی و تەكفی������ری و. تاد، بەڵام ئەوەی جێی 
تێڕامان و س������ەرنجە، سەلەفییەتی جیهادی و تەكفیرییە، كە 
زۆربەی موس������ڵمانان كافر دەكەن و بیری توندڕەوی بەرهەم 

دەهێنێت.
* تاچەند وەزارەتی ئەوقاف لەسەر ئەم بارودۆخە بەرپرسیارە؟ 
هەروەه������ا ت������ا چەند حزبەكانی كوردس������تان ب������ێ جیاوازی 
كاریگەرییان لەس������ەر هەڵوێستی مەلاكانی كوردستان هەیە، 
وەك دەبینی������ن گوتارێك������ی یەكگرتووی ئایین������ی بەرامبەر 

تیرۆریستانی داعش بوونی نییە؟
- وەك پێش������تریش وتم ئەركی بڵاوكردنەوەی بیری میانڕەوی 
بە تەنیا ئەرك������ی توێژی زانایانی بەڕێز نییە، بەڵام چونكە 
زانایان پێوەندی راس������تەوخۆیان لەگەڵ وەزارەتی ئەوقاف و 
كاروباری ئایینی هەیە، دیارە پش������كی ئەو وەزارەتە زۆرترە، 
چونك������ە مزگەوت و وت������ار و زانایان و تەكی������ە و خانەقا و 
پیاوانی ئایین و ئایینەكانی تریش سەر بەو وەزارەتەن، دەبێ 
ئەو وەزارەتە لێپرس������راوانەتر هەڵسوكەوتیان لەگەڵ بكات، بە 
لای منەوە پێویس������تە وەزارەتی ئەوق������اف گرنگی بدات بە 
لایەنی رۆش������نبیركردنی زانایان و بانگخوازان و جەماوەر بە 
گش������تی لە رێگەی گرێدانی سیمینارو سەكۆی هاوبەش و 
مێزگردی زانس������تیانە بە بەشداری زانایان و پیاوانی ئایینی 
و ب������ە ئامادەبوونی ش������ارەزایان و رۆش������نبیران و قوتابیان و 
مامۆس������تایانی كۆلێژی زانستە ئیسلامییەكانی زانكۆكانی 
كوردس������تان، بەلای من������ەوە وتاری یەكگرت������وو هەبووە بۆ 
رووبەڕووبوونەوەی ئەم شەڕەی كە بەرۆكی بە كورد گرتووە، 
لە لایەن زانایانەوە زۆر بە راش������كاوانە لایەنە ئیسلامییەكان 
و بانگخ������وازان و رێكخ������راوە بیرمەندیی������ەكان هەڵوێس������تی 
خۆیان بە ئاش������كراو ب������ە ڕوونی هەبووە، دژ ب������ەو كردار و 
هەڵوێس������تانەی)داعش(، ئەگەر ئەو وت������ارە یەكگرتووانە و 
یەكهەڵوێس������تییە نەبوایە، بارودۆخەكە بە جۆرێكی تر دەبوو، 
چ������اوەڕێ دەكرێ وەزارەتی ئەوق������اف چالاكانەتر بە ئەركی 

خۆی هەستێت.
* ئەگەر هەندێك لەسەر فیقهی ئیسلامی هەڵوەستە بكەین، 
ئایا چۆن س������ەیری ئەو فیقهە ئیسلامیە دەكەیت، كە ئێستا 
باسی لێوە دەكرێت، ئایا تا چەند عەرەب سوودی لە فیقهی 

ئیسلامی وەرگرتووە؟

پێویستە وەزارەتی ئەوقاف 
گرنگی بدات بە لایەنی 
رۆشنبیركردنی زانایان و 
بانگخوازان و جەماوەر بە گشتی 
لە رێگەی گرێدانی سیمینار و 
سەكۆی هاوبەش و مێزگردی 
زانستییانە بە بەشداری 
زانایان و پیاوانی ئایینی و 
بە ئامادەبوونی شارەزایان 
و رۆشنبیران و قوتابیان و 
مامۆستایانی كۆلێژی زانستە 
ئیسلامییەكانی زانكۆكانی 
كوردستان

تێگەیشتنی راستەقینەی 
گەلی كورد بۆ ئەو بنەما 
ئایینیانەی كە داوای لێبوردەیی 
و بە یەكەوەژیان و هاوكاری 
و برایەتی و دڵنەرمی و 
ئاشتییانەی مرۆڤەكان دەكەن، 
پەیوەستە بە تێگەیشتنی 
زانایانی كوردستان لە ئایینی 
پیرۆزی ئیسلام و گەیاندنی ئەم 
پەیامە بە جەماوەر

دەگێڕنەوە لەو كاتەی 
جوولەكەكانی هەڵەبجە 
ویستوویانە مەعبەدێك دروست 
بكەن )شێخ حیسامەددین 
نەقشبەندی( هاوكاری كردوون

بەڵكو لە سەردەمی پێغەمبەردا )د.خ( بانگەشەی بۆ كراوە، 
ئەم نوێگەرایەتی و ریفۆرمە مانای دەوڵەمەندیی كەلتووری 
فیكری ئیس������لامی دەگەیەنێت، خۆی لە خۆیدا بەڵگەیە 
لەسەر نەوەس������تان و چەق نەبەستوویی و فكری ئیسلامی 
بە درێژایی مێژووی ئیس������لام بە هەزاران زانا و ملیۆنەها 
س������ەرچاوە و كتێب، لەو بوارەدا ه������ەن كە ماناو ئاماژەن بۆ 
دووبارە مانا كردنەوە و تێگەیش������تن لە دەقەكان، بە گوێرەی 
پێویس������تیی هەر سەردەم و ش������وێن و گەلێك، ئەمڕۆش لە 
كوردس������تان پێویس������تمان بەو تازەگەراییە و بەو تێگەیشتنە 
سەردەمییانە هەیە، بەڵام لە لایەن كەسانی پسپۆڕ و شارەزا 
و بیرمەند و دڵس������ۆزەوە بۆ ئەوەی لە كاروان دوا نەكەوین. 
سوپاس بۆ خوا، كوردستان خاوەنی چەندین زانا و پسپۆڕی 
ئەو لایەنەیە، كە دەتوانن لەو بوارەدا هەوڵی خۆیان بە گەڕ 
بخەن و سەردەمییانە مانای دەقەكان بكەنەوە، ئەمەش ئەوە 

ناگەیەنێ كە دەستكاری ئیسلام و قورئان كراوە. 
* قس������ە و باس������ی گەرمی ئەمڕۆی كوردس������تان پرسی 
نووسینەوەی دەستووری كوردستانە، چۆن بتوانین دەستوورێك 
بنووس������ینەوە كە كورد لە ئێس������تا و لە داهاتووشدا نەوەكانی 

شانازی پێوە بكەن؟
- دەستوور مانای بوونی نەتەوە و وڵات و گیانێكی سیاسی 
دەبەخشێت، دیارە پێكهاتە جیاجیاكانی كوردستان هۆكارێكن 
بۆ تۆكمەیی و گش������تگیری دەستووری كوردستان، چونكە 
دەس������توور بۆ كورد نییە، تەنیا بۆ موسڵمانانیش نییە، بەڵكو 
بۆ دانیش������تووانی كوردس������تانە، بە بۆچوونی من دەبێت ئەم 

خاڵانە بەهەند وەربگیرێت:
1. دەبێت دەس������توور پارێزگاری لە ناسنامەی دانیشتووانی 
هەرێمی كوردستان بكات، واتە ناسنامەی زۆرینەی ئایین. 
2. دەبێ������ت ناس������نامەی نەتەوەیی نەتەوەكانی كوردس������تان 

بپارێزرێت.
3. دەبێت مافی ئایین و مەزهەب و نەتەوەكانی تر دەستەبەر 

بكات.
4. دەبێ������ت م������اف و ئازادییەكانی تاكەكەس������ی بپارێزرێت، 
مەبەس������ت لە ئازادی س������نووردارە، نەك ئازادی رەهای بێ 

سنوور.
5� دەبێت دیموكراسی و پاراستنی مافەكانی مرۆڤ، خاڵی 

سەرەكی دەستوورەكە بن.
*  ئێس������تا لەسەر دەستی پێش������مەرگە زۆر لەو ناوچانەی 
كوردستان ئازادكراون، ئایا چۆن سەیری ئەو رۆڵە قارەمانانەی 

پێشمەرگە دەكەیت؟
� پێشمەرگە ئەو سونبولەیە كە مایەی شانازی هەموومانە، 
پێش������مەرگە ئەو پارێزەرەیە كە خاك و نەتەوەو مێژوو شانازی 
پێوە دەكات، پێش������مەرگە ئەركێكی گرنگی نیش������تمانی و 
نەتەوەیی قۆناغێكی هەستیار و مەترسیدار جێبەجێ دەكات، 
بۆیە دەڵێم سڵاو لە پێشمەرگە، سڵاو بۆ شەهیدان، سڵاو بۆ 

برینداران، سڵاو بۆ خانەوادەكانیان.

عوزێر حافز هەورامی ساڵی ) 1957 ( لە شارەدێی 
تەوێڵەی ناوچەی هەورامانی س������ەر بە پارێزگای 
هەڵەبج������ە و ل������ە بنەماڵەیەكی ئیس������لامپەروەری 

زانستخوازدا لەدایك بووە.
 س������ەرەتای خوێندنی لە خزمەت باوكی دەستی 

پێ كردووە.
 ئەندامی یەكێتی زانایانی جیهانە. 

 هەڵگ������ری بڕوانامەی )ماجس������تێرە( لە بواری 
شەریعەتدا.

 قوتابی دكتۆرایە لە هەمان بواردا.
 ئەندامی خول������ی دووەم������ی پەرلەمانی عێراق 

بووە.
 خاوەن������ی چەندین دانراوەیە بە زمانی كوردی لە 

بوارە جیاجیاكانی ئیسلامدا. 
 بەشداری چەندین كۆنگرە و كۆنفرانسی لە ناوەوە 

و دەرەوەی عێراق كردووە.
 زیات������ر ل������ە )25( س������اڵ ل������ە بەغدا و ش������ارو 
شارۆچكەكانی كوردستان پێشنوێژ و وتاربێژ بووە.

 خێزاندارەو سێ كوڕ و دوو كچی هەیە. 

س������ێیەم: كە پێغەمب������ەران –درووی خوایان لەس������ەر– 
پەیامی خ������وای گەورەیان بەزمانی نەتەوەكەی خۆیان 
بەخەڵك������ی گەیاند بێت، دەبێ������ت ئاینخوازانی ئێمەش 
بەزمانی كوردی و بە تێگەیشتنی كوردانە ئەم پەیامە 

ئاینییە بۆ گەلی كوردستان راڤە بكەن.
چوارەم: تێگەیاندنی كاربەدەست و گەلانی دراوسێمان 
لەو راستییەی كە سڕینەوەی بەڵگەكانی دەسەڵاتدارێتی 
خوای گ������ەورە تاوان������ەو، لەوانەش ه������ەر هەوڵێك بۆ 
س������ڕینەوەی زمانی كوردی بدرێت لەهەر پارچەیەكی 
كوردس������تاندا تاوانەو، هەر وەك هەوڵدانە بۆ سڕینەوەی 
ئاس������مانەكان و زەوی، كە لە پ������اڵ جیاوازیی و جۆراو 
جۆریی دەنگەكان و رەنگەكاندا، نیش������انەی ئاشكرای 

باڵادەستیی خوای گەورەو میهرەبانن
پێنج������ەم: زمانی كوردی������ی وەك زمانی نووس������ین و 
خوێندن لەقوتابخانەو دەزگاو فەرمانگەكانی هەرێمی 
كوردس������تاندا بایەخی زیاتری پێبدرێ������ت و، تابلۆكانی 
نووس������ینیش لەشەقام و شوێنە گشتییەكان و دامەزراوە 

ئەهلیی و تایبەتەكاندا بەزمانی كوردی بن. 
شەشەم: بەڕەسمی ناس������ینی زمانی كوردی لەگشت 
كۆڕو كۆنگرەو س������یمینارە جۆراو ج������ۆرەكان و، دیدارە 
رۆژنامەگ������ەری و تەلەفزیۆنییەكان لەسەرتاس������ەری 
هەرێمی كوردستانداو، تەرجەمەكردنی بۆ ئەوانەیش كە 
لەزمانی كوردی ناگەن، چونكە ئەگەر تەماشا بكەین 
دەبینین زۆرێك لەوڵاتانی خاوەن زمانی نەتەوەیی ئەمڕۆ 
خۆیان لەبەردەم ش������اڵاوی بەجیهانی كردن و عەولەمەو 

كە زمان كاراترین فاكتەری پاراس������تنی ناس������نامەی 
نەتەوەییمان بێت، پێویس������ت دەكات لەپێناوی بەزیندوو 
راگرتنی زمانی كوردیم������ان وەكو ئەركێكی نەتەوەیی 
و نیش������تمانی و ئاینیی، چەن������د هەنگاوێكی گرنگ 

بنێین لەوانە:
یەكەم: تۆماركردنی گش������ت بەرهەمەكانی ئێس������تاو 
داهاتوومان بەزمانی كوردی و، پاشان بڵاوكردنەوەیان 
لە زۆربەی ناوەندە رۆشنبیرییەكانی جیهانی ئیسلامیی 
و دەرەوەدا، بەم������ەش گەلان������ی موس������ڵمان و دنیا بە 
زمانەكەمان ئاشنا دەبن و خەڵكانێكیش ئامادە دەبن كە 
بیانگۆڕنە سەر زمانە زیندووەكانی جیهان و، بۆ دنیاش 
دەیسەلمێنین كە زمانێك هەیە بەناوی زمانی كوردییەوە، 
بەمەش شتێك دەخەینە سەر بینای شارستانیەتی كورد، 
چونكە لە ڕابردوودا نووسینەوەی كتێب و نامیلكەو باس 
و هەندێك گۆڤ������ارو بڵاوكراوەی نەتەوەكەمان بەزمانی 
گەلانی دراوسێ، بوو بە هۆی فەوتاندنی سامانێكی 
رۆشنبیریی گەورەی گەلەكەمان، خرانە سەر خەرمانی 

ژیاریی ئەو گەل و نەتەوانەی دی..
دووەم: ئاخاوتن و نووس������ین بەزمانی كوردی ئەركێكی 
ش������ەرعییەو بەزین������دوو راگرتنی زمان������ی خواكردی 
نەتەوەییم������ان، بریتییە لەزین������دوو راگرتنی بەڵگەیەك 
و ئایەتێك لەبەڵگەكانی باڵادەس������تیی خوای گەورەو، 
بەئەنجام گەیاندنی ویستێكی خوایی، كە بە ئیرادەی 
خوای گەورە ئێمە كوردین و زمانمان زمانی كوردییەو، 

كوردستانی بۆ كردووین بەنیشتمان..

زمانی كوردی 
لەسەردەمی شەڕی ناسنامەكاندا

شۆڕش������ی گەیاندن و راگەیاندن و ئینتەرنێت و تۆڕە 
كۆمەڵایەتییەكان و مۆبایل و دەرهاویش������تەكانیان كە 
كاریگەریی زۆریان هەیە لەسەر پاشەكشەكردن بەزمانی 

نەتەوەییمان.
دەیەم: لەس������ەر وەزارەتی پەروەردە پێویس������تە پرۆسەی 
خوێندن باشتر بكات لە جۆردا، بەكەمكردنەوە لەبڕدا، 
چونكە ئەم مەنهەجە زۆرو قورس������ەی ئێستا، قوتابی 
وەدەردەنێ������ت بۆ خوێن������دن لەو قوتابخان������ە عەرەبیی و 
ئەهلیی و بیانییان������ەدا كەبایەخی یەكەمیان بەزمانی 

كوردیی نییە. 
ب������ۆ ناوچ������ە كوردس������تانییەكانی دەرەوەی  یازدەیەم: 
هەرێمی������ش، پێویس������تە بەهەموو توانامان������ەوە كار بۆ 
زیندوو راگرتنی زمانی كوردی بكەین، چونكە زمان 
كۆڵەكەی پاراستنی ناسنامەی نەتەوەییەو، پڕۆسەی 
پ������ەروەردەو فێربوونیش میكانیزم������ی زیندوو راگرتنی 

زمانە.
دوازدەیەم: كەیەكێك لەو نیشانەو بەڵگانەی كە خوای 
گەورە كردوویەتی بە)ئایەت(و سەلمێنەری دەسەڵاتی 
بێپایانی خۆی، زمانی ئاخاوتن و لەیەك گەیش������تنی 
مرۆڤەكان بێت، كەواتە پێویس������تە ل������ەڕووی ئاینییەوە 
بەردەوام كاربەدەستانی ئەو دەوڵەتانەی كە كوردستانیان 
بەس������ەردا دابەشكراوە لەو راس������تییە ئاگادار بكەینەوە 
كە ئ������ەوان دژ بەئیرادەی خودا دەوەس������تنەوە كاتێك لە 
وڵاتەكانیاندا رێگە بە بەكارهێنانی زمانی كوردی نادەن 

لەدام ودەزگاو خوێندنگاو دامەزراوە فەرمییەكاندا.

زاڵبوونی زمانی ئینگلیزیدان، ئێستا هەوڵێكی یەگجار 
زۆر بەخەرج دەدەن بۆ پاراستنی زمانی نەتەوەیییان.

حەوتەم: هەوڵدانی زانس������تیانەو ئەكادیمیانە بۆ هێنانە 
ئارای زمانی یەكگرتووی كوردی، بەهۆی دەوڵەمەند 
كردنی زمانی نووس������ین و خوێندن������ی كوردی بەزاراوە 
رەس������ەنەكانی دیالێكتە ج������ۆراو جۆرەكان������ی زمانی 
كوردی و، ئەم������ەش لەرێگ������ەی پرۆگرامی خوێندن 
راگەیاندنی  هۆكارەكانی  لەڕێ������ی  لەقوتابخانەكانداو، 
بیستراوو بینراوو خوێنراو، هەروەها لەرێگەی ئەدەبیاتی 
حزبە سیاس������ییەكانی كوردس������تان و، كۆمەڵەو گرووپە 

ئەدەبی و رۆشنبیریی و هونەرییەكانەوە.
هەشتەم: بەكارهێنانی زمانی كوردی لەلایەن بەرپرس 
و لێپرس������راوی دامودەزگا حكومییەكان������ی هەرێم و، 
سەركردەو لێپرس������راوانی حزبە كوردستانییەكانەوە، لەو 
دیمان������ە رۆژنامەگەریی و تەلەفزیۆنی و رادیۆییانەی 

كەلەگەڵیاندا ئەنجام دەدرێت. 
نۆی������ەم: كاركردن������ی باش و خێرا یاس������ای زمانەكانی 
پەس������ەندكراو لەپەرلەمانی عێراق و كوردستاندا،  لەبەر 
زۆر هۆی خودیی و بابەتی لەوانە بۆ نموونە: زۆربوونی 
ئاوارەو پەنابەران لەهەرێمی كورستانداو، بوونی هەزاران 
كۆمپانیای بیانیی لەهەرێمی كوردستاندا كە زۆربەی 
س������تاف و كرێكارەكانیان بیانیین و، بوونی ژمارەیەكی 
زۆری قوتابخان������ەی ئەهلی و كردن������ەوەی قوتابخانەو 
كۆلێژو زانكۆی بیانی������ی وەك توركیی و ئەمریكی و 
ئەڵمانیی و فەرەنس������ی و ئەوان������ی دی،  ئەمە وێڕای 

مایكل جۆنستۆن تایبەتمەند و پسپۆڕ لەسەر پارتی سیاسی بۆ گوڵان:

تێكدانی سەقامگیریی كۆمەڵگە وەك 
شكاندنی هێلكە ئاسانە، بەڵام گێڕانەوەی 

سەقامگیری كارێكی ئاسان نییە

* ئاش������كرایە پارتە سیاس������ییەكان چەن������د گرنگن بۆ 
بەرەوپێش������چوونی دیموكراس������ی، بەڵام س������ەرەڕای ئەو 
گرنگی������ەش زۆرێك ل������ە ش������ارەزایان پێیانوای������ە پارتە 
سیاسییەكان ناتوانن دیموكراس������یەتی مۆدێڕن بپارێزن، 
چۆن دەتواندرێت ئ������ەم دژیەكییە ئیدارە بكرێت و چۆن 

دەتواندرێت دیموكراسی بپارێزرێت؟
- یەكێ������ك لە پرس������یارە گرنگەكان ئەوەی������ە ئایا پارتە 
سیاسییەكان چۆن ڕێكدەخرێن و ئایا گوزارشت لە بەشێكی 
ڕاس������تەقینەی كۆمەڵگە دەكەن؟ بۆ نموونە جووتیاران 
و ئافرەت������ان و بەرژەوەندییەكانی دیكە لە كۆمەڵگەدا. 
ئەگەر تێڕوانینەكە بە شێوەیەكی گشتی بەرەو سەرەوەڕا 
بوو لە ئاست پارتەكە بۆ ئەوەی لە حكومەتدا بێت، ئەوا 
پارتە سیاس������ییەكان زۆر گرنگ دەبن بۆ دیموكراسی، 
بەڵام ئەگەر پارتێكی سیاسی ئامرازێكی شەخسی بوو، 
یان تەنها بەرژەوەندی دەستەبژێرێكی لەبەر چاو گرت، 

ئەوا دەبێتە ئامرازێك بۆ كۆنتڕۆڵكردن و بەشدار نابن لە 
هێنانەئارای دیموكراسییەكی كارا. 

* ئەو تەحەددییەی ڕووبەڕووی دیموكراسی دەبێتەوە لە 
سەدەی بیست و یەكدا دوورتر لە سنووری ئایدیۆلۆژییەكان 
دەڕۆن، واتە پارتە سیاسییەكان هەر ئایدیۆلۆژیایەكیان 
هەبێ������ت، ئەوا ڕووبەڕووی هەمان تەح������ەددی دەبنەوە. 
پرس������یارەكە ئەوەیە ئەگەر پارتە سیاسییەكان لە ئاست 
تەحەددییەكاندا نەبن، ئەوا گرنگیی پارتە سیاسییەكان 

بۆ دیموكراسی چی دەبێت؟
- یەكێك لە كێش������ە ڕاس������تەقینەكان كە ئێوە بە باش������ی 
و بە ش������ێوەیەكی پەنهان������ی ئاماژەتان پێك������رد، ئەوەیە 
زۆر فاكت������ەری دیكە هەن ك������ە ڕەفتارەكانی حكومەت 
دادەڕێژن كە لە دەرەوەی كۆنتڕۆڵی پارتەكانن. من بیر 
ل������ەو ڕێگایە دەكەمەوە كە هەر حكومەتێك دەیگرێتەبەر 
ب������ۆ مامەڵەكردن لەگەڵ ب������ازاڕی دارای������ی جیهانی 

پڕۆفیس������ۆر مایكل جۆنس������تۆن ئوستادی زانستی سیاس������ەت و سەرۆكی بەشی 
سیسۆلۆژیا لە زانكۆی كولگەیت )Colgate( و خاوەنی كتێبی )پارتە سیاسییەكان 
و دیموكرات������ی ل������ە رووی تیۆری و پراكتیكەوە(، هەروەه������ا راوێژكاری كۆمەڵێك 
رێكخراوی نێودەوڵەتی ناحكوومی بووە، وەك: بانكی جیهانی، دامەزراوەی ئاسیا، 
لیژنەی دەستپاكی حكوومی لە ویلایەتی نیویۆرك. بۆ قسەكردن لەسەر گرنگیی 
پارتی سیاسی لە بونیادی دیموكراتی و ئەو مەترسییانەی پارتە نادیموكراتییەكان 
لەس������ەر پرۆسەی سیاس������ی دروس������تی دەكەن، ئەم وتووێژەمان لەگەڵ ئەنجامداو 

بەمجۆرە وەڵامی پرسیارەكانی گوڵانی دایەوە.

و ب������ازاڕی كاڵای جیهان������ی، ئەمەش س������نووربەندی 
دەخاتەس������ەر كارەكانی حكومەت بە چاوپۆشین لەوەی 
ئایدیۆلۆژیای حكوم������ەت چییە، یاخود ئایدیۆلۆژیای 
پارتە سیاس������ییەكان چین. ئەوەی ڕوودەدات یەكێكە لەو 
شتانە، چونكە پارتە سیاس������ییەكان دەتوانن كارا بن لە 
گرتنەبەری سیاس������ەتێكدا، یان بە ه������ۆی ورووژاندنی 
ئابڕووچونێكەوە، یان بانگەش������ەی بوونی گەندەڵی بۆ 
كۆكردنەوەی پش������تیوانی، یان پەنابردن بۆ ناسیۆنالیزم، 
یان دڵس������ۆزییەكانی نێو كۆمەڵگە، ئیتر ئایینی بێت، 

یان ئیتنی. 
* نیگەرانییەكی دیكە هەیە كە پەیوەستە بە پۆپۆلیزمەوە، 
ئێمە دەزانین بە هۆی قەیرانەكانەوە كە ڕووبەڕووی پارتە 
سیاس������ییەكان دەبێتەوە، ئەوا زەمینەیەكی لەبار هەیە بۆ 
س������ەرهەڵدانی پۆپۆلیزم، ئایا تا چ ڕاددەیەك پۆپۆلیزم 
مەترس������ییە لەسەر دیموكراس������ی و ئایا تا چەند بوونی 
پارتە سیاس������ییە بەهێزەكان دەبێتە هۆی سنوورداربوونی 

سەرهەڵدانی پۆپۆلیزم لە كۆمەڵگەدا؟
- مشت و مڕێكی ڕاس������تەقینە لە باری پۆپۆلیزمەوە 
دەكرێت و هەندێ كەس ڕەش������بینن لە ئاست كاریگەری 
پۆپۆلیزم لەس������ەر دیموكراس������ی، بەڵام ئەوەی پارتێكی 
سیاس������ی بەهێزی بنكە فراوان دەتوانێت بیكات، ئەوەیە 
تێڕوانین و بۆچوونێكی جی������اوازی زۆر و بەرژەوەندیی 
جیاواز بهێنێتە ناو پرۆس������ەكەوە، بەڵام كاتێك پارتەكان 
بە باش������ی ڕێكنەخراون و بنكەفراوان نین، ئەوا لە زۆر 

حاڵەتەدا پۆپۆلیزم بەرەو نادیموكراسی بوون دەچێت. 
* كێشەیەكی دیموكراسی بەرەوپێشچوونی دیموكراسی 
بریتییە لە نەبوونی پارتی سیاسیی بەهێز كە لە وڵاتانی 
دوای كۆمۆنیزم و وڵاتانی جیهانی سێدا دەبیندرێت، كە 
پارتە سیاس������ییەكان تێیاندا لاوازن. پرسیارەكە ئەوەیە تا 
چ ڕاددەیەك ئەمە دەبێتە هۆی تێكدانی هاوس������ەنگیی 

دیموكراسی لە كۆمەڵگەدا؟
- پێموایە زۆر زیان بەخش������ە، ت������ا ڕاددەیەك لاوازییەكە 
زیان بە دیموكراسی دەگەیەنێت، تا ڕاددەیەكیش لاوازیی 
پارتە سیاسییەكان ڕەنگدانەوەی كێشەی قووڵترە. یەكێك 
لەو مەس������ەلانەی بنیادنەرانی دیموكراسی بە هەڵە لێی 
تێگەیشتوون بریتییە لە ململانێی سیاسی كە پێیانوابوو 
پارتە سیاسییەكان خۆیان لە خۆیاندا دیموكراسین، بەڵام 
كاتێك ئەمە حاڵەتەكە نەبوو و پارتە سیاس������ییەكان كارا 
نەبوون، ئەوا ئەوەی زیات������ر ئەگەری ڕوودانی لێدەكرا، 
بریتی بوو ل������ە ململانێی پارتە سیاس������ییەكان لەگەڵ 
یەكتردا لەسەر پرسی دەسەڵات و پۆستی سیاسی، نەك 
هەوڵب������دەن خزمەت ب������ە بەرژەوەندییەكانی خەڵك بكەن، 
هەر بۆی������ە ئەگەر پارتەكان لە نێ������و خۆیاندا گفتوگۆ 

لەبارەی سیاسەتەكانە بكەن، بۆ ئەوەی باشتر خزمەتی 
بەرژەوەندییەكانی خەڵك بكەن، ئەو كاتە دیموكراسی لە 
ئەنجامی ئەوەوە دروست دەبێت. زۆرێك لە توێژەران وەك 
دامەزراوەیەكی گش������تی لە پارتە سیاسییەكان دەڕوانن 
كە دەبێت  خزمەت بە دیموكراس������ی بكەن و گوزارشت لە 

خەڵك و پێداویستییەكانیان بكەن. 
* ئەرك������ی تەقلیدی������ی پارت������ە سیاس������ییەكان بریتییە 
ل������ە بەرزكردن������ەوەی داواكاری خەڵ������ك و ئامادەكردنی 
بەرنام������ە و نوێنەرایەتیكردنیان بۆ ئەوەی خەڵك دەنگ 
ب������ە بەرنامەكەیان بدات، بەڵام لە ڕۆژگاری ئێس������تادا 
بەهۆی بوونی تۆڕی كۆمەڵایەتییەوە، خەڵكی خۆیان 
داواكارییەكانیان ڕێكدەخەن، كە پێویس������تە حكومەت بە 
دەم داواكارییەكانەوە بچێت، ئەمەش بە مانای ئەوە دێت 
كە چیتر خەڵكی ملكەچ نین، ئایا تا چ ڕاددەیەك تۆڕە 
كۆمەڵایەتییەكان بوونەتە هۆی سنوورداركردنی ڕۆڵی 

پارتە سیاسییەكان؟
- ئەمە پرس������یارێكی جێی سەرنجە، لە هەندێ شوێندا 
تۆڕە كۆمەڵایەتیی������ەكان وایان ك������ردووە هاووڵاتیەكی 
سیاسی كارا دروس������ت بێت، لە هەندێ حاڵەتیش تۆڕە 
بەكارهێندران  لەلایەن ڕژێمەك������ەوە  كۆمەڵایەتیی������ەكان 
بۆ بڵاوكردن������ەوەی زانیاری ناڕاس������ت، پێموایە ئەوەی 
ت������ۆڕە كۆمەڵایەتیی������ەكان دەتوانن بیك������ەن، بریتییە لە 
دروستكردنی پێوەندییەك لە نێو خەڵكدا كە لە كۆتاییدا 

پارتە سیاسییەكان بتوانن بیكەنە بناغە.
* بەه������ۆی تۆڕە كۆمەڵایەتییەكانەوە ئێس������تا خەڵكی 
دەستڕۆیش������تووترن لە ڕووی هێنانەئارای گۆڕانكاری 
ناسەقامگیری. هەروەها دروستكردنی  و دروستكردنی 
ئاس������انە و گەڕاندنەوەی  كارێك������ی  ناس������ەقامگیری 
سەقامگیری تەحەددیەكی قورسە، ئێستاش بە ڕوونی 
ئەمە لە ڕۆژهەڵاتی ناوەڕاستدا دەبیندرێت، كە خەڵكی 
گۆڕانكارییان دەوێت و شۆرش دەكەن و ناسەقامگیری 
دروست دەكەن، كە دواتر گەڕاندنەوەی سەقامگیری زۆر 
زەحمەت دەبێت، ئایا ئێوە چۆن ئەم پرسە لێكدەدەنەوە؟ 

- پێموایە ئەوە ڕاستە و میس������ر نمونەیەكە لەم ڕووەوە، 
كە بووە هۆی ناسەقامگیركردنی ڕژێمەكەی موبارەك، 
بەڵام كاتێك ڕژێمەكە ڕووخا، ئەوا پێكەوەنانەوەی شتێك 
ك������ە بتوانێت حوكمڕانی بكات، ك������ە نەك تەنها بتوانێت 
بەرهەم  بەڵكو سەقامگیری دیموكراسی  سەقامگیری، 
بهێنێت، ب������ووە تەحەددییە ڕاس������تەقینەكە، ئەگەرچی 
پێدەچێت س������ەقامگیرییەك هەبێت، بەڵام دیموكراسیتر 
نیەی ل������ەوەی ڕابردوو. حاڵەتی تون������س زیاتر مایەی 
ئومێدە، ئەمە وەك ش������كاندنی هێلكە وایە كە بە ئاسانی 

دەشكێت، بەڵام ئاسان نییە بیخەیتە ناو توێكڵەكەیەوە.

ئەوەی تۆڕە كۆمەڵایەتییەكان 
دەتوانن بیكەن، بریتییە لە 

دروستكردنی پێوەندییەك لە نێو 
خەڵكدا كە لە كۆتاییدا پارتە 

سیاسییەكان بتوانن بیكەنە 
بناغە

كاتێك پارتەكان بە باشی 
ڕێكنەخراون و بنكەفراوان نین، 

ئەوا لە زۆر حاڵەتەدا پۆپۆلیزم 
بەرەو نادیموكراسی بوون دەچێت

كاتێك پارتە سیاسییەكان كارا 
نەبن، ئەوا ململانێی پارتە 
سیاسییەكان لەگەڵ یەكتردا 

لەسەر پرسی دەسەڵات و پۆستی 
سیاسی دەبێت، نەك هەوڵبدەن 
خزمەت بە بەرژەوەندییەكانی 

خەڵك بكەن


